
2023-yil 19-dekabr, ¹ 269-270 (8612-8613) Seshanba Saytimizga o’tish uchun QR-kodini 
telefoningiz orqali skaner qiling.

2023-YIL — INSONGA E’TIBOR VA SIFATLI TA’LIM YILI
1991-yil 1-yanvardan chiqa boshlagan

O‘zbekiston —  
kelajagi  
buyuk  
davlat

O‘zbekiston Respublikasining 
QONUNI

O‘zbekiston Respublikasining 
ayrim qonun hujjatlariga  
saylov va referendum 

o‘tkazish tartibini yanada 
takomillashtirishga qaratilgan 
o‘zgartirish va qo‘shimchalar 

kiritish to‘g‘risida
Qonunchilik palatasi tomonidan 2023-yil 31-oktabrda 
qabul qilingan
Senat tomonidan 2023-yil 24-noyabrda 
ma’qullangan 

Keyingi yillarda demokratik islohotlarni chuqurlashtirish 
va mamlakatni modernizatsiya qilish maqsadida parlament 
hamda siyosiy partiyalarning rolini kuchaytirishga, saylov 
va referendum o‘tkazish tartibini yanada takomillashtirishga 
qaratilgan keng ko‘lamli islohotlar amalga oshirildi.

Shu bilan birga parlament hamda mahalliy vakillik 
organlarining faoliyatida siyosiy partiyalarning rolini yanada 
kengaytirish, vakillik organlariga saylangan deputatlar va 
senatorlarning parlament hamda mahalliy vakillik organlari 
faoliyatidagi mas’uliyati va faolligini oshirish, O‘zbekiston 
Respublikasi Markaziy saylov komissiyasi faoliyatini 
takomillashtirish hamda uning samaradorligini oshirish, saylov 
komissiyalari tizimini maqbullashtirish va markazlashgan 
saylov organlari tizimini shakllantirish, ularning professional 
tayyorgarligi oshirilishini ta’minlash zaruriyati yuzaga kelmoqda.

“O‘zbekiston Respublikasi Konstitutsiyasi to‘g‘risida”gi 
O‘zbekiston Respublikasi Konstitutsiyaviy Qonuni qabul 
qilinganligi ham O‘zbekiston Respublikasining amaldagi qonun 
hujjatlariga o‘zgartirish va qo‘shimchalar kiritilishini talab 
etmoqda.

(Davomi 2, 3, 4, 5-betlarda).

Bugungi kunda Prezident Shavkat Mirziyoyev 
ham mamlakatimiz shonu shuhratini ilm ziyosini 
tarqatish bilan yoymoqda. Davlatimiz rahbarining 
Fanlar akademiyasi jamoasiga — zahmatkash olim 
va akademiklar, tadqiqotchilar, doktorant hamda 
aspirantlar, yurtimizdagi barcha ilmiy xodimlarga 
qutlug‘ sana — O‘zbekiston Fanlar akademiyasi tashkil 
etilganining 80-yilligi bilan yo‘llagan tabrigida tilga 
olingan har bir e’tirof, raqam va faktlar shundan dalolat 
beradi.

Biz bunday e’tiborni hech qachon yoddan 
chiqarmaymiz. Davlatimiz rahbarining “Biz sizlarning 
timsolingizda bamisoli igna bilan quduq qazib, 

INTELLEKTUAL SALOHIYATLI, QAT’IY POZITSIYAGA  
EGA YOSHLAR — MAMLAKAT TAYANCHI

Uchrashuv

Shuningdek, barcha hudud- 
da tashkil qilingan studiyalar 
orqali faol va tashabbuskor 

yoshlar hamda Qonunchilik 
palatasi huzuridagi Yoshlar 
parlamentining hududlardan 

saylangan a’zolari ham  
qatnashdi.

Ma’lumki, yoshlarni har 
tomonlama yetuk va bar- 
kamol, intellektual salohiyatli, 
o‘z qat’iy pozitsiyasiga ega, 
hayotiy islohotlarga befarq 
bo‘lmagan, maqsadga inti-
luvchan, vatanparvar, komil 
shaxslar sifatida tarbiyalash 
davlatimiz rahbari e’tiboridagi 

dolzarb masalalardan bo‘lib, 
bu bo‘yicha o‘tgan davrda 
tizimli sa’y-harakatlar ro‘yob-
ga chiqarildi. 

O‘tgan haftada Prezident 
Shavkat Mirziyoyev yoshlar 
siyosatida amalga oshirilgan 
ishlar bo‘yicha hisobot bilan tan-
ishib, 2024-yilda bajarilishi lozim 
bo‘lgan ustuvor vazifalarni ham 
belgilab berdi. 7

Kecha Oliy Majlis Qonunchilik palatasi Spikeri va 
yoshlar uchrashuvi bo‘lib o‘tdi. 

Unda Qonunchilik palatasining rahbariyati, fraksiya 
rahbarlari, deputatlar, Yoshlar parlamenti a’zolari, siyosiy 
partiyalarning “Yoshlar qanoti” vakillari hamda talaba 
yoshlar ishtirok etdi. 

Eksport

Farg‘onada yetishtirilgan 
250 tonna uzum  

Nyu-Yorkka yetkaziladi

UYG‘ONISH MA’RIFATI, YANGI TARAQQIYOTNING  
UMUMMILLIY HARAKATIRENESSANS —

yangi tadqiqot va ishlanmalar yaratayotgan, Yangi 
O‘zbekistonning ilmiy-intellektual salohiyatini yuksaltirib 
kelayotgan ana shunday fidoyi insonlarni ko‘ramiz” 
degan gaplari har bir ilm ahlini mamnun etdi, faxr 
bag‘ishladi. 

Bugun Shavkat Mirziyoyev rahnamoligida akademiya 
tizimida tub islohotlar amalga oshirilmoqda. Jumladan, 
uning tarkibida yangi ilmiy tashkilotlar ochilib, tizimdagi 
muassasalar soni qariyb 1,5 barobar ko‘paydi. Ularni 
to‘g‘ridan-to‘g‘ri Davlat byudjetidan moliyalashtirish 
tartibi yo‘lga qo‘yildi. Yetakchi olimlar, iste’dodli yosh 
ilmiy xodimlarning faoliyati va tadqiqotlarini qo‘llab-
quvvatlash, jamiyatda ilm-fan namoyandalarining 
obro‘si va nufuzini oshirish doimo davlatimiz rahbari 
e’tiborida bo‘lib kelmoqda. 

O‘zbekiston — buyuk allomalar, fuzalolar yurti deymiz. Haqiqatan ham, shunday. Movarounnahr nomi 
bilan tanilgan bu zamin qadim-qadimdan ilm-ma’rifat markazi, sivilizatsiyalar chorrahasi bo‘lib kelgan. 
Ushbu tabarruk o‘lkadan dunyoga ilmu urfon ziyosini taratgan buyuk allomalar, olimu mutafakkirlar 
yetishib chiqqan. Ular ilm-fanning ko‘plab jabhalariga asos solib, jahon tamaddunining shonli mayog‘i 
bo‘lib kelgan.

Gap shundaki, noyabr oyi boshida Nyu-York shahriga 
Farg‘ona viloyatining Oltiariq tumanidan tajriba tariqasida 
yetkazilgan bir tonna uzumning barchasi mahalliy aholi 
tomonidan ikki kunda xarid qilindi. 

AQSHda o‘tkazilgan marketing tahlillariga ko‘ra, 
O‘zbekistondan tajriba tariqasida yetkazilgan “Husayni” navli 
uzumning ta’mi va ko‘rinishi amerikalik xaridorlar o‘rtasida 
katta qiziqishga sabab bo‘ldi.

Qatar Amiri “Korrupsiyaga qarshi kurashdagi ulkan yutuqlari 
uchun” shayx Tamim bin Hamad Ol Soniy nomidagi global 
mukofotni topshirish marosimida qatnashadi. Qayd etish joizki, 
ushbu tadbir sobiq ittifoq mamlakatlari hududida birinchi marta 
o‘tkazilmoqda.

Ushbu tashrif Qatar rahbarining oxirgi olti oy ichidagi 
O‘zbekistonga ikkinchi tashrifi va oliy darajadagi uchinchi 
O‘zbekiston — Qatar sammitidir. 

Biz va jahon

KO‘P QIRRALI ALOQALARNI 
MUSTAHKAMLASH SARI 
NAVBATDAGI QADAM

Prezident Shavkat Mirziyoyevning taklifiga binoan 
19-dekabr kuni Qatar Davlati Amiri shayx Tamim bin 
Hamad Ol Soniy amaliy tashrif bilan O‘zbekistonga 
keladi.

Qatar Amiri tashabbusi bilan ta’sis etilgan mukofot bilan 
2016-yildan buyon har yili global miqyosda korrupsiyaga qarshi 
kurashga qo‘shgan hissasining e’tirofi sifatida taniqli jamoat 
arboblari, ekspertlar va jurnalistlar taqdirlab kelinmoqda.

Tashrif doirasida oliy darajadagi muzokaralar ham bo‘lib 
o‘tadi.

O‘zbekiston Prezidentining joriy yil 1-2-oktabr kunlaridagi 
Qatarga davlat tashrifi davomida, eng avvalo, siyosat, savdo-
iqtisodiyot, investitsiya va madaniy-gumanitar sohalarda 
erishilgan kelishuvlarning amalga oshirilishi ko‘rib chiqiladi. 
Xalqaro va mintaqaviy kun tartibidagi masalalar yuzasidan 
ham fikr almashiladi.

O‘zA.

QATAR AMIRI  
AMALIY TASHRIF BILAN 
O‘ZBEKISTONDA BO‘LADI
O‘zbekiston Respublikasi Prezidenti  

Shavkat Mirziyoyevning taklifiga binoan  
Qatar Davlati Amiri shayx Tamim bin  

Hamad Ol Soniy 19-dekabr kuni Korrupsiyaga 
qarshi kurashish sohasida yuksak xalqaro 
mukofotni tantanali topshirish marosimida 

ishtirok etish uchun amaliy tashrif bilan 
Toshkent shahrida bo‘ladi.

Jahonda ro‘y berayotgan voqealar 
oqibatida mamlakatimiz iqtisodiyoti 
uchun zarur bo‘lgan xomashyo va 
mahsulotlar narxi, ularni yetkazib 
berish xarajatlari oshmoqda. Shuning 
uchun, eng avvalo, o‘zimizdagi 
xomashyoni chuqur qayta ishlab, 
raqobatbardosh mahsulotlarni 
ko‘paytirish kerak.

Yig‘ilishda bu boradagi tizimni 
takomillashtirish choralari belgilandi. 
Unga ko‘ra endi hududlarda ishlab 
chiqarish, sanoat zonalari va 
eksport bilan Savdo-sanoat palatasi 
shug‘ullanadi. Investitsiyalar, 
sanoat va savdo vazirligining viloyat 
boshqarmalari va tuman bo‘limlari 
tugatiladi. Eksport agentligi va 
jamg‘armasi, “O‘zbekekspertiza” 
tashkiloti ham Savdo-sanoat palatasi 
tizimiga o‘tadi.

— Loyiha va eksport qilish 
tizimini davlatdan tadbirkorlarning 
o‘zi boshqaradigan tashkilotga olib 
beryapmiz. Bu tadbirkorlarni eshitish, 
talab va istaklarini amalga oshirish 
uchun kerak, — dedi Shavkat 
Mirziyoyev.

Davlatimiz rahbari ishlab chiqarish 
va eksportni ko‘paytirish bo‘yicha 
yangi imkoniyatlarni ko‘rsatib o‘tdi.

Bugungi kunda to‘qimachilik 
sanoatida qo‘llaniladigan ayrim 
mato va sintetik kalava ip chetdan 
olib kelinmoqda. Shu bois ma-
halliylashtirish va eksportni oshirish-
ga qaratilgan ko‘plab loyihalar 
boshlangan.

Masalan, Yuqori Chirchiq 
tumanida gazlama ishlab chiqarish 
va bo‘yoqxonalar tashkil qilish 
bo‘yicha 350 million dollarlik, Nukus 
shahrida sun’iy tola, gazlama-mato 
va bo‘yoqxona yo‘nalishida 60 million 
dollarlik loyihalar rejalashtirilgan. 
Andijon va Samarqand shaharlarida 
sun’iy toladan parda va mebel matolari 
ishlab chiqarish yo‘lga qo‘yiladi. 
Paxtaobod tumanida to‘qimachilik 
sanoat zonasi tashkil qilinadi. 
Qoraqalpog‘iston va 6 ta viloyatda 
sun’iy toladan kalava ip tayyorlaydigan 
15 ta loyiha ishga tushiriladi.

Umuman, kelgusi yilda 

to‘qimachilikda yana 700 million 
dollar qo‘shilgan qiymat yaratish 
mumkinligi qayd etildi. Shu bois 
bu tarmoq korxonalarini qo‘llab-
quvvatlash bo‘yicha yangi tartib joriy 
qilinadi. Buning uchun yuqori qiymat 
yaratadigan yangi loyihalarga 200 
million dollar resurs sifatida ajratiladi. 
Matoni bo‘yash korxonalariga suv 
tozalash inshootlari xarajatlari davlat 
hisobidan qoplab beriladi. Sanitariya 
bo‘yicha xalqaro standartlarni joriy 
qilgan to‘qimachilik korxonalariga 100 
million so‘mgacha subsidiya ajratiladi.

Mahsulotlarning sifatini ta’minlash 
maqsadida xorijdan dizayner, 
marketolog va konstruktorlar jalb 
etish kerakligi aytildi.

Ma’lumki, jahonga chiqish uchun 
eng muhim jihatlardan biri — brend. 
“O‘zbekistonda ishlab chiqarilgan” 
degan yorliqli mahsulotlarimiz 
brendga aylanmagani sababli tashqi 
bozorda arzon sotilyapti.

Shu bois Prezident mamlakatimiz 
mahsulotlarining faqat sotilishi emas, 
balki tashqi bozorlarda brend sifatida 
tanilishi uchun ham ko‘maklashish 
zarurligini ta’kidladi.

Savdo-sanoat palatasiga mato, 
kiyim, gilam, poyabzal, charm, oziq-
ovqat, uy buyumlari va qurilish 
materiallari ishlab chiqaruvchi mahalliy 
korxonalarni brendlar talablariga 
to‘liq moslashtirib, buyurt-malarni 
joylashtiruvchi “sorsing” kompaniyalari 
bilan bog‘lash vazifasi qo‘yildi.

Mahalliy korxonalarimizning 
xalqaro ko‘rgazmalarda ishtirokini 
ko‘paytirish, Yevropa va Osiyo 
shaharlarida savdo uylarini ochish 
bo‘yicha ko‘rsatmalar berildi.

Shuningdek, mashhur nomdagi 
mahsulotlarni yurtimizda ishlab 
chiqarish ham mumkin. Misol uchun, 
kelgusi yil Chirchiqda Germaniya 
texnologiyasi asosida yiliga 2,5 million 
dona alyuminiy qadoqlash korxonasi 
ishga tushadi. Bu nafaqat salqin 
ichimliklar, balki kosmetika, maishiy 
kimyo, oziq-ovqat yo‘nalishidagi 
korxonalar uchun ham qulaylik. 
Bunday imkoniyatlardan foydalanib, 
nufuzli brendlarni O‘zbekistonga olib 

kelish zarurligi aytildi.
Qayd etilganidek, buning uchun 

yangicha yondashuvlar joriy qilinadi:
— brendlar ostida ishlab chiqarishni 

boshlayotgan korxonalarga xalqaro 
standartlarni joriy qilish, ekologiya 
va sertifikatlash xarajatlari qoplab 
beriladi;

— mahalliylashtirishni kamida 
60 foizga yetkazish sharti bilan ular 
uchun zarur barcha xomashyolar 
bojxona to‘lovlaridan ozod qilinadi;

— kamida 30 foiz mahsulotini 
brend ostida ishlab chiqaradigan 
tadbirkorlarga xorijiy investitsiya 
ishtirokidagi korxonalar uchun 
nazarda tutilgan imtiyoz va yengilliklar 
beriladi;

— yirik brendlardan jalb qilingan 
texnolog, dizayner, marketolog kabi 
mutaxassislardan O‘zbekistonda 
ishlaganlik uchun to‘lovlar 
undirilmaydi.

Yurtimizda kimyo sanoati uchun 
ham ko‘p xomashyo mavjud. Hozirgi 
kunda jami 3 milliard dollarlik loyihalar 
shakllantirilgan.

Elektrotexnika sanoatida 2 milli- 
ard dollarlik loyihalar uchun 
imkoniyat ham, katta bozor ham bor. 
Masalan, yurtimizda qurilayotgan 27 
gigavatt quvvatli quyosh va shamol 
stansiyalari uchun 500 million dollarlik 
kabelga ehtiyoj bor. Xuddi shunday, 
maishiy texnika, transformator kabi 
uskunalarga ham talab yuqori.

Kelgusi yilda Ohangaron sanoat 
zonasida ishga tushiriladigan 120 
million dollarlik 5 ta loyiha hamda 
Buxoro shahrida tashkil etiladigan 
120 million dollarlik texnopark bu 
mahsulotlarni mahalliylashtirishga 
yo‘naltirilgan.

Mazkur tarmoqlarda ham ishlab 
chiqarishni ko‘paytirish bo‘yicha 
topshiriqlar berildi.

Davlatimiz rahbari Qoraqalpo-
g‘iston tumanlari va Nukus shahrida 
sanoatni rivojlantirish masalasiga 
alohida e’tibor qaratdi. Bu hududda 
ishlab chiqarishni kengaytirishga past 
foizda kredit berish uchun 100 million 
dollar ajratilgan. 23 ta istiqbolli loyiha 
shakllantirilib, viloyatlar va tijorat 

banklari biriktirilgan. Mutasaddilar 
ushbu loyihalarning ijrosi yuzasidan 
axborot berdi.

Yig‘ilishda xizmat ko‘rsatish 
va turizm imkoniyatlarini yanada 
kengaytirish masalalari ham 
muhokama qilindi.

Joriy yilning 11 oyida 421 trillion 
so‘mlik xizmatlar ko‘rsatilgan. Bu 
o‘tgan yildagiga nisbatan 13,6 foiz ko‘p. 
Yil yakuni bilan iqtisodiyotda xizmatlar 
ulushi 43 foizdan oshishi kutilmoqda. 
Lekin bu ko‘rsatkichlar yetarli emas. 
Moliya, transport, turizm, ta’lim, tibbiyot 
va axborot texnologiyalari sohalarida 
hali imkoniyatlar ko‘p.

Yaqinda Biznesni rivojlantirish 
banki hamda Tadbirkorlikni 
rivojlantirish kompaniyasi tashkil 
qilindi. 2024-yil 1-yanvardan bazaviy 
bank xizmatlarini ko‘rsatuvchi mik-
romoliya banklari ishga tushadi. 
Shularga asosan, kelgusi yilda 
moliyaviy xizmatlar hajmi 30 foiz 
oshishi kutilmoqda.

Xalqaro kapital bozorlarida 
500 million dollarlik “yevrobond” 
joylashtirish bo‘yicha ish olib 
borilmoqda.

“Oilaviy tadbirkorlik” dasturi 
doirasida o‘z kichik biznesini ochgan 
va ijobiy kredit tarixiga ega aholiga 
50 million so‘mgacha, tadbirkorlik 
faoliyatini kengaytirish istagidagi 
aholiga 100 million so‘mgacha 
garovsiz kreditlar berish yo‘lga 
qo‘yiladi. Shuningdek, o‘zini o‘zi band 
qilganlarga biznesga birinchi qadam 
uchun kredit berish taklifi ma’qullandi.

Yurtimizda jami xizmatlarning 
to‘rtdan bir qismi transport sohasiga 
to‘g‘ri keladi. Bu yil 1 ming 500 ga 
yaqin avtobus, 25 ta yangi samolyot 
olib kelindi. Xususiy aviakompaniyalar 
ish boshladi, 17 ta yo‘nalish ochildi.

Bu ishlarni davom ettirib, viloyatlar 
va qo‘shni davlatlarga avtobus 
yo‘nalishlarini, mamlakatimiz shaharlari 
o‘rtasida aviaqatnovlarni ko‘paytirish 
bo‘yicha ko‘rsatmalar berildi.

Temir yo‘l sohasida ham tariflar 
qayta ko‘rib chiqildi, keraksiz im-
tiyozlar bekor qilindi. 6 ta tezyurar va 
30 ta elektr poyezd olib kelinmoqda. 

Bu kelgusi yilda 20 foiz o‘sishni 
ta’minlash imkonini beradi.

Yurtimizda xususiy ta’lim va tibbiyot 
xizmatlari tez o‘sib bormoqda. Bunga 
qo‘shimcha imkoniyat yaratish uchun 
bo‘sh yerlarni shu ixtisoslik bo‘yicha 
auksionga chiqarish mumkinligi 
aytildi.

Bugungi kunda IT xizmatlarining 
yalpi ichki mahsulotimizdagi ulushi 
3-3,5 foizga teng. Kelgusi yilda 
kamida 30 foiz o‘sishni ta’minlab, bu 
tarmoqda xizmatlar hajmini 41 trillion 
so‘mga yetkazish, eksportni 2 karra 
oshirish muhimligi ta’kidlandi.

Mamlakatimizda turizm salohiyati 
katta. Buni samarali ishga solish 
uchun mehmonxona va mehmon 
uylarini ko‘paytirish lozimligi 
ta’kidlandi.

Tarixiy va xushmanzara turizm 
maskanlarining master rejasi 
tayyorlanishi, ularning infratu-zilmasiga 
qo‘shimcha mablag‘ ajratilishi belgilandi. 
Ularga olib boruvchi ko‘chalarni ta’mirlash 
bilan birga, yo‘l bo‘ylarida savdo va servis 
shoxobchalarini joylashtirish vazifasi 
qo‘yildi.

Xorijda turistlar uchun zargarlik 
buyumlari savdosi ham keng yo‘lga 
qo‘yilgan. Mamlakatimizda buning 
uchun yetarli sharoit bo‘lsa-da, bunday 
buyumlar kam ishlab chiqariladi. Shu 
bois kelgusi yilda har bir hududda 
zamonaviy zargarlik majmualarini 
tashkil qilish bo‘yicha ko‘rsatma berildi.

Shuningdek, mamlakatimizda 
xalqaro “O‘zbekiston ipak matolari” 
moda haftaligini tashkil qilish taklifi 
bildirildi.

Bozorlarimizning turistlar uchun 
qulayligini oshirish lozimligi qayd 
etildi. Ularni sayyohlar kunlab 
vaqtini o‘tkazishi mumkin bo‘lgan 
majmualarga, madaniyatimizni 
aks ettiradigan “tashrif qog‘ozi”ga 
aylantirish muhimligi ta’kidlandi.

Bu chora-tadbirlar natijasida 
xizmatlar va turizm sohasida 2 
milliondan ortiq aholi bandligini 
ta’minlash mumkinligi qayd etildi.

Yig‘ilishda tarmoq va hududlar 
rahbarlarining hisobotlari, tadbir-
korlarning takliflari eshitildi.

ISHLAB CHIQARISH VA XIZMATLAR SOHASINI YANADA 
RIVOJLANTIRISH VAZIFALARI BELGILAB BERILDI

Prezident Shavkat Mirziyoyev raisligida 18-dekabr kuni hududlarda ishlab chiqarishni yanada kengaytirish va  
xizmatlarni rivojlantirish masalalari muhokamasi yuzasidan videoselektor yig‘ilishi o‘tkazildi.

MUNOSABAT

GEOLOGIYA-QIDIRUV ISHLARI BO‘YICHA AXBOROT BERILDI
Davlatimiz rahbari shu yil 22-noyabr kuni “O‘zbekneftgaz” aksiyadorlik jamiyatida bo‘lganida istiqbolli  

geologiya maydonlarini o‘zlashtirish bo‘yicha vazifalar qo‘ygan edi.
18-dekabrda bo‘lib o‘tgan yig‘ilishda soha 

mutasaddilari ushbu vazifalar ijrosi, 2024-yilga 
mo‘ljallangan geologiya-qidiruv va ishlab 
chiqarish dasturi bo‘yicha axborot berdi.

Qayd etilganidek, bu ishlar ikki yo‘nalishda — 
ham mavjud konlarda gaz qazib olish hajmini saqlab 
qolish, ham yangi zaxiralarni aniqlash bo‘yicha olib 

borilmoqda. Oxirgi yillarda geologiya-qidiruv ishlari 
2-3 kilometrdan 4-5 kilometr chuqurlikkacha tushirildi. 
Buning natijasida yangi gaz zaxiralari aniqlandi, 
qo‘shimcha 4,4 milliard kub metr gaz qazib olindi.

Shuningdek, xalqaro konsalting kompaniyasi jalb 
qilinib, ko‘plab istiqbolli quduqlarni ishga tushirish 
imkoni topildi.

Buni davom ettirib, kelgusi yilda 3,5 ming 
kvadrat kilometr maydonda seysmik ishlar olib 
borish hamda yangi qidiruv quduqlari qurish 
rejalashtirilgan.

Yig‘ilishda buning uchun xorijiy investitsiyalar 
jalb etish, tarmoq korxonalarini aylanma mablag‘ 
bilan ta’minlash masalasi ko‘rib chiqildi.

Ilg‘or texnologiyalarni olib kelib, 6-7 kilometr 
chuqurlikda geologik burg‘ilashga o‘tish masalalari 
muhokama qilindi.

Energiya manbalarini izchil yetkazib berish, shu 
bilan birga, hududlar va yirik korxonalar kesimida 
to‘lov intizomini ta’minlash muhimligi ta’kidlandi.

O‘zA.

Mazkur Konst i tuts iyaviy Qonun bi lan O‘zbekiston 
Respublikasining ayrim qonun hujjatlariga O‘zbekiston Respublikasi 
Oliy Majlisi Qonunchilik palatasi deputatlari saylovini aralash saylov 
tizimi (majoritar va proporsional) asosida o‘tkazishni, shuningdek 
saylov organlarining markazlashgan tizimini shakllantirishni, saylov 
komissiyalari tizimini maqbullashtirishni, O‘zbekiston Respublikasi 
Markaziy saylov komissiyasi faoliyatini takomillashtirishni 
hamda siyosiy partiyalar tomonidan deputatlikka nomzodlar 
ko‘rsatilayotganda ayollar sonining eng kam miqdorini nomzodlar 
umumiy sonining o‘ttiz foizidan qirq foiziga oshirishni nazarda 
tutuvchi o‘zgartirish va qo‘shimchalar kiritilmoqda.

Ushbu Konstitutsiyaviy Qonun siyosiy partiyalar va deputatlar 
o‘rtasidagi aloqalarning mustahkamlanishiga, siyosiy partiyalarning 
mavqei hamda saylov organlarining professionallik darajasi yanada 
oshishiga xizmat qiladi.

1-modda.  O‘zbek is ton Respubl ikas in ing 1991-y i l 
18-noyabrda qabul qilingan “O‘zbekiston Respublikasining 
referendumi to‘g‘risida”gi 417–XII-sonli Qonuniga (O‘zbekiston 
Respublikasining 2001-yil 30-avgustda qabul qi l ingan  
265–II-sonli Qonuni tahririda) (O‘zbekiston Respublikasi Oliy 
Majlisining Axborotnomasi, 2001-yil, № 9–10, 176-modda; 
2005-yil, № 1, 18-modda; O‘zbekiston Respublikasi Oliy Majlisi 
palatalarining Axborotnomasi, 2019-yil, № 9, 588-modda; 2021-yil, 
4-songa ilova; 2022-yil, № 3, 216-modda, № 6, 574-modda, № 
10, 983-modda; 2023-yil, № 5, 316-modda) quyidagi o‘zgartirish 
va qo‘shimchalar kiritilsin:

1) 7-moddaning ikkinchi qismi quyidagi tahrirda bayon etilsin:
“Referendumga tayyorgarlik ko‘rish va uni o‘tkazishni referendum 

o‘tkazuvchi komissiyalar amalga oshiradilar. Ular fuqarolarni o‘z 
ishlaridan, ovoz berish uchastkalari tuzilganligi, komissiyalarning 
tarkibi, ularning joylashgan manzili va ish vaqtidan voqif etadilar, 
ovoz beruvchi fuqarolarning ro‘yxatlari bilan tanishtiradilar, ovoz 
berish yakunlaridan xabardor qiladilar”;

2) 8-moddaning:
ikkinchi qismidagi “okrug komissiyalariga” degan so‘zlar 

“tegishli hududiy komissiyalarga” degan so‘zlar bilan almashtirilsin;
uchinchi qismidagi “Referendum o‘tkazuvchi okrug 

komissiyasi” degan so‘zlar “Hududiy komissiyalar” degan so‘zlar 
bilan almashtirilsin;

3) 9-modda birinchi qismining ikkinchi xatboshisi quyidagi 
tahrirda bayon etilsin:

“referendum o‘tkazuvchi komissiyalarning majlislarida hozir 
bo‘lish”;

4) III bo‘limning nomidagi “OKRUGLARI VA” degan so‘zlar 
chiqarib tashlansin;

5) 15-modda chiqarib tashlansin;
6) 16-modda quyidagi tahrirda bayon etilsin:

«16-modda. Referendum uchastkalari

O‘zbekiston Respublikasining Saylov kodeksiga muvofiq 
tuzilgan saylov uchastkalari referendum o‘tkazish davrida 
referendum uchastkalari hisoblanadi. 

O‘zbekiston Respublikasining chet davlatlardagi diplomatik 
va boshqa vakolatxonalari huzurida, harbiy qismlar, sanatoriylar, 
dam olish uylari, kasalxonalarda va boshqa statsionar davolash 
muassasalarida, olis va borish qiyin bo‘lgan yerlardagi fuqarolar 
turgan joylarda, qamoqda saqlash va ozodlikdan mahrum etish 
joylarida referendum uchastkalari O‘zbekiston Respublikasining 
Saylov kodeksida saylov uchastkalarini tuzish uchun belgilangan 
tartibda tuziladi»;

7) 17-moddaning matni quyidagi tahrirda bayon etilsin:
«Referendumni tashkil etish va o‘tkazish quyidagi komissiyalar 

tomonidan amalga oshiriladi:
O‘zbekiston Respublikasi Markaziy saylov komissiyasi;
hududiy komissiyalar – viloyatlar va Toshkent shahar hududiy 

saylov komissiyalari;
referendum o‘tkazuvchi uchastka komissiyalari.
Qoraqalpog‘ is ton Respubl ikas i  hududida hududiy 

komissiyalarning ushbu Qonunda nazarda tutilgan referendumga 
tayyorgarlik ko‘rish va uni o‘tkazish bilan bog‘liq vakolatlarini 
Qoraqalpog‘iston Respublikasi Markaziy saylov komissiyasi 
amalga oshiradi.

Referendum o‘tkazish bi lan bir vaqtda O‘zbekiston 
Respublikasi Prezidenti saylovi, O‘zbekiston Respublikasi 
Oliy Majlisining Qonunchilik palatasiga, Qoraqalpog‘iston 
Respublikasi Jo‘qorg‘i Kengesiga, viloyat, tuman va shahar 
hokimiyat vakillik organlariga saylovlar o‘tkaziladigan bo‘lsa, 
referendumni o‘tkazish tegishli saylov komissiyalari zimmasiga 
yuklanishi mumkin»;

8) 18-modda birinchi qismining:
ikkinchi – o‘n to‘rtinchi xatboshilari quyidagi mazmundagi 

ikkinchi – o‘n uchinchi xatboshilar bilan almashtirilsin:
«hududiy komissiyalar  va referendum o‘ tkazuvchi 

uchastka komissiyalari tizimiga boshchilik qiladi, O‘zbekiston 
Respublikasining butun hududida ushbu Qonunning ijrosi 
ustidan nazoratni amalga oshiradi, uning bir xilda qo‘llanilishini 
ta’minlaydi;

hududiy komissiyalar va referendum o‘tkazuvchi uchastka 
komissiyalari faoliyatini uslubiy jihatdan ta’minlashni amalga 
oshiradi, referendumni tashkil etish masalalari yuzasidan o‘z 
vakolatlari doirasida qarorlar qabul qiladi, yo‘riqnomalar chiqaradi, 
nizomlarni tasdiqlaydi va tushuntirishlar beradi;

O‘zbekiston Respublikasi saylovchilarining yagona elektron 
ro‘yxatidan foydalanishga doir faoliyatga umumiy rahbarlikni va 
bu faoliyatni muvofiqlashtirishni amalga oshiradi;

O‘zbekiston Respublikasining chet davlatlardagi diplomatik 
va boshqa vakolatxonalari huzurida tuzilgan referendum 
uchastkalarini tegishli hududga biriktirish to‘g‘risidagi masalalarni 
hal etadi;

hududiy komissiyalarning tarkibi va joylashgan yeri to‘g‘risidagi 
ma’lumotlarni e’lon qiladi;

hududiy komissiyalar va referendum o‘tkazuvchi uchastka 
komissiyalari tarkibiga o‘zgartirishlar kiritish tartibini belgilaydi;

agar hududiy komissiyalar va referendum o‘tkazuvchi uchastka 
komissiyalarining qarorlari ushbu Qonunga zid bo‘lsa, ushbu 
qarorlarni mustaqil ravishda yoki O‘zbekiston Respublikasi Bosh 
prokurorining taqdimnomasiga binoan bekor qiladi;

chet davlatlarning, xalqaro tashkilotlarning referendumdagi 
kuzatuvchilariga mandatlar beradi; 

referendumga tayyorgarlik ko‘rish hamda uni o‘tkazishga doir 
xarajatlar smetasini ishlab chiqadi va tasdiqlaydi, pul mablag‘larini 
hududiy komissiyalar va referendum o‘tkazuvchi uchastka 
komissiyalariga taqsimlaydi, referendum o‘tkazuvchi uchastka 
komissiyalarining binolar, transport va aloqa vositalari bilan 
ta’minlanishini nazorat qiladi, referendumni moddiy-texnik jihatdan 
ta’minlashga doir boshqa masalalarni ko‘rib chiqadi;

siyosiy partiyalarning, fuqarolar o‘zini o‘zi boshqarish 
organlarining kuzatuvchilari, fuqarolarning tashabbuskor guruhlari, 

ommaviy axborot vositalari vakillari, boshqa davlatlar, xalqaro 
tashkilotlarning kuzatuvchilari uchun mandat namunasini belgilaydi;

referendumda ovoz berish byulletenlarining, referendumda 
ishtirok etish huquqiga ega fuqarolar ro‘yxatlarining, imzo 
varaqalarining, hududiy komissiyalar va referendum o‘tkazuvchi 
uchastka komissiyalari bayonnomalarining hamda boshqa 
hujjatlarning namunalari hamda shakllarini, ovoz berish qutilarining 
va hududiy komissiyalar va referendum o‘tkazuvchi uchastka 
komissiyalari muhrlarining namunalarini, ularni saqlash tartibini 
belgilaydi;

hududiy komissiyalar, referendum o‘tkazuvchi uchastka 
komissiyalari, siyosiy partiyalar, vazirliklar, davlat qo‘mitalari 
va idoralar, mahalliy davlat hokimiyati organlari, boshqa davlat 
organlari hamda nodavlat notijorat tashkilotlari vakillarining 
referendumga tayyorgarlik ko‘rish va uni o‘tkazish bilan bog‘liq 
masalalar yuzasidan ma’lumotlarini eshitadi»;

o‘n beshinchi – yigirma birinchi xatboshilari tegishincha o‘n 
to‘rtinchi – yigirmanchi xatboshilar deb hisoblansin;

9) 19 va 20-moddalar quyidagi tahrirda bayon etilsin:

«19-modda. Hududiy komissiyalarni tuzish

Hududiy komissiyalar O‘zbekiston Respublikasining Saylov 
kodeksida belgilangan tartibda O‘zbekiston Respublikasi Markaziy 
saylov komissiyasi tomonidan tuziladi.

20-modda. Hududiy komissiyaning vakolatlari

Hududiy komissiya:
tegishli hududda ushbu Qonun ijrosini nazorat qiladi;
referendum uchastkalarini tuzadi, hudud bo‘yicha ularning tartib 

raqamini belgilaydi, manzilini ko‘rsatgan holda ularning ro‘yxatini 
e’lon qiladi;

referendum o‘tkazuvchi uchastka komissiyalarini tuzadi hamda 
ularning tarkibi va joylashgan manzili to‘g‘risidagi ma’lumotlarni 
e’lon qiladi;

referendum o‘tkazuvchi uchastka komissiyalarining faoliyatini 
muvofiqlashtirib boradi;

mablag‘larni referendum o‘tkazuvchi uchastka komissiyalari 
o‘rtasida taqsimlaydi, referendum o‘tkazuvchi uchastka 
komissiyalarining binolar, transport, aloqa vositalari bilan 
ta’minlanishini nazorat qiladi va tegishli hududda referendumni 
moddiy-texnika jihatidan ta’minlashning boshqa masalalarini 
ko‘rib chiqadi;

referendumga qo‘yilgan masalaning mazmunini tushuntirishga 
qaratilgan tadbirlarni o‘tkazishda ommaviy axborot vositalariga 
ko‘maklashadi;

mahalliy davlat hokimiyati organlari vakillarining, jamoat 
birlashmalari, korxonalar, muassasalar va tashkilotlar rahbarlarining 
referendumga tayyorgarlik ko‘rish va uni o‘tkazish bilan bog‘liq 
masalalar yuzasidan axborotlarini tinglaydi;

ovoz beruvchi fuqarolarning ro‘yxatlari tuzilishi va ularning 
hamma tanishib chiqishi uchun taqdim etilishini kuzatib boradi;

referendum o‘tkazuvchi uchastka komissiyalarini ovoz berish 
byulletenlari bilan ta’minlaydi;

tegishli hudud bo‘yicha ovoz berish yakunlarini aniqlaydi va 
O‘zbekiston Respublikasi Markaziy saylov komissiyasiga taqdim 
etadi;

ovoz beruvchi fuqarolarning va referendum boshqa 
ishtirokchilarining murojaatlarini ko‘rib chiqadi hamda ular 
yuzasidan qarorlar qabul qiladi, bundan referendum o‘tkazuvchi 
komissiyalarning harakatlari va qarorlari ustidan berilgan 
shikoyatlar mustasno;

ushbu Qonun talablari buzilganligi to‘g‘risidagi materiallarni 
sudga yoki tegishli huquqni muhofaza qiluvchi organlarga 
topshiradi.

Hududiy komissiyaning ushbu Qonun bilan tartibga solinmagan 
vakolatlari saylov to‘g‘risidagi qonunchilik bilan tartibga solinadi»;

10) 21-moddaning:
birinchi qismidagi “okrug komissiyasi” degan so‘zlar “hududiy 

komissiya” degan so‘zlar bilan almashtirilsin;
to‘rtinchi qismidagi “okrug komissiyasiga” degan so‘zlar 

“hududiy komissiyaga” degan so‘zlar bilan almashtirilsin;
11) 23-moddaning:
nomidagi «okrug va» degan so‘zlar chiqarib tashlansin;
birinchi qismidagi “okrug va” degan so‘zlar chiqarib tashlansin;
ikkinchi qismi quyidagi tahrirda bayon etilsin:
“Siyosiy partiyalarning a’zolari, deputatlar, senatorlar, viloyat, 

tuman va shahar hokimlari hamda ularning o‘rinbosarlari, boshqa 
saylov komissiyalarining a’zolari, prokuratura organlarining, 
sudlarning mansabdor shaxslari, fuqarolarning tashabbuskor 
guruhi tarkibiga kiruvchi shaxslar, og‘ir yoki o‘ta og‘ir jinoyatlar 
sodir etganligi uchun sudlanganlik holati tugallanmagan yoxud 
sudlanganligi olib tashlanmagan fuqarolar referendum o‘tkazuvchi 
uchastka komissiyasining a’zosi bo‘lishi mumkin emas”;

beshinchi qismidagi “komissiyani tuzgan organga” degan 
so‘zlar “komissiyani tuzgan hududiy komissiyaga” degan so‘zlar 
bilan almashtirilsin;

oltinchi qismi quyidagi tahrirda bayon etilsin: 
“Zarurat bo‘lganda komissiyaning yangi a’zosi ushbu Qonunda 

va O‘zbekiston Respublikasining Saylov kodeksida belgilangan 
tartibda tasdiqlanadi”;

12) 24-moddaning:
uchinchi qismi quyidagi tahrirda bayon etilsin:
“Referendum o‘tkazuvchi uchastka komissiyasining raisi, rais 

o‘rinbosari, kotibi yoki boshqa a’zolaridan biri komissiyaning 
qaroriga binoan referendumga tayyorgarlik ko‘rish va uni o‘tkazish 
davrida ishlab chiqarish yoki xizmat vazifalarini bajarishdan ozod 
qilinishi mumkin. Bunda referendum o‘tkazish uchun ajratiladigan 
mablag‘lar hisobidan uning o‘rtacha oylik ish haqi saqlab qolinadi”;

sakkizinchi qismi quyidagi tahrirda bayon etilsin:
“Referendum o‘tkazuvchi uchastka komissiyalari referendum 

natijalari e’lon qilinganidan keyin o‘z faoliyatini tugatadi”;
13) 251-moddaning nomi va birinchi qismi quyidagi tahrirda 

bayon etilsin:

«251-modda. Hududiy komissiyalar va referendum   
  o‘tkazuvchi uchastka komissiyalari   
  tomonidan jismoniy va yuridik 

  shaxslarning  murojaatlarini 
  ko‘rib chiqish tartibi

Hududiy komissiyalar va referendum o‘tkazuvchi uchastka 
komissiyalari referendumni o‘tkazish davrida jismoniy va yuridik 
shaxslarning ushbu Qonun talablari buzilganligi yoki referendumni 
tashkil etishning boshqa masalalari xususida o‘ziga kelib 
tushgan murojaatlarini o‘z vakolatlari doirasida ko‘rib chiqishi, 
ushbu murojaatlar bo‘yicha tekshiruvlar o‘tkazishi va uch kunlik 
muddatda ularga yozma javoblar berishi, referendumga olti 
kundan kam vaqt qolganida yoki ovoz berish kuni kelib tushgan 
murojaatlarni esa darhol ko‘rib chiqib, javob qaytarishi shart, 
bundan hududiy komissiyalarning va referendum o‘tkazuvchi 

uchastka komissiyalarining harakatlari va qarorlari ustidan berilgan 
shikoyatlar mustasno»;

14) 27-modda ikkinchi qismining birinchi jumlasi quyidagi 
tahrirda bayon etilsin:

“Fuqarolarga referendum o‘tkazuvchi uchastka komissiyasi 
binosida ovoz beruvchi fuqarolarning ro‘yxati bilan tanishish, 
shuningdek O‘zbekiston Respublikasi Markaziy saylov 
komissiyasining rasmiy veb-sayti orqali ovoz beruvchi 
fuqarolarning ro‘yxatidan o‘zlariga tegishli ma’lumotlar bilan 
tanishish imkoniyati ta’minlanadi”;

15) 29-moddaning to‘rtinchi va beshinchi qismlari 
quyidagi tahrirda bayon etilsin:

«Byulletenlar davlat tilida, shuningdek tegishli hududiy 
komissiyaning qaroriga binoan tegishli hudud aholisining 
ko‘pchiligi so‘zlashadigan tillarda chop etiladi.

Ovoz berish byulletenlarini Brayl alifbosi asosida to‘ldirish 
uchun trafaretlar tayyorlanishi mumkin»;

16) 30-moddaning birinchi qismi quyidagi tahrirda bayon 
etilsin:

“Referendum o‘tkazuvchi uchastka komissiyalari ovoz 
berish byulletenlarini referendum o‘tkaziladigan kunga, shu 
jumladan muddatidan oldin ovoz berish kuniga kamida uch 
kun qolganida hududiy komissiyalardan oladi. Ovoz berish 
byulletenlari berilganligi va olinganligini hududiy komissiya 
va referendum o‘tkazuvchi uchastka komissiyasining raisi 
yoki rais o‘rinbosari yoxud kotibi tegishli hujjatda o‘z imzosi 
bilan tasdiqlaydi”;

17) 31-moddaning to‘rtinchi qismi quyidagi tahrirda bayon 
etilsin:

“Binoni jihozlash va unda zarur tartibni saqlab turish 
mas’uliyati referendum o‘tkazuvchi uchastka komissiyasi 
zimmasida bo‘ladi. Ovoz berish binosida boshqa hech qanday 
siyosiy tadbirlar o‘tkazilishiga ruxsat etilmaydi”;

18) 32-modda:
quyidagi mazmundagi ikkinchi qism bilan to‘ldirilsin:
“O‘zbekiston Respublikasining chet davlatlardagi diplomatik 

va boshqa vakolatxonalari huzurida tuzilgan referendum 
uchastkalarida ovoz berish referendum kuni ushbu referendum 
uchastkalari joylashgan yerdagi mahalliy vaqt bilan soat 8.00 
dan 20.00 gacha o‘tkaziladi”;

ikkinchi qismi uchinchi qism deb hisoblansin;
quyidagi mazmundagi to‘rtinchi qism bilan to‘ldirilsin:
“O‘zbekiston Respublikasi hududida joylashgan referendum 

uchastkalarida ovoz berish qutilarini soat 20.00 dan oldin ochish 
va ovozlarni sanab chiqishga yo‘l qo‘yilmaydi”;

19) 33-modda birinchi qismining ikkinchi jumlasidagi 
“komissiya raisi” degan so‘zlar “uchastka komissiyasi raisi” 
degan so‘zlar bilan almashtirilsin;

20) 35-modda:
birinchi qismining uchinchi jumlasi quyidagi tahrirda 

bayon etilsin:
“Byulletenni mustaqil ravishda to‘ldirish imkoniyatiga ega 

bo‘lmagan fuqaro o‘z xohishiga ko‘ra yashirin ovoz berish 
kabinasiga yoki xonasiga boshqa shaxsni taklif qilishga haqli, 
bundan referendum o‘tkazuvchi komissiya tarkibiga kiradigan 
shaxslar, kuzatuvchilar va ommaviy axborot vositalari vakillari 
mustasno”;

beshinchi, oltinchi va yettinchi qismlari quyidagi tahrirda 
bayon etilsin:

«Ayrim fuqarolar sog‘l ig‘ ining holatiga yoki boshqa 
sabablarga ko‘ra ovoz berish binosiga kela olmagan hollarda, 
tegishli uchastka komissiyasi ovoz berishni ushbu fuqarolarning 
iltimosiga binoan ular turgan joyda tashkil etadi.

Tegishli komissiyaning kamida ikki nafar a’zosi ko‘chma 
ovoz berish qutisi bilan fuqaroning turgan joyiga yuboriladi, 
ular fuqaroning xohish-irodasi sir saqlanishiga rioya etilgan 
holda ovoz berish amalga oshirilishini ta’minlaydi. Bunda 
kuzatuvchilar va ommaviy axborot vositalari vakillari hozir 
bo‘lishi mumkin.

Referendum o‘tkazuvchi uchastka komissiyasining a’zosi, 
ommaviy axborot vositasi vakili yoki kuzatuvchi ovoz berish 
sirini oshkor qilsa yoki fuqarolarning xohish-irodasiga ta’sir 
ko‘rsatishga harakat qilsa, uchastka komissiyasining a’zosi 
komissiya ishida ishtirok etishdan chetlashtiriladi, ommaviy 
axborot vositasi vakili, kuzatuvchi esa ovoz berish binosidan 
darhol chiqarib yuboriladi. Bu haqda referendum o‘tkazuvchi 
uchastka komissiyasi qaror qabul qiladi»;

21) 36-modda:
quyidagi mazmundagi yettinchi qism bilan to‘ldirilsin:
“Referendum o‘tkazuvchi uchastka komissiyasi ovoz 

berish hamda ovozlarni sanab chiqish chog‘ida kelib tushgan 
shikoyatlarni (arizalarni) ko‘rib chiqadi. Shundan so‘ng uchastka 
komissiyasi ovozlarni sanab chiqish natijalari bo‘yicha majlis 
o‘tkazib, unda ovoz berish yakunlari to‘g‘risida qaror qabul 
qiladi”;

yettinchi qismi sakkizinchi qism deb hisoblansin;
sakkizinchi qismi quyidagi mazmundagi sakkizinchi, 

to‘qqizinchi va o‘ninchi qismlar bilan almashtirilsin:
«Ovozlarni sanab chiqish natijalari referendum o‘tkazuvchi 

uchastka komissiyasining majlisida ko‘rib chiqiladi hamda rais, 
rais o‘rinbosari, kotib, komissiyaning boshqa a’zolari tomonidan 
imzolanadigan bayonnomaga kirit i ladi. Shundan so‘ng 
bayonnoma referendum o‘tkazuvchi uchastka komissiyasining 
raisi yoki rais o‘rinbosari tomonidan o‘qib eshittiriladi hamda 
mazkur bayonnomaning ko‘chirma nusxasi hamma tanishib 
chiqishi uchun referendum o‘tkazuvchi uchastka komissiyasi 
binosiga kamida qirq sakkiz soat muddatga darhol osib qo‘yiladi.

Ovozlarni sanab chiqish jarayonida ishtirok etayotgan 
kuzatuvchilar referendum o‘tkazuvchi uchastka komissiyasi 
bayonnomasining tasdiqlangan ko‘chirma nusxasini olishga 
haqli.

R e f e r e n d u m  o ‘ t k a z u v c h i  u c h a s t k a  k o m i s s i y a s i 
bayonnomasining ko‘chirma nusxasi axborot-kommunikatsiya 
texnologiyalaridan foydalangan holda tegishli hududiy 
komissiyaga darhol taqdim etiladi, asl nusxa esa rais yoki uning 
o‘rinbosari tomonidan ichki ishlar organlari xodimlari kuzatuvida 
olib borib topshiriladi»;

22) 37-modda quyidagi tahrirda bayon etilsin:

«37-modda.  Hudud bo‘yicha ovoz berish yakunlarini   
  aniqlash

Referendum o‘tkazuvchi uchastka komissiyalarining 
bayonnomalari asosida hududiy komissiya:

Qoraqalpog‘iston Respublikasi, viloyatlar, Toshkent shahri 
bo‘yicha ovoz beruvchi fuqarolar ro‘yxatiga kiritilgan fuqarolarning 
umumiy sonini;

ovoz berish byulletenlarini olgan fuqarolarning sonini;
ovoz berishda ishtirok etgan fuqarolarning sonini;
referendumga qo‘yilgan masalani yoqlab berilgan ovozlar sonini;

referendumga qo‘yilgan masalaga qarshi berilgan ovozlar 
sonini;

haqiqiy emas deb topilgan ovoz berish byulletenlari sonini 
aniqlaydi.

Referendum o‘tkazuvchi uchastka komissiyasining 
bayonnomalarida aks ettirilgan ovozlarni sanab chiqish chog‘ida 
nomuvofiqliklar aniqlangan taqdirda, hududiy komissiya o‘z 
majlisida uchastka komissiyasiga ushbu nomuvofiqliklarni bartaraf 
etishni taklif qilishga haqli.

Tegishli hudud bo‘yicha ovoz berish natijalari hududiy 
komissiya majl isida aniqlanib, bayonnomaga kirit i ladi. 
Bayonnoma ra is ,  ra is  o ‘ r inbosar i ,  komiss iya kot ib i , 
komissiyaning boshqa a’zolar i  tomonidan imzolanadi  
va belgilangan tartibda O‘zbekiston Respublikasi Markaziy 
saylov komissiyasiga taqdim etiladi. Mazkur bayonnomaning 
ko‘chirma nusxasi hamma tanishib chiqishi uchun hududiy 
komissiyaning binosiga kamida qirq sakkiz soat muddatga 
darhol osib qo‘yiladi»;

23) 38-modda:
birinchi qismining birinchi xatboshisi quyidagi tahrirda 

bayon etilsin:
“O‘zbekiston Respublikasi Markaziy saylov komissiyasi hududiy 

komissiyalarning bayonnomalari asosida”;
to‘rtinchi qismining:
birinchi jumlasidagi “okruglar” degan so‘z “hududlar” degan 

so‘z bilan almashtirilsin;
ikkinchi jumlasidagi “o‘n kun ichida” degan so‘zlar “besh kun 

ichida” degan so‘zlar bilan almashtirilsin;
beshinchi qismi quyidagi tahrirda bayon etilsin:
“Ayrim hududlarda yoki ayrim uchastkalarda ovoz berish 

yakunlari haqiqiy emas deb topilgan taqdirda O‘zbekiston 
Respublikasi Markaziy saylov komissiyasining qaroriga binoan 
ana shu hududlar yoki uchastkalar bo‘yicha ovoz berish natijalari 
(agar bu natijalarsiz ham referendum umuman haqiqiy deb topilishi 
mumkin bo‘lsa) umumiy natijalardan chiqarib tashlanadi”;

oltinchi qismi o‘zbekcha matnining:
birinchi jumlasidagi “bayon” degan so‘z “bayonnoma” degan 

so‘z bilan almashtirilsin;
ikkinchi jumlasidagi “Bayon” degan so‘z “Bayonnoma” degan 

so‘z bilan almashtirilsin.

2-modda. O‘zbekiston Respublikasining 1993-yil 2-sentabrda 
qabul qilingan “Mahalliy davlat hokimiyati to‘g‘risida”gi  
913–XII-sonli Qonuni (O‘zbekiston Respublikasi Oliy Kengashining 
Axborotnomasi, 1993-yil, № 9, 320-modda; O‘zbekiston 
Respublikasi Oliy Majlisining Axborotnomasi, 1997-yil,  
№ 9, 241-modda; 1999-yil, № 1, 20-modda; 2005-yil, № 1, 
18-modda; O‘zbekiston Respublikasi Oliy Majlisi palatalarining 
Axborotnomasi, 2005-yil, № 12, 418-modda; 2007-yil, № 4, 
163-modda, № 9, 420-modda; 2008-yil, № 12, 640-modda;  
2013-yil, № 12, 350-modda; 2014-yil, № 4, 86-modda, № 5, 
130-modda; 2015-yil, № 6, 228-modda; 2017-yil, № 6, 300-modda, 
№ 8, 383-modda, № 9, 510-modda, № 12, 772-modda; 2018-yil, 
№ 7, 431-modda; 2019-yil, № 1, 1-modda, № 11, 792-modda, № 
12, 891-modda; 2020-yil, № 9, 537-modda; 2021-yil, № 1, 3, 7, 
13-moddalar, 4-songa ilova, № 8, 800-modda, № 12, 1198-modda; 
2022-yil, № 3, 213-modda, № 6, 570, 577-moddalar, № 10, 
984-modda; 2023-yil, № 1, 2-modda) 16-moddasining birinchi 
qismidagi “O‘zbekiston Respublikasi qonuniga” degan so‘zlar 
“O‘zbekiston Respublikasining Saylov kodeksiga” degan so‘zlar 
bilan almashtirilsin.

3-modda. O‘zbekiston Respublikasining 2002-yil 4-aprelda 
qabul qilingan “Referendum yakunlari hamda davlat hokimiyati 
tashkil etilishining asosiy prinsiplari to‘g‘risida”gi 350–II-sonli 
Konstitutsiyaviy Qonuni (O‘zbekiston Respublikasi Oliy Majlisining 
Axborotnomasi, 2002-yil, № 4–5, 60-modda; O‘zbekiston 
Respublikasi Oliy Majlisi palatalarining Axborotnomasi, 2008-yil, 
№ 12, 637-modda; 2011-yil, № 12/1, 344-modda; 2012-yil, № 4, 
104-modda; 2019-yil, № 9, 588-modda; 2021-yil, № 2, 139-modda, 
4-songa ilova; 2023-yil, № 5, 316-modda) 5-moddasining birinchi 
qismidagi “hududiy bir mandatli saylov okruglari bo‘yicha” degan 
so‘zlar chiqarib tashlansin.

4-modda. O‘zbekiston Respublikasining 2002-yil 12-dekabrda 
qabul qilingan “O‘zbekiston Respublikasi Oliy Majlisining 
Qonunchilik palatasi to‘g‘risida”gi 434–II-sonli Konstitutsiyaviy 
Qonuniga (O‘zbekiston Respublikasi Oliy Majlisining Axborotnomasi, 
2002-yil, № 12, 215-modda; 2003-yil, № 5, 67-modda; O‘zbekiston 
Respublikasi Oliy Majlisi palatalarining Axborotnomasi, 2007-yil, 
№ 4, 163-modda, № 7, 326-modda; 2008-yil, № 12, 637-modda; 
2011-yil, № 4, 101-modda; 2014-yil, № 4, 86-modda; 2015-yil, 
№ 12, 452-modda; 2016-yil, № 9, 276-modda; 2017-yil, № 9, 
510-modda; 2018-yil, № 1, 4-modda; 2019-yil, № 3, 162-modda, 
№ 5, 261-modda, № 8, 468-modda, № 9, 588-modda; 2020-yil, 
№ 8, 488-modda; 2021-yil, 4-songa ilova) quyidagi o‘zgartirishlar 
kiritilsin:

1) 2-moddaning birinchi qismidagi “hududiy bir mandatli 
saylov okruglari bo‘yicha” degan so‘zlar chiqarib tashlansin;

2) 24-moddasining birinchi qismidagi “kamida to‘qqiz 
nafar” degan so‘zlar “kamida besh nafar” degan so‘zlar bilan 
almashtirilsin.

5-modda.  O ‘zbek is ton Respubl ikas in ing 2003-y i l 
29-avgustda qabul qilingan “O‘zbekiston Respublikasi Oliy 
Majlisi Qonunchilik palatasining Reglamenti to‘g‘risida”gi  
522–II-sonli Qonuniga (O‘zbekiston Respublikasi Oliy 
Majlisining Axborotnomasi, 2003-yil, № 9–10, 136-modda; 
O‘zbekiston Respubl ikas i  Ol iy  Maj l is i  pa lata lar in ing 
Axborotnomasi, 2007-yil, № 4, 163-modda, № 7, 326-modda; 
2008-yil, № 12, 637-modda; 2009-yil, № 4, 136-modda; 
2011-yil ,  № 4, 101-modda; 2013-yil ,  № 4, 95-modda; 
2014-yil, № 4, 86-modda, № 5, 130-modda; 2015-yil, № 
12, 452-modda; 2016-yil, № 9, 276-modda; 2017-yil, № 
6, 300-modda, № 9, 510-modda; 2018-yil, № 1, 4-modda,  
№ 4, 224-modda, № 7, 431-modda; 2019-yil, № 1, 1-modda,  
№ 3, 157-modda, № 5, 261, 265-moddalar, № 8, 468-modda,  
№ 9, 588-modda, № 12, 884-modda; 2020-yil, № 8, 488-modda; 
2021-yil, 4-songa ilova, № 11, 1061-modda; 2022-yil, № 10, 
983-modda) quyidagi o‘zgartirishlar va qo‘shimcha kiritilsin:

1) 9-moddaning:
ikkinchi qismidagi “kamida to‘qqiz nafar” degan so‘zlar 

“kamida besh nafar” degan so‘zlar bilan almashtirilsin;
to‘rtinchi qismidagi “bo‘lishi mumkin” degan so‘zlar “bo‘lishi 

kerak” degan so‘zlar bilan almashtirilsin;
2) 337-modda: 
nomidagi “ishlari” degan so‘z “aloqasi” degan so‘z bilan 

almashtirilsin;

O‘zbekiston Respublikasining 
QONUNI

O‘zbekiston Respublikasining ayrim qonun hujjatlariga saylov 
va referendum o‘tkazish tartibini yanada takomillashtirishga 
qaratilgan o‘zgartirish va qo‘shimchalar kiritish to‘g‘risida

(Davomi. Boshlanishi 1-betda).

(Davomi 3, 4, 5-betlarda).

quyidagi mazmundagi ikkinchi qism bilan to‘ldirilsin:
“Siyosiy partiyalar tomonidan ko‘rsatilgan deputatlikka 

nomzodlar ro‘yxati asosida saylangan deputatlarning saylovchilar 
bilan aloqasi tegishincha siyosiy partiya fraksiyasi tomonidan 
belgilanadi”;

ikkinchi va uchinchi qismlari tegishincha uchinchi va 
to‘rtinchi qismlar deb hisoblansin;

uchinchi qismi quyidagi tahrirda bayon etilsin:
“Fraksiyalar har yili Qonunchilik palatasining Kengashi bilan 

birgalikda deputatlarning saylovchilar bilan aloqasi uchun 
mo‘ljallangan vaqtni belgilaydi”.

6-modda. O‘zbekiston Respublikasining 2004-yil 2-dekabrda 
qabul qilingan “O‘zbekiston Respublikasi Oliy Majlisi 
Qonunchilik palatasi deputatining va Senati a’zosining 
maqomi to‘g‘risida”gi 704–II-sonli Qonunining (O‘zbekiston 
Respublikasi Oliy Majlisining Axborotnomasi, 2005-yil, № 1, 
8-modda; O‘zbekiston Respublikasi Oliy Majlisi palatalarining 
Axborotnomasi, 2008-yil, № 12, 637-modda; 2015-yil, № 12, 
452-modda; 2017-yil, № 9, 510-modda; 2019-yil, № 5, 261-modda, 
№ 9, 588-modda, № 12, 880-modda; 2020-yil, № 8, 488-modda; 
2021-yil, 4-songa ilova, № 10, 969-modda) 9-moddasiga quyidagi 
o‘zgartirishlar va qo‘shimcha kiritilsin:

nomi quyidagi tahrirda bayon etilsin:

«9-modda.  Deputatning saylovchilar bilan, siyosiy   
  partiya bilan aloqasi»;

quyidagi mazmundagi ikkinchi qism bilan to‘ldirilsin:
“Siyosiy partiyalar tomonidan ko‘rsatilgan deputatlikka 

nomzodlar ro‘yxati asosida saylangan deputatlarning saylovchilar 
bilan aloqasi tegishincha siyosiy partiya fraksiyasi tomonidan 
belgilanadi”;

ikkinchi – beshinchi qismlari tegishincha uchinchi – oltinchi 
qismlar deb hisoblansin.

7-modda. O‘zbekiston Respublikasining 2007-yil 11-aprelda 
qabul qilingan “Davlat boshqaruvini yangilash va yanada 
demokratlashtirish hamda mamlakatni modernizatsiya qilishda 
siyosiy partiyalarning rolini kuchaytirish to‘g‘risida”gi O‘RQ–
88-sonli Konstitutsiyaviy Qonuni (O‘zbekiston Respublikasi Oliy 
Majlisi palatalarining Axborotnomasi, 2007-yil, № 4, 161-modda; 
2008-yil, № 12, 637-modda; 2011-yil, № 4, 101-modda; 2014-
yil, № 4, 86-modda; 2015-yil, № 12, 452-modda; 2019-yil, № 9, 
588-modda; 2021-yil, 4-songa ilova) 2-moddasining sakkizinchi 
qismidagi “bo‘lishi mumkin” degan so‘zlar “bo‘lishi kerak” degan 
so‘zlar bilan almashtirilsin.

8-modda. O‘zbekiston Respublikasining 2019-yil 25-iyunda 
qabul qilingan O‘RQ–544-sonli Qonuni bilan tasdiqlangan 
O‘zbekiston Respublikasining Saylov kodeksiga (O‘zbekiston 
Respublikasi Oliy Majlisi palatalarining Axborotnomasi, 2019-yil, 
№ 6, 327-modda; 2021-yil, № 2, 139-modda, 4-songa ilova, № 6, 
518-modda; 2022-yil, № 3, 213-modda, № 6, 574-modda; 2023-yil, 
№ 5, 316-modda) quyidagi o‘zgartirish va qo‘shimchalar kiritilsin:

1) 4-moddaning:
ikkinchi qismi quyidagi tahrirda bayon etilsin:
“Saylov kuniga qadar yoki saylov kuni o‘n sakkiz yoshga to‘lgan 

O‘zbekiston Respublikasi fuqarolari (bundan buyon matnda 
fuqarolar deb yuritiladi) saylash huquqiga egadir”;

uchinchi qismidagi “shaxsiy va” degan so‘zlar chiqarib 
tashlansin;

2) 9-moddaning matni quyidagi tahrirda bayon etilsin:
«O‘zbekiston Respublikasi Prezidenti saylovini o‘tkazishda 

O‘zbekiston Respublikasining butun hududi yagona saylov okrugi 
hisoblanadi.

Qonunchilik palatasi deputatlari saylovini o‘tkazish uchun 
yetmish beshta hududiy bir mandatli saylov okrugi tuziladi.

Qonunchilik palatasi deputatlari saylovini o‘tkazish bo‘yicha bir 
mandatli saylov okruglari Qoraqalpog‘iston Respublikasi Jo‘qorg‘i 
Kengesining, xalq deputatlari viloyatlar va Toshkent shahar 
Kengashlarining taqdimnomasiga binoan O‘zbekiston Respublikasi 
Markaziy saylov komissiyasi (bundan buyon matnda Markaziy 
saylov komissiyasi deb yuritiladi) tomonidan har besh yilda bir 
marta tuziladi.

Qonunchilik palatasi deputatligiga siyosiy partiyalar tomonidan 
ko‘rsatilgan nomzodlar ro‘yxati (bundan buyon matnda partiya 
ro‘yxati deb yuritiladi) asosida Qonunchilik palatasiga saylov 
o‘tkazish uchun O‘zbekiston Respublikasining butun hududi 
yagona saylov okrugi hisoblanadi. 

Qonunchil ik palatasi deputatlari saylovini o‘tkazish 
bo‘yicha bir mandatli saylov okruglarining chegaralari 
Qoraqa lpog ‘ i s ton  Respub l i kas in ing ,  v i l oya t la rn ing  
va Toshkent shahrining ma’muriy-hududiy tuzilishi inobatga olingan 
holda, qoida tariqasida, O‘zbekiston Respublikasining butun 
hududida saylovchilar soni teng holda belgilanadi.

Mahalliy Kengashlarga saylov o‘tkazish uchun saylov okruglari 
xalq deputatlari viloyatlar, Toshkent shahar, tuman (shahar) 
Kengashlaridagi deputatlik o‘rinlariga teng miqdorda tuziladi. 

Bir mandatli saylov okrugidan Qonunchilik palatasiga hamda 
mahalliy Kengashlarga bo‘lib o‘tadigan saylovda har bir saylov 
okrugidan bitta deputat saylanadi.

Yangi tashkil etilgan viloyatning xalq deputatlari viloyat 
Kengashiga saylov o‘tkazish bo‘yicha saylov okruglari soni 
Senat tomonidan belgilanadi, yangi tashkil etilgan tumanning, 
shaharning xalq deputatlari tuman, shahar Kengashiga saylov 
o‘tkazish bo‘yicha saylov okruglarining soni esa ushbu Kodeks 
88-moddasining talablari inobatga olingan holda tegishli xalq 
deputatlari viloyat, Toshkent shahar Kengashi tomonidan 
belgilanadi.

Yangi tashkil etilgan viloyatning xalq deputatlari viloyat 
Kengashiga saylov o‘tkazish bo‘yicha saylov okruglari Senatning 
taqdimnomasiga binoan Markaziy saylov komissiyasi tomonidan, 
yangi tashkil etilgan tumanning, shaharning xalq deputatlari tuman, 
shahar Kengashiga saylov o‘tkazish bo‘yicha saylov okruglari esa 
tegishli xalq deputatlari viloyat, Toshkent shahar Kengashining 
taqdimnomasiga binoan tegishli viloyat va Toshkent shahar 
hududiy saylov komissiyasi (bundan buyon matnda hududiy saylov 
komissiyasi deb yuritiladi) tomonidan tuziladi. 

Mahalliy Kengashlarga saylov o‘tkazish bo‘yicha bir mandatli 
saylov okruglari tegishli hududiy, tuman, shahar saylov komissiyasi 
tomonidan, qoida tariqasida, saylovchilar soni teng holda har besh 
yilda bir marta tuziladi. Saylov okruglarining chegaralari viloyatlar, 
tumanlar va shaharlarning ma’muriy-hududiy tuzilishi inobatga 
olingan holda belgilanadi.

Bir mandatli saylov okruglarini tuzishda saylov okruglaridagi 
saylovchilar sonining yo‘l qo‘yiladigan eng ko‘p chetga chiqishi, 
qoida tariqasida, o‘n foizdan oshmasligi kerak.

Bir mandatli saylov okruglarining ro‘yxatlari ularning chegaralari, 
saylovchilar soni va saylov komissiyalarining joylashgan yeri 
ko‘rsatilgan holda saylovdan kamida yetmish kun oldin tegishli 
saylov komissiyasi tomonidan e’lon qilinadi»;

3) 10-moddaning matni quyidagi tahrirda bayon etilsin:
«Saylov uchastkalari tumanlar va shaharlar hokimliklarining 

taqdimnomasiga binoan hududiy saylov komissiyalari tomonidan 
besh yil muddatga tuziladi. Zarur bo‘lgan hollarda, saylov 
uchastkalari tumanlar va shaharlar hokimliklarining taqdimnomasiga 
binoan qayta tuzilishi, amaldagi saylov uchastkalarining chegaralari 
o‘zgartirilishi yoki tugatilishi mumkin.

Saylovchilarga mumkin qadar ko‘proq qulaylik yaratish 
maqsadida saylov uchastkalari tumanlarning, shaharlarning, 
shaharlardagi tumanlarning chegaralari inobatga olingan holda 
tuziladi. 

O‘zbekiston Respublikasining chet davlatlardagi diplomatik va 
boshqa vakolatxonalari huzurida, harbiy qismlarda, sanatoriylarda, 
dam olish uylarida, kasalxonalarda va boshqa statsionar davolash 
muassasalarida, olis va borish qiyin bo‘lgan hududlardagi fuqarolar 
turgan joylarda, qamoqda saqlash va ozodlikdan mahrum 
etish joylarida ham saylov uchastkalari saylovga tayyorgarlik 
ko‘rish va uni o‘tkazish davriga tuzilishi mumkin. Bu saylov 
uchastkalari ular joylashgan yerdagi saylov okruglariga kiradi. 
Saylov uchastkalarining chegaralari boshqa saylov okruglarining 
chegaralarini kesib o‘tmasligi kerak.

Harbiy qismlarda saylov uchastkalari qismlar yoki harbiy 
qo‘shilmalar komandirlarining, qamoqda saqlash va ozodlikdan 
mahrum etish joylarida saylov uchastkalari ushbu muassasalar va 
organlar boshliqlarining taqdimnomasiga binoan hududiy saylov 
komissiyalari tomonidan tuziladi.

O‘zbekiston Respublikasi Prezidenti saylovini va partiya ro‘yxati 
asosida Qonunchilik palatasi deputatlarining yagona saylov okrugi 
bo‘yicha saylovini o‘tkazish uchun O‘zbekiston Respublikasi 
Tashqi ishlar vazirligining taqdimnomasiga binoan Markaziy 
saylov komissiyasi tomonidan O‘zbekiston Respublikasining 
chet davlatlardagi diplomatik va boshqa vakolatxonalari huzurida 
saylov uchastkalari tuzilishi mumkin. O‘zbekiston Respublikasidan 
tashqarida tuziladigan saylov uchastkalarini tegishli hududga 
biriktirish to‘g‘risidagi masala Markaziy saylov komissiyasi 
tomonidan hal etiladi.

Saylov uchastkalari saylovga kamida oltmish kun qolganida, 
qoida tariqasida, saylovchilar soni kamida yigirma nafardan va 
ko‘pi bilan uch ming nafardan oshmagan holda tuziladi. Harbiy 
qismlarda, O‘zbekiston Respublikasining chet davlatlardagi 
diplomatik va boshqa vakolatxonalari huzurida, shuningdek olis 
va borish qiyin bo‘lgan hududlardagi fuqarolar turgan joylarda, 
qamoqda saqlash va ozodlikdan mahrum etish joylarida saylov 
uchastkalari ana shu muddatda, ayrim hollarda esa saylovga 
kamida yetti kun qolganida tuziladi.

Saylov uchastkalarining soni okruglar sonidan kam bo‘lishi 
mumkin emas. 

Hududiy saylov komissiyasi saylov uchastkalarining tartib 
raqamini belgilaydi hamda tegishli uchastka saylov komissiyasining 
telefon raqamlarini, joylashgan yerini va ovoz berish binosini 
ko‘rsatgan holda saylovchilarni har bir uchastkaning chegaralari 
to‘g‘risida xabardor etishni tashkil qiladi. 

Saylov uchastkalari O‘zbekiston Respublikasi Prezidenti, 
Qonunchilik palatasi deputatlari va mahalliy Kengashlar deputatlari 
saylovlari uchun yagona hisoblanadi»;

4) 11-moddaning birinchi qismi quyidagi tahrirda bayon etilsin:
«Saylov komissiyalari tizimiga quyidagilar kiradi:
Markaziy saylov komissiyasi;
hududiy saylov komissiyalari;
tuman va shahar saylov komissiyalari;
xalq deputatlari viloyatlar va Toshkent shahar Kengashlariga 

saylov o‘tkazish bo‘yicha okrug saylov komissiyalari (bundan buyon 
matnda okrug saylov komissiyalari deb yuritiladi);

uchastka saylov komissiyalari»;
5) 12-moddaning:
birinchi qismi quyidagi tahrirda bayon etilsin:
“Markaziy saylov komissiyasi O‘zbekiston Respublikasi Oliy 

Majlisining palatalari tomonidan to‘qqiz nafar a’zodan iborat 
tarkibda tuziladi va doimiy asosda faoliyat yuritadi. Markaziy saylov 
komissiyasining bir nafar a’zosi Qoraqalpog‘iston Respublikasining 
vakili bo‘ladi”;

uchinchi qismi quyidagi tahrirda bayon etilsin:
“Markaziy saylov komissiyasining Raisi O‘zbekiston Respublikasi 

Prezidentining taqdimnomasiga binoan komissiya a’zolari orasidan 
besh yillik muddatga komissiya majlisida saylanadi. Ayni bir shaxs 
surunkasiga ikki muddatdan ortiq Markaziy saylov komissiyasining 
Raisi etib saylanishi mumkin emas”;

6) 13-moddaning:
to‘rtinchi qismidagi “Qonunchilik palatasi deputatligiga” degan 

so‘zlar “Qonunchilik palatasi va mahalliy Kengash deputatligiga” 
degan so‘zlar bilan almashtirilsin;

yettinchi qismi chiqarib tashlansin;
sakkizinchi va to‘qqizinchi qismlari tegishincha yettinchi va 

sakkizinchi qismlar deb hisoblansin;
yettinchi qismi quyidagi tahrirda bayon etilsin:
“Markaziy saylov komissiyasining a’zolari ilmiy, ijodiy va 

pedagogik faoliyatdan tashqari haq to‘lanadigan boshqa turdagi 
faoliyat bilan shug‘ullanishi mumkin emas”;

7) 14-modda:
ikkinchi – yigirma uchinchi xatboshilari quyidagi mazmundagi 

ikkinchi – yigirma to‘qqizinchi xatboshilar bilan almashtirilsin:
«O‘zbekiston Respublikasi Prezidenti, O‘zbekiston Respublikasi 

Oliy Majlisi, mahalliy Kengashlar deputatlari saylovlariga 
tayyorgarlik ko‘rish va ularni o‘tkazishni tashkil etadi;

saylov komissiyalari tizimiga boshchilik qiladi, O‘zbekiston 
Respublikasining butun hududida ushbu Kodeksning ijrosi ustidan 
nazoratni amalga oshiradi, uning bir xil tarzda qo‘llanilishini 
ta’minlaydi;

O‘zbekiston Respublikasi Prezidenti saylovi, Qonunchilik 
palatasi, mahalliy Kengashlar deputatlari saylovi yuzasidan saylov 
kampaniyasi boshlanganligini e’lon qiladi;

saylov komissiyalari faoliyatini uslubiy jihatdan ta’minlashni 
amalga oshiradi, saylovni tashkil etish masalalari yuzasidan o‘z 
vakolatlari doirasida qarorlar qabul qiladi, yo‘riqnomalar hamda 
nizomlarni tasdiqlaydi, tushuntirishlar beradi;

Saylov jarayonini boshqarishning axborot tizimini joriy etish 
hamda O‘zbekiston Respublikasi saylovchilarining yagona elektron 
ro‘yxatidan (bundan buyon matnda Saylovchilarning yagona 
elektron ro‘yxati deb yuritiladi) foydalanish faoliyati bo‘yicha 
umumiy rahbarlikni va muvofiqlashtirishni amalga oshiradi; 

Qonunchilik palatasi deputatlari saylovini o‘tkazish uchun saylov 
okruglarini tuzadi;

O‘zbekiston Respublikasining chet davlatlardagi diplomatik va 
boshqa vakolatxonalari huzurida tuzilgan saylov uchastkalarini 
tegishli hududga biriktirish to‘g‘risidagi masalalarni hal etadi;

hududiy saylov komissiyalarini tuzadi, ularga tegishli hududni 
(okrugni) biriktiradi hamda hududiy saylov komissiyalarining tarkibi 
va joylashgan manzili to‘g‘risidagi ma’lumotlarni e’lon qiladi;

yangi tashkil etilgan ma’muriy-hududiy birliklarda mahalliy 
Kengashlar deputatlari saylovini e’lon qiladi;

yangi tashkil etilgan viloyatning xalq deputatlari viloyat 
Kengashiga saylov o‘tkazish bo‘yicha saylov okruglarini tuzadi;

saylov komissiyalarining a’zolari va saylov jarayonining boshqa 
ishtirokchilari uchun o‘qishlarni tashkil etadi;

qonunchilikda belgilangan asoslarga ko‘ra Qonunchilik palatasi 
deputatining hamda Senat a’zosining vakolatlarini muddatidan 
ilgari tugatish to‘g‘risida qaror qabul qiladi;

saylov komissiyalari tarkibiga o‘zgartirishlar kiritish tartibini 
belgilaydi;

agar saylov komissiyalarining qarorlari ushbu Kodeksga zid 
bo‘lsa, ushbu qarorlarni mustaqil ravishda yoki O‘zbekiston 
Respublikasi Bosh prokurorining taqdimnomasiga binoan bekor 
qiladi;

chet davlatlarning, xalqaro tashkilotlarning saylovdagi 
kuzatuvchilariga mandatlar beradi;

saylovga tayyorgarlik ko‘rish hamda uni o‘tkazishga doir 
xarajatlar smetasini ishlab chiqadi va tasdiqlaydi, pul mablag‘larini 
saylov komissiyalariga taqsimlaydi, shu jumladan siyosiy 
partiyalarning saylovda ishtirok etishini moliyalashtirish uchun 
taqsimlaydi, saylov komissiyalarining binolar, transport va aloqa 
vositalari bilan ta’minlanishini nazorat qiladi, saylovni moddiy-texnik 
jihatdan ta’minlashga doir boshqa masalalarni ko‘rib chiqadi;

siyosiy partiyalarning, fuqarolar o‘zini o‘zi boshqarish 
organlarining kuzatuvchilari, ommaviy axborot vositalarining 
vakillari, boshqa davlatlarning, xalqaro tashkilotlarning 
kuzatuvchilari uchun mandat namunasini belgilaydi;

taqdim etilgan hujjatlar asosida siyosiy partiyalarning saylovda 
ishtirok etishiga ijozat berish to‘g‘risida qaror qabul qiladi;

O‘zbekiston Respublikasi Prezidentligiga nomzodlar va 
Qonunchilik palatasi deputatligiga nomzodlar ko‘rsatgan siyosiy 
partiyalardan tegishli hujjatlarni qabul qilib oladi; 

O‘zbekiston Respublikasi Prezidentligiga va Qonunchilik 
palatasi deputatligiga ko‘rsatilgan nomzodlarni, shuningdek partiya 
ro‘yxatini belgilangan tartibda ro‘yxatga oladi va ular haqidagi 
ma’lumotlar matbuotda e’lon qilinishini tashkil etadi;

ro‘yxatga olingan nomzodlarga, shu jumladan partiya ro‘yxati 
asosida nomzodlarga guvohnomalar beradi;

O‘zbekiston Respublikasi Prezidentligiga nomzodlarning 
ishonchli vakillarini ro‘yxatga oladi hamda ularga guvohnomalar 
beradi 

O‘zbekiston Respublikasi Prezidentligiga nomzodlarga va 
Qonunchilik palatasi deputatligiga nomzodlarga, shuningdek 
siyosiy partiyalarga saylovda ishtirok etishi uchun teng sharoitlarni 
ta’minlaydi;

O‘zbekiston Respublikasi Prezidenti, Qonunchilik palatasi 
deputatlari, Senat a’zolari va mahalliy Kengashlar deputatlari 
sayloviga doir saylov byulletenlarining, saylovchilar ro‘yxatlarining, 
imzo varaqalarining, saylov komissiyalari bayonnomalarining 
hamda boshqa hujjatlarning, saylov qutilarining va saylov 
komissiyalari muhrlarining namunalari hamda shakllarini, ularni 
saqlash tartibini belgilaydi;

saylov byulletenlarini tayyorlash va saylov uchastkalariga 
yetkazish tartibini belgilaydi;

saylov komissiyalari, siyosiy partiyalar, vazirliklar, davlat 
qo‘mitalari va idoralar, mahalliy davlat hokimiyati organlari, 
boshqa davlat organlari hamda jamoat birlashmalari vakillarining 
saylovga tayyorgarlik ko‘rish va uni o‘tkazish bilan bog‘liq masalalar 
yuzasidan axborotini eshitadi;

saylovning yakunlarini chiqaradi, O‘zbekiston Respublikasi 
bo‘yicha ovoz berishning umumiy natijalarini aniqlaydi hamda 
ovoz berishda ishtirok etgan saylovchilar soni, har bir nomzod va 
siyosiy partiyani yoqlab berilgan ovozlar soni to‘g‘risidagi xabarni 
matbuotda e’lon qiladi;

ushbu Kodeksda nazarda tutilgan hollarda, Qonunchilik palatasi, 
mahalliy Kengashlar deputatlarining yoki Senat a’zolarining 
takroriy saylovi va bo‘shab qolgan o‘rinlarga saylov o‘tkazilishini, 
shuningdek O‘zbekiston Respublikasi Prezidenti saylovida takroriy 
ovoz berish va takroriy saylov o‘tkazilishini tashkil etadi»;

yigirma to‘rtinchi – o‘ttiz oltinchi xatboshilari tegishincha 
o‘ttizinchi – qirq ikkinchi xatboshilar deb hisoblansin;

8) 16-moddaning yettinchi qismidagi “okrug va uchastka” 
degan so‘zlar chiqarib tashlansin;

9) 17-moddaning:
ikkinchi qismi chiqarib tashlansin;
uchinchi qismi ikkinchi qism deb hisoblansin;
10) 19 va 20-moddalar quyidagi tahrirda bayon etilsin:

«19-modda.  Hududiy, tuman va shahar saylov   
  komissiyalarini tuzish

Hududiy saylov komissiyalari a’zoligiga nomzodlar xalq 
deputatlari viloyatlar va Toshkent shahar Kengashlarining 
majlislarida muhokama qilinadi hamda Markaziy saylov 
komissiyasiga tasdiqlash uchun tavsiya etiladi.

Markaziy saylov komissiyasi saylovga kamida sakson kun 
qolganida hududiy saylov komissiyalarini komissiya raisi, rais 
o‘rinbosari, kotibidan va komissiyaning o‘n ikki – o‘n sakkiz nafar 
boshqa a’zolaridan iborat tarkibda tuzadi.

Tuman, shahar saylov komissiyalari a’zoligiga nomzodlar 
xalq deputatlari tuman va shahar Kengashlarining majlislarida 
muhokama qilinadi hamda hududiy saylov komissiyasiga 
tasdiqlash uchun tavsiya etiladi.

Hududiy saylov komissiyasi saylovga kamida yetmish besh kun 
qolganida tuman, shahar saylov komissiyalarini komissiya raisi, 
rais o‘rinbosari, kotibidan va komissiyaning sakkiz – o‘n sakkiz 
nafar boshqa a’zolaridan iborat tarkibda tuzadi.

Yangi  tashki l  e t i lgan ma’mur iy-hududiy b i r l ik larda 
hududiy saylov komissiyasi Senatning tavsiyasiga binoan 
Markaziy saylov komissiyasi tomonidan, tuman, shahar 
saylov komissiyalari esa tegishli xalq deputatlari viloyat, 
Toshkent shahar Kengashining tavsiyasiga binoan hududiy 
saylov komissiyasi tomonidan saylovga kamida oltmish kun 
qolganida tuziladi hamda o‘z vakolatlarini keyingi saylov 
kampaniyasi boshlanganligi e’lon qilinguniga qadar amalga 
oshiradi.

Hududiy, tuman, shahar saylov komissiyalari rasmiy veb-
saytlarida va matbuot nashrlarida o‘z tarkibi, manzili va 
komissiyaning telefon raqamlari to‘g‘risidagi ma’lumotlarni e’lon 
qiladi.

20-modda.  Hududiy saylov komissiyasining 
  vakolatlari

Hududiy saylov komissiyasi:
tegishli hududda O‘zbekiston Respublikasi Prezidenti, 

Qonunchilik palatasi, mahalliy Kengashlar deputatlari saylovlariga 
tayyorgarlik ko‘rish va ularni o‘tkazishni tashkil etadi;

tegishli hududda ushbu Kodeksning ijrosi ustidan nazoratni 
amalga oshiradi, uning bir xil tarzda qo‘llanilishini ta’minlaydi 
hamda saylovni tashkil etish va o‘tkazish masalalari yuzasidan 
tushuntirishlar beradi;

xalq deputatlari viloyat, Toshkent shahar Kengashiga saylov 
o‘tkazish bo‘yicha saylov okruglarini tuzadi, ularga nom va tartib 
raqami beradi, chegaralarini, saylovchilar soni, saylov okruglarining 
ro‘yxati hamda okrug saylov komissiyalari joylashgan yer 
to‘g‘risidagi ma’lumotlarni e’lon qiladi;

tuman, shahar va okrug saylov komissiyalarini tuzadi hamda 
ularning tarkibi va joylashgan yeri to‘g‘risidagi ma’lumotlarni e’lon 
qiladi;

tegishli tuman, shahar, okrug va uchastka saylov komissiyalari 
faoliyatiga rahbarlik qiladi;

yangi tashkil etilgan tumanning, shaharning xalq deputatlari 
tuman, shahar Kengashiga saylov o‘tkazish bo‘yicha saylov 
okruglarini tuzadi;

saylov uchastkalarini tuzadi, okrug bo‘yicha ularning tartib 
raqamini belgilaydi, manzilini ko‘rsatgan holda ularning ro‘yxatini 
e’lon qiladi;

saylov uchastkalarining joylashgan yeri haqida saylovchilarni 
xabardor qiladi;

uchastka saylov komissiyalarini tuzadi va ularning tarkibi 
haqidagi ma’lumotlarni e’lon qiladi;

tuman, shahar, okrug va uchastka saylov komissiyalarining 
faoliyatini yo‘naltirib boradi, agar ularning qarorlari ushbu Kodeksga 
zid bo‘lsa, ushbu qarorlarni mustaqil ravishda yoki viloyat, tuman, 
shahar prokurorining taqdimnomasiga binoan bekor qiladi;

xalq deputatlari viloyat, Toshkent shahar Kengashi deputatligiga 
ko‘rsatilgan nomzodlarni belgilangan tartibda ro‘yxatga oladi va ular 
haqidagi ma’lumotlar rasmiy e’lon qilinishini tashkil etadi;

ro‘yxatga olingan nomzodlarga guvohnomalar beradi;
nomzodlar va siyosiy partiyalarga saylov kampaniyasida ishtirok 

etishi uchun teng sharoitlarni ta’minlaydi;
Qonunchilik palatasi deputatligiga hamda xalq deputatlari 

viloyat, Toshkent shahar Kengashi deputatligiga nomzodlarning 
ishonchli vakillarini ro‘yxatga oladi va ularga tegishli guvohnomalar 
beradi;

deputatlikka nomzod etib ro‘yxatga olinganlarning tarjimayi 
holi va dasturlarining asosiy yo‘nalishlarini chop etish hamda 
uchastkalarga yetkazib berishni ta’minlaydi;

saylovlarni viloyat, Toshkent shahri miqyosida yorituvchi 
mahalliy ommaviy axborot vositalari vakillarini akkreditatsiyadan 
o‘tkazadi va tegishli guvohnoma beradi;

siyosiy partiyalar va fuqarolarning o‘zini o‘zi boshqarish 
organlaridan kuzatuvchilarni ro‘yxatga oladi;

pul mablag‘larini tegishli saylov komissiyalari o‘rtasida 
taqsimlaydi, saylov komissiyalarining binolar, transport va aloqa 
vositalari bilan ta’minlanishini nazorat qiladi, saylovni moddiy-texnik 
jihatdan ta’minlashga doir boshqa masalalarni ko‘rib chiqadi;

xalq deputatlari viloyat, Toshkent shahar Kengashi sayloviga doir 
saylov byulletenlarining, saylov komissiyalari bayonnomalarining, 
o‘z muhrining, saylovga oid boshqa hujjatlarning tayyorlanishini 
ta’minlaydi;

siyosiy partiyalar, boshqa jamoat birlashmalari, mahalliy davlat 
hokimiyati organlari, fuqarolarning o‘zini o‘zi boshqarish organlari 
vakillarining hamda korxonalar, muassasalar va tashkilotlar 
rahbarlarining saylovga tayyorgarlik ko‘rish hamda uni o‘tkazish 
bilan bog‘liq masalalar yuzasidan axborotini eshitadi;

xalq deputatlari viloyat, Toshkent shahar Kengashiga o‘tkazilgan 
saylov yakunlarini chiqaradi, saylangan deputatlarni ro‘yxatga 
oladi, saylov yakunlari to‘g‘risidagi ma’lumotlarni va saylangan 
deputatlarning ro‘yxatlarini matbuotda e’lon qiladi;

deputatlarga viloyat, Toshkent shahar Kengashi deputati 
guvohnomasini va ko‘krak nishonini beradi;

viloyat, Toshkent shahar Kengashi deputatlari takroriy 
saylovi, shuningdek bo‘shab qolgan o‘rinlarga deputatlar saylovi 
o‘tkazilishini tashkil etadi;

saylovchilarning va saylov jarayoni boshqa ishtirokchilarining 
murojaatlarini ko‘rib chiqadi hamda ular yuzasidan qarorlar qabul 
qiladi, bundan saylov komissiyalarining harakatlari va qarorlari 
ustidan berilgan shikoyatlar mustasno;

ushbu Kodeks talablari buzilganligi to‘g‘risidagi materiallarni 
sudga yoki tegishli huquqni muhofaza qiluvchi organlarga 
topshiradi;

saylovni tashkil etish va o‘tkazish bilan bog‘liq hujjatlarning 
arxivlarga va idoraviy arxivlarga topshirilishini ta’minlaydi;

O‘zbekiston Respublikasi Prezidenti, Qonunchilik palatasi 
deputatlari saylovida tegishli hudud bo‘yicha saylov natijalarini 
aniqlaydi va ularni Markaziy saylov komissiyasiga taqdim etadi;

xalq deputatlari viloyat, Toshkent shahar Kengashiga saylov 
yakunlari to‘g‘risida tegishli xalq deputatlari viloyat, Toshkent 
shahar Kengashiga axborot beradi;

mahalliy Kengashlarga saylov yakunlari to‘g‘risida Markaziy 
saylov komissiyasiga hisobot beradi.

Qoraqalpog‘iston Respublikasi hududida ushbu Kodeksda 
nazarda tutilgan O‘zbekiston Respublikasi Prezidenti va 
Qonunchilik palatasi deputatlari saylovlariga tayyorgarlik ko‘rish 
va ularni o‘tkazish bilan bog‘liq hududiy saylov komissiyalarining 
vakolatlarini Qoraqalpog‘iston Respublikasi Markaziy saylov 
komissiyasi amalga oshiradi»;

11) quyidagi mazmundagi 201-modda bilan to‘ldirilsin:

201-modda.  Tuman, shahar saylov komissiyasining   
  vakolatlari

Tuman, shahar saylov komissiyasi:
tegishli hududda O‘zbekiston Respublikasi Prezidenti, 

Qonunchilik palatasi, mahalliy Kengashlar deputatlari saylovlariga 
tayyorgarlik ko‘rish va ularni o‘tkazishni tashkil etadi;

O‘zbekiston Respublikasining 
QONUNI

O‘zbekiston Respublikasining ayrim qonun hujjatlariga saylov 
va referendum o‘tkazish tartibini yanada takomillashtirishga 
qaratilgan o‘zgartirish va qo‘shimchalar kiritish to‘g‘risida

(Davomi. Boshlanishi 1, 2-betlarda).

(Davomi 4, 5-betlarda).

tegishli hududda ushbu Kodeksning ijrosi ustidan nazoratni 
amalga oshiradi, uning bir xil tarzda qo‘llanilishini ta’minlaydi 
hamda saylovni tashkil etish va o‘tkazish masalalari yuzasidan 
tushuntirishlar beradi;

xalq deputatlari tuman, shahar Kengashiga saylov o‘tkazish 
bo‘yicha saylov okruglarini tuzadi, ularga nom va tartib raqami 
beradi, chegaralarini, saylovchilar sonini ko‘rsatgan holda saylov 
okruglarining ro‘yxatini e’lon qiladi;

uchastka saylov komissiyalarining faoliyatini muvofiqlashtiradi;
agar uchastka saylov komissiyalarining qarorlari ushbu 

Kodeksga zid bo‘lsa, ushbu qarorlarni mustaqil ravishda yoki 
tuman, shahar prokurorining taqdimnomasiga binoan bekor qiladi;

xalq deputatlari tuman, shahar Kengashi deputatligiga 
nomzodlar ko‘rsatgan siyosiy partiyalardan tegishli hujjatlarni 
qabul qilib oladi;

xalq deputatlari tuman, shahar Kengashi deputatligiga 
ko‘rsatilgan nomzodlarni ro‘yxatga oladi va ularga guvohnomalar 
beradi;

deputatlikka nomzod etib ro‘yxatga olinganlarning tarjimayi 
holi va dasturlarining asosiy yo‘nalishlarini chop etish hamda 
uchastkalarga yetkazib berishni ta’minlaydi;

nomzodlarga va siyosiy partiyalarga saylov kampaniyasida 
ishtirok etish uchun teng sharoitlarni ta’minlaydi;

xalq deputatlari tuman, shahar Kengashi deputatligiga 
nomzodlarning ishonchli vakillarini ro‘yxatga oladi va ularga tegishli 
guvohnomalar beradi;

uchastka saylov komissiyalarining binolar, transport va aloqa 
vositalari bilan ta’minlanishini nazorat qiladi, saylovni moddiy-texnik 
jihatdan ta’minlashga doir boshqa masalalarni ko‘rib chiqadi;

xalq deputatlari tuman, shahar Kengashi sayloviga doir saylov 
byulletenlarining, saylov komissiyalari bayonnomalarining, o‘z 
muhrining, saylovga oid boshqa hujjatlarning tayyorlanishini 
ta’minlaydi;

t eg i sh l i  t uman  yok i  shaha r  hudud idag i  s i yos i y 
partiyalar, boshqa jamoat birlashmalari, mahalliy davlat 
hokimiyati organlari, fuqarolarning o‘zini o‘zi boshqarish 
organlari vakil larining hamda korxonalar, muassasalar  
va tashkilotlar rahbarlarining saylovga tayyorgarlik ko‘rish hamda 
uni o‘tkazish bilan bog‘liq masalalar yuzasidan axborotini eshitadi;

saylovchilar ro‘yxatlarining tuzilishini va hamma tanishib chiqishi 
uchun taqdim etilishini nazorat qiladi;

uchastka saylov komissiyalarini saylov byulletenlari bilan 
ta’minlaydi;

xalq deputatlari tuman, shahar Kengashi saylovida saylov 
okruglari bo‘yicha saylov natijalarini aniqlaydi;

xalq deputatlari tuman, shahar Kengashiga o‘tkazilgan 
saylov yakunlarini chiqaradi, saylangan deputatlarni ro‘yxatga 
oladi, saylov yakunlari to‘g‘risidagi ma’lumotlarni va saylangan 
deputatlarning ro‘yxatlarini matbuotda e’lon qiladi;

deputatlarga tuman, shahar Kengashi deputati guvohnomasini 
va ko‘krak nishonini beradi;

tuman, shahar Kengashi deputatlari takroriy saylovi, shuningdek 
bo‘shab qolgan o‘rinlarga deputatlar saylovi o‘tkazilishini tashkil 
etadi;

saylovchilarning va saylov jarayoni boshqa ishtirokchilarining 
murojaatlarini ko‘rib chiqadi hamda ular yuzasidan qarorlar qabul 
qiladi, bundan uchastka saylov komissiyalarining harakatlari va 
qarorlari ustidan berilgan shikoyatlar mustasno;

ushbu Kodeks talablari buzilganligi to‘g‘risidagi materiallarni 
sudga yoki tegishli huquqni muhofaza qiluvchi organlarga 
topshiradi;

saylovni tashkil etish va o‘tkazish bilan bog‘liq hujjatlarning 
arxivlarga va idoraviy arxivlarga topshirilishini ta’minlaydi;

xalq deputatlari tuman, shahar Kengashiga saylov yakunlari 
to‘g‘risida tegishli xalq deputatlari tuman, shahar Kengashiga 
axborot beradi;

xalq deputatlari tuman, shahar Kengashiga saylov yakunlari 
to‘g‘risida hududiy saylov komissiyasiga hisobot beradi»;

12) 21-moddaning matni quyidagi tahrirda bayon etilsin:
«Okrug saylov komissiyasi tegishli hududiy saylov komissiyasi 

tomonidan saylovga kamida yetmish kun qolganida komissiya 
raisi, rais o‘rinbosari, kotibidan va komissiyaning olti – sakkiz nafar 
boshqa a’zolaridan iborat tarkibda tuziladi.

Okrug saylov komissiyalarining a’zolari xalq deputatlari tuman 
va shahar Kengashlarining tavsiyasiga binoan tasdiqlanadi.

Okrug saylov komissiyasining a’zolari jamoatchilikning obro‘-
e’tiborli vakillari orasidan tasdiqlanadi»;

13) 22-moddaning matni quyidagi tahrirda bayon etilsin:
«Okrug saylov komissiyasi:
tegishli hududda ushbu Kodeksning ijrosi ustidan nazoratni 

amalga oshiradi;
uchastka saylov komissiyalarining faoliyatini muvofiqlashtiradi;
nomzodlarga saylov kampaniyasida ishtirok etish uchun teng 

sharoitlarni ta’minlaydi;
saylovchilar ro‘yxatlarining tuzilishini va hamma tanishib chiqishi 

uchun taqdim etilishini kuzatib boradi;
saylov okrugi bo‘yicha saylov natijalarini aniqlaydi va ularni 

tegishli hududiy saylov komissiyasiga taqdim etadi;
takroriy saylov, shuningdek bo‘shab qolgan o‘rinlarga deputatlar 

saylovi o‘tkazilishini tashkil etadi;
saylovchilarning va saylov jarayoni boshqa ishtirokchilarining 

murojaatlarini ko‘rib chiqadi hamda ular yuzasidan qarorlar qabul 
qiladi, bundan saylov komissiyalarining harakatlari va qarorlari 
ustidan berilgan shikoyatlar mustasno»;

14) 23-moddaning:
birinchi qismidagi “okrug” degan so‘z “tegishli hududiy” degan 

so‘zlar bilan almashtirilsin;
ikkinchi qismidagi “saylanadi” degan so‘z “tasdiqlanadi” degan 

so‘z bilan almashtirilsin;
uchinchi qismi quyidagi tahrirda bayon etilsin:
“Zarur bo‘lgan hollarda, uchastka saylov komissiyasining son 

tarkibi belgilangan tartibda Markaziy saylov komissiyasi tomonidan 
o‘zgartirilishi mumkin”;

beshinchi qismidagi “okrug” degan so‘z “hududiy” degan so‘z 
bilan almashtirilsin;

15) 24-modda:
quyidagi mazmundagi ikkinchi xatboshi bilan to‘ldirilsin:
“O‘zbekiston Respublikasi Prezidenti, Qonunchilik palatasi, 

mahalliy Kengashlar deputatlari saylovlariga tayyorgarlik ko‘rish 
va ularni o‘tkazishni tashkil etadi”;

ikkinchi – to‘qqizinchi xatboshilari tegishincha uchinchi – 
o‘ninchi xatboshilar deb hisoblansin;

uchinchi xatboshisidagi “tuzadi” degan so‘z “aniqlaydi va 
tasdiqlaydi” degan so‘zlar bilan almashtirilsin;

to‘rtinchi xatboshisining o‘zbekcha matnidagi “o‘zgartishlar” 
degan so‘z “o‘zgartirishlar” degan so‘z bilan almashtirilsin;

16) 25-moddaning:
nomidagi “Viloyat” degan so‘z “Hududiy” degan so‘z bilan 

almashtirilsin;
birinchi qismidagi “viloyat, tuman va shahar” degan so‘zlar 

“hududiy, tuman, shahar” degan so‘zlar bilan almashtirilsin;
ikkinchi qismining birinchi xatboshisidagi “viloyat” degan 

so‘z “hududiy” degan so‘z bilan almashtirilsin;
quyidagi mazmundagi uchinchi – oltinchi qismlar bilan 

to‘ldirilsin:
«Markaziy saylov komissiyasining qaroriga asosan hududiy 

saylov komissiyasining uch nafargacha a’zosi komissiyada doimiy, 
qolgan a’zolari jamoatchilik asosida ishlaydi. 

Tuman va shahar saylov komissiyasining a’zolari jamoatchilik 
asosida ishlaydi.

Hududiy saylov komissiyasining doimiy asosda ishlovchi a’zolari 
ilmiy, ijodiy va pedagogik faoliyatdan tashqari haq to‘lanadigan 
boshqa turdagi faoliyat bilan shug‘ullanishi mumkin emas.

Saylov komissiyasining o‘z faoliyatini jamoatchilik asosida 
amalga oshiradigan a’zolari saylovga tayyorgarlik ko‘rish va 
uni o‘tkazish davrida ish beruvchining tashabbusi bilan ishdan 
bo‘shatilishi yoki ularning roziligisiz boshqa ishga o‘tkazilishi 
mumkin emas»;

uchinchi – oltinchi qismlari tegishincha yettinchi – o‘ninchi 
qismlar deb hisoblansin;

17) 26-modda quyidagi tahrirda bayon etilsin:

«26-modda.  Saylov komissiyalarining ishini 
  tashkil etish va ularning vakolatlari muddati

Saylov komissiyasining majlisi, agar unda majlis o‘tkazilayotgan 
kundagi komissiya a’zolari umumiy sonining kamida uchdan ikki 
qismi ishtirok etayotgan bo‘lsa, vakolatli bo‘ladi. Komissiya qarori 
ochiq ovoz berish orqali komissiya a’zolari umumiy sonining 
ko‘pchilik ovozi bilan qabul qilinadi. Qarorga rozi bo‘lmagan 
komissiya a’zolari alohida fikrini bayon etishga haqli bo‘lib, bu fikr 
yozma shaklda bayonnomaga ilova qilinadi. Ovozlar teng bo‘lib 
qolgan taqdirda, raislik qiluvchining ovozi hal qiluvchi hisoblanadi.

Markaziy saylov komissiyasining qaroriga muvofiq saylov 
jarayoni ishtirokchilari tomonidan saylov komissiyalariga hujjatlarni 
taqdim etish, saylov komissiyalarining qarorlarini qabul qilish, 
shuningdek saylovlarni tashkil etish va o‘tkazish bilan bog‘liq 
boshqa jarayonlar elektron shaklda amalga oshirilishi mumkin.

Hududiy, tuman, shahar, okrug va uchastka saylov 
komissiyalarida ish yuritish tartibi Markaziy saylov komissiyasi 
tomonidan belgilanadi.

Saylov komissiyasining o‘z vakolatlari doirasida qabul qilgan 
qarori quyi saylov komissiyalari, shuningdek barcha davlat 
organlari, siyosiy partiyalar va boshqa jamoat birlashmalari, mehnat 
jamoalari va harbiy qismlar, korxonalarning, muassasalarning va 
tashkilotlarning rahbarlari ijro etishi uchun majburiydir. 

Komissiyaning jamoatchilik asosida ishlovchi a’zosi saylovga 
tayyorgarlik ko‘rish va uni o‘tkazish davrida ishlab chiqarish yoki 
xizmat vazifalarini bajarishdan saylov komissiyasining qaroriga 
binoan o‘rtacha oylik ish haqi saqlangan holda ozod qilinishi 
mumkin.

Hududiy, tuman, shahar, okrug va uchastka saylov komissiyasi 
a’zolari Markaziy saylov komissiyasi tomonidan belgilangan 
tartibda tegishli guvohnomaga ega bo‘ladi. 

Davlat organlari va jamoat birlashmalarining organlari, 
korxonalar, muassasalar, tashkilotlar, mansabdor shaxslar saylov 
komissiyalariga o‘z vakolatlarini amalga oshirishida ko‘maklashishi, 
ularning ishi uchun zarur ma’lumotlarni taqdim etishi shart.

Davlat organlari, korxonalar, muassasalar, tashkilotlar saylovga 
tayyorgarlik ko‘rish va uni o‘tkazish uchun kerakli bo‘lgan binolar 
va jihozlarni saylov komissiyalari ixtiyoriga bepul berib turishi shart.

Saylov komissiyasi saylovga tayyorgarlik ko‘rish va uni o‘tkazish 
bilan bog‘liq masalalar yuzasidan davlat organlariga hamda jamoat 
birlashmalarining organlariga, korxonalarga, muassasalarga, 
tashkilotlarga, mansabdor shaxslarga murojaat qilish huquqiga 
ega, ular qo‘yilgan masalani ko‘pi bilan uch kunlik muddatda ko‘rib 
chiqishi va saylov komissiyasiga javob qaytarishi shart. 

Okrug va uchastka saylov komissiyalari tegishincha 
O‘zbekiston Respublikasi Prezidenti saylovi yakunlari 
chiqarilganidan, tegishli saylov okruglaridan saylangan 
deputatlar Markaziy saylov komissiyasi, hududiy, tuman  
va shahar saylov komissiyalari tomonidan ro‘yxatga olinganidan 
keyin o‘z faoliyatini tugatadi»;

18) 27-moddaning birinchi qismi quyidagi tahrirda bayon 
etilsin:

“Saylov kuniga qadar yoki saylov kuni o‘n sakkiz yoshga to‘lgan, 
ro‘yxat tuzilayotgan paytda mazkur saylov uchastkasi hududida 
doimiy yoki vaqtincha istiqomat qilayotgan fuqarolar saylovchilar 
ro‘yxatiga kiritiladi”;

19) 271-moddaning:
beshinchi qismidagi “O‘zbekiston Respublikasi Tashqi ishlar 

vazirligiga taqdim etadi” degan so‘zlar “O‘zbekiston Respublikasi 
Tashqi ishlar vazirligiga darhol taqdim etadi” degan so‘zlar bilan 
almashtirilsin;

oltinchi qismi quyidagi tahrirda bayon etilsin:
“O‘zbekiston Respublikasi Tashqi ishlar vazirligi saylovchilar 

ro‘yxatiga kiritilgan fuqarolar haqidagi ma’lumotlarni shaxsga doir 
ma’lumotlar sohasidagi vakolatli davlat organiga Saylovchilarning 
yagona elektron ro‘yxatiga tegishli tuzatishlar kiritish uchun darhol 
taqdim etadi”;

20) 28-moddaning ikkinchi qismi quyidagi tahrirda bayon 
etilsin:

“Saylovchilarning yagona elektron ro‘yxati vakolatli davlat 
organlari tomonidan taqdim etiladigan axborot negizida 
shakllantiriladi va yangilab turiladi, shuningdek saylov komissiyalari 
tomonidan aniqlashtiriladi”;

21) 29-modda:
quyidagi mazmundagi uchinchi qism bilan to‘ldirilsin:
“Uchastka saylov komissiyasi binosida saylovchilar ro‘yxati 

hamma tanishib chiqishi uchun qulay bo‘lgan holda taqdim etiladi. 
Bunday ro‘yxatda saylovchilarning faqat familiyasi, ismi, otasining 
ismi va tug‘ilgan yili ko‘rsatiladi”;

uchinchi, to‘rtinchi va beshinchi qismlari tegishincha 
to‘rtinchi, beshinchi va oltinchi qismlar deb hisoblansin;

22) 31-moddaning matni quyidagi tahrirda bayon etilsin:
«O‘zbekiston Respublikasi Prezidenti sayloviga, Qonunchilik 

palatasi deputatlari sayloviga doir saylov byulletenining shakli va 
matni Markaziy saylov komissiyasi tomonidan tasdiqlanadi.

Mahalliy Kengashlar sayloviga doir saylov byulletenining 
shakli va matni namunasi Markaziy saylov komissiyasi tomonidan 
tasdiqlanadi.

Nomzodning familiyasi, ismi, otasining ismi saylov byulleteniga 
uning tug‘ilgan yili va uni nomzod etib ko‘rsatgan siyosiy partiya 
ko‘rsatilgan holda alifbo tartibida kiritiladi.

Qonunchilik palatasi deputatlarining yagona saylov okrugi 
bo‘yicha saylovida saylov byulleteniga unda ishtirok etayotgan 
siyosiy partiyalarning nomi, ramziy belgisi ularning saylovda 
ishtirok etishi uchun ijozat berilgan navbatiga muvofiq ketma-
ketlikda kiritiladi.

Saylov byulletenida uni to‘ldirish tartibi to‘g‘risidagi tushuntirish 
bo‘lishi kerak.

Saylov byulletenlari davlat tilida, shuningdek tegishli hududiy, 

tuman va shahar saylov komissiyasining qaroriga binoan tegishli 
hudud aholisining ko‘pchiligi so‘zlashadigan tillarda chop etiladi.

Saylov byulletenlarini Brayl alifbosi asosida to‘ldirish uchun 
trafaretlar tayyorlanishi mumkin»;

23) 32-moddaning:
birinchi qismi quyidagi tahrirda bayon etilsin:
“Uchastka saylov komissiyalari saylov byulletenlarini ovoz 

berish kuniga, shu jumladan muddatidan oldin ovoz berish kuniga 
kamida uch kun qolganida tuman, shahar saylov komissiyalaridan 
oladi. Saylov byulletenlarining topshirilganligi hamda qabul 
qilinganligini tuman, shahar va uchastka saylov komissiyasining 
raisi yoki rais o‘rinbosari yoxud kotibi tegishli hujjatda o‘z imzosi 
bilan tasdiqlaydi”;

uchinchi qismi quyidagi tahrirda bayon etilsin:
“Uchastka saylov komissiyasi oladigan saylov byulletenlarining 

soni saylov uchastkasi bo‘yicha ro‘yxatlarga kiritilgan saylovchilar 
soniga nisbatan yarim foizdan ortiqroq bo‘lishi mumkin emas. 
Saylov byulleteni o‘ng tomonining yuqori burchagiga uchastka 
saylov komissiyasining ikki a’zosi imzo qo‘yadi, imzolar uchastka 
saylov komissiyasining muhri bilan tasdiqlanadi. Uchastka saylov 
komissiyasi tomonidan tasdiqlanmagan saylov byulletenlari 
ovozlarni sanab chiqishda hisobga olinmaydi”;

24) 33-modda to‘rtinchi qismining uchinchi xatboshisi 
quyidagi tahrirda bayon etilsin:

“nomzodlar ko‘rsatishga bag‘ishlangan yig‘il ishlarda, 
nomzodlarning va siyosiy partiyalarning (vakillarining) saylovchilar 
bilan uchrashuvlarida ishtirok etish”;

25) 35-moddaning ikkinchi qismidagi “viloyat” degan so‘z 
“hududiy” degan so‘z bilan almashtirilsin;

26) 38-moddaning:
ikkinchi qismi quyidagi tahrirda bayon etilsin:
“O‘zbekiston Respublikasi Prezidenti saylovi bo‘yicha siyosiy 

partiya o‘zining saylovda ishtirok etishiga ijozat berish to‘g‘risida 
qaror qabul qilinganidan keyingina saylovchilarning imzosini 
to‘plashga haqli. Bu sanaga qadar to‘plangan imzolar hisobga 
olinmaydi”;

uchinchi qismidagi “nomzodlarni” degan so‘z “ko‘rsatilgan 
nomzodlarni” degan so‘zlar bilan almashtirilsin;

27) 8-bobning nomi quyidagi tahrirda bayon etilsin:

«8-bob.  Nomzodlarni va ularning ishonchli 
  vakillarini, partiyalar ro‘yxatini ro‘yxatga   

  olish, ularning huquqiy maqomi»;

28) 40-moddaning birinchi qismi quyidagi tahrirda bayon 
etilsin:

“O‘zbekiston Respublikasi Prezidentligiga va bir mandatli saylov 
okruglari bo‘yicha Qonunchilik palatasi deputatligiga ko‘rsatilgan 
nomzodlar Markaziy saylov komissiyasi tomonidan ro‘yxatga 
olinadi, mahalliy Kengashlar deputatligiga ko‘rsatilgan nomzodlarni 
ro‘yxatga olishni esa tegishli hududiy, tuman va shahar saylov 
komissiyasi amalga oshiradi”;

29) quyidagi mazmundagi 401-modda bilan to‘ldirilsin:

«401-modda.  Partiya ro‘yxatini ro‘yxatga olish

Partiya ro‘yxati Markaziy saylov komissiyasi tomonidan 
ro‘yxatga olinadi. Partiya ro‘yxatini ro‘yxatga olish uchun tegishli 
hujjatlar siyosiy partiyaning vakolatli vakili tomonidan ro‘yxatga 
olish muddati tugashiga kamida yetti kun qolgunga qadar Markaziy 
saylov komissiyasiga taqdim etiladi.

Partiya ro‘yxatini belgilangan tartibda ro‘yxatga olish saylovga 
o‘ttiz besh kun qolganida tugallanadi.

Partiya ro‘yxatida nomzodlarning familiyasi, ismi, otasining 
ismi, tug‘ilgan sanasi, kasbi, lavozimi (mashg‘ulotining turi), ish 
va yashash joyi, partiyaga mansubligi, jismoniy shaxsning shaxsiy 
identifikatsiya raqami ko‘rsatiladi.

Partiya ro‘yxati belgilangan tartibda ro‘yxatga olinganidan keyin 
besh kunlik muddatda Markaziy saylov komissiyasi ro‘yxatga 
olinganlik to‘g‘risidagi xabarni siyosiy partiyaning nomi, ro‘yxatga 
olingan nomzodlarning familiyasi, ismi, otasining ismi, tug‘ilgan 
sanasi, egallab turgan lavozimi (mashg‘ulotining turi), ish va 
yashash joyini ko‘rsatgan holda e’lon qiladi.

Partiya ro‘yxati belgilangan tartibda ro‘yxatga olinganidan keyin, 
ushbu ro‘yxatga kiritilganlar deputatlikka nomzod maqomini oladi 
va ularga guvohnoma beriladi.

Ro‘yxatga olingan partiya ro‘yxatiga o‘zgartirishlar kiritishga yo‘l 
qo‘yilmaydi, bundan ushbu Kodeksning 421-moddasida nazarda 
tutilgan hollar mustasno»;

30) 41-moddaning:
nomi va birinchi qismi quyidagi tahrirda bayon etilsin:

«41-modda.  Nomzodlar va siyosiy partiyalar
  faoliyatining kafolatlari

Ro‘yxatga olingan barcha nomzodlar, saylovda ishtirok etuvchi 
siyosiy partiyalar teng huquqlarga ega bo‘ladi»;

ikkinchi qismidagi “Nomzodlar” degan so‘z “Nomzodlar, 
siyosiy partiyalarning vakillari” degan so‘zlar bilan almashtirilsin;

31) 42-modda:
birinchi qismining birinchi jumlasi quyidagi tahrirda bayon 

etilsin:
“Siyosiy partiya u yoki bu shaxsni nomzod etib ko‘rsatish 

to‘g‘risidagi, shu jumladan partiya ro‘yxati bo‘yicha o‘z qarorini 
saylovga kechi bilan o‘n besh kun qolganida bekor qilish huquqiga 
ega, bu shaxs tegishli saylov komissiyasi tomonidan nomzodlik 
maqomidan mahrum etilishi mumkin”;

to‘rtinchi qismi birinchi jumlasining o‘zbekcha matnidagi 
“nashr etilgan” degan so‘zlar “chop etilgan” degan so‘zlar bilan 
almashtirilsin;

32) quyidagi mazmundagi 421-modda bilan to‘ldirilsin:

«421-modda.  Deputatlikka nomzodni partiya ro‘yxatidan  
  chiqarish

Partiya ro‘yxatiga kiritilgan nomzodlar ushbu ro‘yxatdan quyidagi 
asoslarga ko‘ra chiqarilishi mumkin:

1) nomzodning o‘z xohishiga ko‘ra bergan arizasiga asosan;
2) nomzod ixtiyoriy ravishda siyosiy partiya a’zoligidan chiqqan 

taqdirda;
3) ushbu Kodeksning 42-moddasida nazarda tutilgan tartibda 

nomzodlik maqomidan mahrum etilganda;
4) ushbu Kodeks 71-moddasining ikkinchi qismida nazarda 

tutilgan asoslar vujudga kelgan taqdirda;
5) nomzodning boshqa partiya ro‘yxatida ham nomzodi 

ko‘rsatilganligi aniqlanganda;
6) nomzod boshqa siyosiy partiyaning a’zosi ekanligi 

aniqlanganda;
7) nomzod vafot etganda;
8) nomzodning bir mandatli saylov okrugidan ham nomzodi 

ko‘rsatilganligi aniqlanganda»;
33) 44-modda:

quyidagi mazmundagi ikkinchi qism bilan to‘ldirilsin:
“Nomzodlar, ularning ishonchli vakillari, siyosiy partiyalar va 

ularning vakillari saylovoldi tashviqotini (bundan buyon matnda 
tashviqot deb yuritiladi) qonunda belgilangan shakllarda va 
usullarda amalga oshirish huquqiga ega”;

ikkinchi – oltinchi qismlari tegishincha uchinchi – yettinchi 
qismlar deb hisoblansin;

uchinchi qismi quyidagi tahrirda bayon etilsin:
“Tashviqot nomzodlarni va partiya ro‘yxatini belgilangan tartibda 

ro‘yxatga olish uchun belgilangan oxirgi kunning ertasidan e’tiboran 
boshlanadi. Saylov kuni va ovoz berishga bir kun qolganida 
tashviqotga yo‘l qo‘yilmaydi”;

beshinchi qismi quyidagi tahrirda bayon etilsin:
“Noto‘g‘ri axborotni tarqatish, shaxsga doir ma’lumotlarning 

maxfiyligini buzish, shuningdek nomzodlarning sha’ni va qadr-
qimmatiga putur yetkazadigan ma’lumotlarni tarqatish taqiqlanadi”;

34) 45-modda birinchi qismining:
ikkinchi xatboshisidagi “deputatlikka nomzodlarini” degan 

so‘zlar “deputatlikka nomzodlarini yoki siyosiy partiyani” degan 
so‘zlar bilan almashtirilsin;

to‘rtinchi xatboshisidagi “nomzod to‘g‘risidagi” degan so‘zlar 
“nomzod va siyosiy partiya to‘g‘risidagi” degan so‘zlar bilan 
almashtirilsin;

35) 48-moddaning ikkinchi qismidagi “okrug yoki uchastka 
komissiyasiga” degan so‘zlar “tegishli hududiy, tuman, shahar yoki 
uchastka saylov komissiyasiga” degan so‘zlar bilan almashtirilsin;

36) 49-moddaning to‘rtinchi qismidagi “O‘zbekiston 
Respublikasi Axborot texnologiyalari va kommunikatsiyalarini 
rivojlantirish vazirligining” degan so‘zlar “raqamli texnologiyalar 
sohasidagi vakolatli davlat organi” degan so‘zlar bilan almashtirilsin;

37) 50-modda birinchi qismi:
o‘n uchinchi xatboshisi quyidagi tahrirda bayon etilsin:
“bir mandatli saylov okruglari bo‘yicha ro‘yxatga olingan barcha 

nomzodlarning Markaziy saylov komissiyasi, hududiy, tuman, 
shahar saylov komissiyasi tomonidan chop etilgan tarjimayi holi 
va dasturlarining asosiy yo‘nalishlari”;

quyidagi mazmundagi o‘n to‘rtinchi xatboshi bilan to‘ldirilsin:
“saylovda ishtirok etayotgan siyosiy partiyaning Markaziy saylov 

komissiyasi tomonidan nashr qilingan dasturi, partiya ro‘yxati”;
o‘n to‘rtinchi va o‘n beshinchi xatboshilari tegishincha o‘n 

beshinchi va o‘n oltinchi xatboshilar deb hisoblansin;
38) 55-moddaning ikkinchi qismi quyidagi tahrirda bayon 

etilsin:
“Saylovchi o‘zi yoqlab ovoz berayotgan nomzodning familiyasi, 

siyosiy partiyaning nomi ro‘parasida, o‘ng tomonda joylashgan 
bo‘sh kvadratga «+” yoki «» yoxud “x” belgisini qo‘yadi»;

39) 57-moddaning:
ikkinchi qismidagi “viloyat, tuman, shahar saylov komissiyalari” 

degan so‘zlar chiqarib tashlansin;
uchinchi qismidagi “uchastka komissiyasining” degan 

so‘zlar “uchastka saylov komissiyasining” degan so‘zlar bilan 
almashtirilsin;

beshinchi qismidagi “uchastka komissiyasining” degan 
so‘zlar “uchastka saylov komissiyasining” degan so‘zlar bilan 
almashtirilsin;

40) 58-modda:
ikkinchi qismining yettinchi va sakkizinchi xatboshilari 

quyidagi tahrirda bayon etilsin:
«har bir nomzod va siyosiy partiya bo‘yicha saylov byulletenlarini 

o‘qib eshittirgan va namoyish etgan holda alohida-alohida 
bog‘lamlarga ajratadi;

har bir nomzodni va siyosiy partiyani yoqlab berilgan ovozlarni 
sanab chiqadi»;

oltinchi qismi quyidagi tahrirda bayon etilsin:
“Uchastka saylov komissiyasi bayonnomasining ko‘chirma 

nusxasi axborot-kommunikatsiya texnologiyalaridan foydalangan 
holda darhol O‘zbekiston Respublikasi Prezidenti, Qonunchilik 
palatasi deputatlari saylovida hududiy saylov komissiyalariga, xalq 
deputatlari viloyatlar va Toshkent shahar Kengashlari deputatlari 
saylovida okrug saylov komissiyalariga, xalq deputatlari tuman, 
shahar Kengashlari deputatlari saylovida esa tegishli tuman, 
shahar saylov komissiyalariga taqdim etiladi, asl nusxa esa rais 
yoki uning o‘rinbosari tomonidan ichki ishlar organlari xodimlari 
kuzatuvida tegishli hududiy saylov komissiyalariga (O‘zbekiston 
Respublikasi Prezidenti, Qonunchilik palatasi deputatlari 
saylovida), okrug saylov komissiyalariga (xalq deputatlari viloyatlar 
va Toshkent shahar Kengashlari deputatlari saylovida), tuman, 
shahar saylov komissiyalariga (xalq deputatlari tuman, shahar 
Kengashlari deputatlari saylovida) olib borib topshiriladi”;

41) 59-moddaning:
uchinchi qismi chiqarib tashlansin;
to‘rtinchi va beshinchi qismlari tegishincha uchinchi va 

to‘rtinchi qismlar deb hisoblansin;
42) 60-modda:
ikkinchi qismining ikkinchi jumlasi quyidagi tahrirda bayon 

etilsin:
“Bunda quyi saylov komissiyalari faoliyatida saylov to‘g‘risidagi 

qonunchilik buzilishi aniqlangan taqdirda, Markaziy saylov 
komissiyasi saylov yangi tarkibdagi tegishli saylov komissiyalari 
tomonidan o‘tkazilishi zarurligi to‘g‘risida qaror qabul qilishi 
mumkin”;

uchinchi qismidagi “qirq kun ichida” degan so‘zlar “yetmish 
kun ichida” degan so‘zlar bilan almashtirilsin;

to‘rtinchi va beshinchi qismlari quyidagi tahrirda bayon etilsin:
«Qonunchilik palatasi deputatlarining va mahalliy Kengashlar 

deputatlarining takroriy saylovi quyidagi hollarda o‘tkaziladi:
agar saylov o‘tmagan yoxud saylov okrugi bo‘yicha haqiqiy 

emas deb topilgan bo‘lsa;
deputatlar saylovlarida nomzodlarga eng ko‘p yoqlab berilgan 

ovozlar soni teng bo‘lgan taqdirda.
Qonunchilik palatasi deputatlarining va mahalliy Kengashlar 

deputatlarining takroriy saylovi tegishli saylov komissiyasining 
topshirig‘iga binoan hududiy, tuman, shahar va okrug saylov 
komissiyasi tomonidan o‘tkaziladi. Bunda quyi saylov komissiyalari 
faoliyatida saylov to‘g‘risidagi qonunchilik buzilishi aniqlangan 
taqdirda, tegishli saylov komissiyasi takroriy saylov yangi 
tarkibdagi tegishli saylov komissiyalari tomonidan o‘tkazilishi 
zarurligi to‘g‘risida qaror qabul qilishi mumkin. Ovoz berish asosiy 
saylovni o‘tkazish uchun tuzilgan o‘sha saylov uchastkalarida va 
saylovchilarning o‘sha ro‘yxatlari bo‘yicha o‘tkaziladi»;

43) 63-modda ikkinchi qismining ikkinchi jumlasidagi 
“ro‘yxatga olinganlik guvohnomasini va” degan so‘zlar chiqarib 
tashlansin;

44) 64-modda beshinchi qismining:
birinchi xatboshisidagi “nomzodni” degan so‘z “ko‘rsatilgan 

nomzodni” degan so‘zlar bilan almashtirilsin;
uchinchi xatboshisidagi “nomzodning” degan so‘z “ko‘rsatilgan 

nomzodning” degan so‘zlar bilan almashtirilsin;
to‘rtinchi xatboshisidagi “nomzodning” degan so‘z “ko‘rsatilgan 

nomzodning” degan so‘zlar bilan almashtirilsin;
45) 67-moddaning ikkinchi qismi quyidagi tahrirda bayon 

etilsin:
«Qonunchilik palatasi deputatlarining:

O‘zbekiston Respublikasining 
QONUNI

O‘zbekiston Respublikasining ayrim qonun hujjatlariga saylov 
va referendum o‘tkazish tartibini yanada takomillashtirishga 
qaratilgan o‘zgartirish va qo‘shimchalar kiritish to‘g‘risida

(Davomi. Boshlanishi 1, 2, 3-betlarda).

(Davomi 5-betda).

O‘zbekiston Respublikasining 
QONUNI

O‘zbekiston Respublikasining ayrim qonun hujjatlariga saylov 
va referendum o‘tkazish tartibini yanada takomillashtirishga 
qaratilgan o‘zgartirish va qo‘shimchalar kiritish to‘g‘risida

yetmish besh nafari bir mandatli saylov okruglari bo‘yicha 
saylanadi;

yetmish besh nafari yagona saylov okrugi bo‘yicha siyosiy 
partiyalarga berilgan ovozlarga mutanosib ravishda partiya ro‘yxati 
asosida saylanadi»;

46) 70-moddaning uchinchi, to‘rtinchi va beshinchi 
qismlari quyidagi mazmundagi uchinchi – o‘ninchi qismlar 
bilan almashtirilsin:

«Siyosiy partiyalar:
bir mandatli saylov okruglari bo‘yicha deputatlikka yetmish besh 

nafar nomzod, ya’ni har bir saylov okrugidan bittadan deputatlikka 
nomzod ko‘rsatishga;

partiya ro‘yxati bo‘yicha yetmish besh nafardan kam bo‘lmagan, 
yuz nafardan ko‘p bo‘lmagan deputatlikka nomzod ko‘rsatishga 
vakolatlidir.

Bir mandatli saylov okruglarida ayni bir shaxs faqat bitta saylov 
okrugidan deputatlikka nomzod etib ko‘rsatilishi mumkin.

Partiya ro‘yxatiga kiritilgan nomzodlar ushbu siyosiy partiyaning 
a’zolari yoki partiyasiz bo‘lishi mumkin. Boshqa siyosiy partiyaning 
a’zolari ushbu ro‘yxatga kiritilishi mumkin emas.

Ayni bir nomzod faqat bitta partiya ro‘yxatiga kiritilishi mumkin.
Bir mandatli saylov okruglari bo‘yicha ko‘rsatilgan nomzodlar 

partiya ro‘yxatiga kiritilishi mumkin emas.
Deputatlikka nomzodlarni tanlash tartibi siyosiy partiyalar 

tomonidan belgilanadi.
Ayollarning soni bir mandatli saylov okruglari bo‘yicha, 

shuningdek partiya ro‘yxati asosida siyosiy partiyadan ko‘rsatilgan 
deputatlikka nomzodlar sonining kamida qirq foizini tashkil etishi 
kerak. Bunda partiya ro‘yxatidagi ketma-ketlikda kamida har besh 
nafar nomzodning ikki nafari ayol kishi bo‘lishi lozim.

Siyosiy partiyalar o‘z partiyasi a’zolarini yoki partiyasizlarni 
deputatlikka nomzod etib ko‘rsatishga vakolatlidir. Deputatlikka 
nomzodlar ko‘rsatish hamda partiya ro‘yxatini shakllantirish 
to‘g‘risida bayonnoma tuziladi»;

47) 72-modda:
nomi quyidagi tahrirda bayon etilsin:

«72-modda.  Qonunchilik palatasi deputatligiga 
  nomzodlarni va partiya ro‘yxatini 
  ro‘yxatga olish uchun taqdim etiladigan   

  hujjatlar»;

birinchi qismining uchinchi, to‘rtinchi va beshinchi 
xatboshilari quyidagi mazmundagi uchinchi va to‘rtinchi 
xatboshilar bilan almashtirilsin:

«siyosiy partiya yuqori organi majlisining bir mandatli saylov 
okrugi bo‘yicha deputatlikka nomzodlar ko‘rsatish, shuningdek 
partiya ro‘yxati asosida ko‘rsatilgan deputatlikka nomzodlar 
to‘g‘risidagi bayonnomasi, unda deputatlikka nomzodning 
familiyasi, ismi, otasining ismi, tug‘ilgan sanasi, kasbi, lavozimi 
(mashg‘ulotining turi), ish va yashash joyi, partiyaga mansubligi, 
jismoniy shaxsning shaxsiy identifikatsiya raqami, shuningdek bir 
mandatli saylov okrugi bo‘yicha saylov okrugining nomi va tartib 
raqami ko‘rsatiladi;

deputatlikka nomzodi ko‘rsatilgan shaxsning o‘z nomzodi 
tegishli bir mandatli saylov okrugidan ovozga qo‘yilishiga yoki 
partiya ro‘yxatiga kiritilishiga rozi ekanligi, basharti u Qonunchilik 
palatasi deputati etib saylangudek bo‘lsa, egallab turgan 
lavozimidan bo‘shash to‘g‘risidagi arizasi»;

48) 73-moddaning matni quyidagi tahrirda bayon etilsin:
«Markaziy saylov komissiyasi bir mandatli saylov okruglari 

bo‘yicha hududiy saylov komissiyalaridan olingan bayonnomalar 
asosida Qonunchilik palatasiga saylangan deputatlarni ro‘yxatga 
oladi.

Yagona saylov okrugidan saylangan deputatlarni ro‘yxatga 
olish ushbu Kodeksning 961-moddasiga muvofiq Markaziy saylov 
komissiyasi tomonidan amalga oshiriladi.

Deputat etib saylangan shaxslar Markaziy saylov komissiyasi 
tomonidan ro‘yxatga olingan paytdan e’tiboran Qonunchilik palatasi 
deputati maqomiga ega bo‘ladi.

Qonunchilik palatasi deputati etib saylangan shaxslar Markaziy 
saylov komissiyasiga Qonunchilik palatasi deputatining maqomiga 
to‘g‘ri kelmaydigan vazifalarni o‘z zimmasidan soqit qilganligi 
to‘g‘risida yozma shaklda ma’lum qilishi shart.

Qonunchilik palatasi deputatlariga ular ro‘yxatga olingan kundan 
e’tiboran o‘n kun ichida Markaziy saylov komissiyasi tomonidan 
guvohnoma va ko‘krak nishoni beriladi»;

49) 74-modda quyidagi tahrirda bayon etilsin:
«74-modda. Bir mandatli saylov okruglari bo‘yicha bo‘shab 

qolgan o‘rinlarga Qonunchilik palatasi deputatlari saylovini 
o‘tkazish

Bir mandatli saylov okruglaridan saylangan deputatlarning 
vakolatlari muddatidan oldin tugatilgan hollarda, tegishli saylov 
okruglarida yangi saylov o‘tkaziladi.

Saylov Markaziy saylov komissiyasi tomonidan saylov 
o‘tkazilishiga kamida bir oy qolganida tayinlanadi va ushbu 
Kodeksning talablariga rioya qilgan holda tashkil etiladi. Bir 
mandatli saylov okruglari bo‘yicha bo‘shab qolgan o‘rinlarga 
Qonunchilik palatasi deputatlari sayloviga tayyorgarlik ko‘rish 
hamda uni o‘tkazishga doir tadbirlarni amalga oshirish muddatlari 
Markaziy saylov komissiyasi tomonidan belgilanadi.

Qonunchilik palatasi vakolat muddatining tugashiga olti oydan 
kam vaqt qolganida bir mandatli saylov okrugidan saylangan 
Qonunchilik palatasi deputatining o‘rni bo‘shab qolgan taqdirda, 
ushbu bo‘shab qolgan o‘ringa yangi deputat saylovi o‘tkazilmasligi 
mumkin»;

50) quyidagi mazmundagi 742-modda bilan to‘ldirilsin:

«742-modda.  Partiya ro‘yxati asosida shakllantirilgan   
  va bo‘shab qolgan Qonunchilik palatasi   
  deputatlari o‘rnini to‘ldirish

Partiya ro‘yxati asosida shakllantirilgan va bo‘shab qolgan 
Qonunchilik palatasi deputatlari o‘rni tegishli siyosiy partiyaning 
ro‘yxatdan o‘tkazilgan partiya ro‘yxatidagi mandatga ega bo‘lmagan 
nomzodlari hisobidan to‘ldiriladi.

Deputatlik o‘rni bo‘shab qolganidan keyin besh kun ichida 
Markaziy saylov komissiyasi tegishli partiya ro‘yxatidagi tartib 
raqami bo‘yicha mandat olmagan birinchi nomzodga deputat 
sifatida ro‘yxatga olinishi haqida xabarnoma yuboradi.

Xabarni olgan nomzod ushbu Kodeks 961-moddasining o‘ninchi 
qismida nazarda tutilgan talablarni bajargan taqdirda, Markaziy 
saylov komissiyasi nomzodni Qonunchilik palatasiga deputat 
sifatida ro‘yxatga oladi hamda besh kun ichida guvohnoma va 
ko‘krak nishonini beradi.

Agar nomzod deputat bo‘lishdan voz kechsa yoki ushbu Kodeks 
961-moddasining o‘ninchi qismida nazarda tutilgan talablarni 
bajarmasa, Markaziy saylov komissiyasi tegishli partiya ro‘yxatidagi 
tartib raqami bo‘yicha mandat olmagan keyingi nomzodga 
xabarnoma yuboradi. 

Ushbu moddaning to‘rtinchi qismida nazarda tutilgan tartib 
bo‘shab qolgan deputatlik mandati to‘ldirilgunga qadar amalga 
oshiriladi»;

51) 75-moddaning:
ikkinchi qismidagi “olti kishidan” degan so‘zlar “to‘rt kishidan” 

degan so‘zlar bilan almashtirilsin;
uchinchi qismidagi “o‘n olti nafar a’zosi” degan so‘zlar “to‘qqiz 

nafar a’zosi” degan so‘zlar bilan almashtirilsin;
52) 79-moddaning sakkizinchi qismidagi “olti” degan so‘z 

“to‘rt” degan so‘z bilan almashtirilsin;
53) 88-moddaning matni quyidagi tahrirda bayon etilsin:
«Mahalliy Kengashlarga saylov hududiy bir mandatli saylov 

okruglari bo‘yicha ko‘ppartiyaviylik asosida besh yil muddatga 
o‘tkaziladi.

Xalq deputatlari viloyatlar va Toshkent shahar Kengashlaridagi 
deputatlik o‘rinlari soni aholi sonidan kelib chiqqan holda tegishli 
mahalliy Kengash tomonidan quyidagicha belgilanadi:

aholi soni ikki million nafargacha bo‘lgan hududlarda –o‘ttiztadan 
qirqtagacha;

aholi soni ikki milliondan uch million nafargacha bo‘lgan 
hududlarda – qirqtadan elliktagacha;

aholi soni uch million nafardan ortiq bo‘lgan hududlarda – 
elliktadan oltmishtagacha.

Xalq deputatlari tuman va shahar Kengashlaridagi deputatlik 
o‘rinlari soni aholi sonidan kelib chiqqan holda tegishli mahalliy 
Kengash tomonidan quyidagicha belgilanadi:

aholi soni o‘ttiz ming nafargacha bo‘lgan hududlarda –o‘ntadan 
o‘n beshtagacha;

aholi soni o‘ttiz mingdan yuz ming nafargacha bo‘lgan 
hududlarda – o‘n beshtadan yigirmatagacha;

aholi soni yuz mingdan uch yuz ming nafargacha bo‘lgan 
hududlarda – yigirmatadan yigirma beshtagacha;

aholi soni uch yuz ming nafardan ortiq bo‘lgan hududlarda – 
yigirma beshtadan o‘ttiztagacha.

Hududiy va boshqa mahalliy sharoitlardan kelib chiqib, 
xalq deputatlari viloyatlar, Toshkent shahar, tuman va shahar 
Kengashlaridagi deputatlik o‘rinlari soniga ushbu moddaning 
ikkinchi va uchinchi qismlarida belgilangan norma doirasida Senat 
tomonidan o‘zgartirish kiritilishi mumkin.

Saylov okrugining hududi boshqa ma’muriy-hududiy birlik 
tarkibiga o‘tkazilganda yoki uning hududida yangi ma’muriy-hududiy 
birlik tashkil etilgan taqdirda, ushbu saylov okrugidan saylangan 
deputatning vakolatlari saqlab qolinadi. Bunda deputat saylov 
okrugining hududi joylashgan xalq deputatlari Kengashi yoxud 
yangi tashkil etilgan ma’muriy-hududiy birlikda shakllantirilgan 
xalq deputatlari Kengashi tarkibiga kiradi, deputatning vakolatlari 
muddati esa mazkur xalq deputatlari Kengashining vakolatlari 
muddatiga muvofiq bo‘ladi. Bunday hollarda deputatlik o‘rinlari 
soni ushbu modda ikkinchi va uchinchi qismlarida belgilangan 
normadan oshishi yoki kamayishiga yo‘l qo‘yilishi mumkin.

Yangidan tashkil etilgan ma’muriy-hududiy birliklarda mahalliy 
Kengashlarga saylov xalq deputatlari viloyat, tuman va shahar 
Kengashlariga navbatdagi umumiy saylovlarga qadar qolgan 
davrdan oshmaydigan muddatga o‘tkaziladi»;

54) 89-modda:
birinchi qismining birinchi va ikkinchi xatboshilari quyidagi 

tahrirda bayon etilsin:
«Deputatlikka nomzodlar ko‘rsatish uchun siyosiy partiya 

saylovga kamida yetmish kun qolganida tegishli hududiy, 
tuman, shahar saylov komissiyasiga, mahalliy Kengashlarga 
saylovlar Qonunchilik palatasi deputatlari saylovi bilan bir vaqtda 
o‘tkazilganda esa Markaziy saylov komissiyasiga quyidagi 
hujjatlarni taqdim etishi kerak:

saylovda ishtirok etish to‘g‘risida siyosiy partiya rahbari yoki 
partiyaning tegishli viloyat, tuman, shahar organi rahbari tomonidan 
imzolangan ariza»;

ikkinchi qismidagi “tegishli viloyat, tuman, shahar saylov 
komissiyasi” degan so‘zlar “tegishli saylov komissiyasi” degan 
so‘zlar bilan almashtirilsin;

55) 91-moddaning beshinchi qismidagi “o‘ttiz foizini” degan 
so‘zlar “qirq foizini” degan so‘zlar bilan almashtirilsin;

56) 92-modda:
birinchi qismining:
birinchi xatboshisidagi “viloyat” degan so‘z “hududiy” degan 

so‘z bilan almashtirilsin;
uchinchi, to‘rtinchi va beshinchi xatboshilari quyidagi 

mazmundagi uchinchi va to‘rtinchi xatboshilar bilan almashtirilsin:
«siyosiy partiya tegishli organi majlisining mahalliy Kengashlar 

deputatligiga nomzodlar ko‘rsatish to‘g‘risidagi bayonnomasi, unda 
deputatlikka nomzodning familiyasi, ismi, otasining ismi, tug‘ilgan 
sanasi, kasbi, lavozimi (mashg‘ulotining turi), ish va yashash joyi, 
partiyaga mansubligi, jismoniy shaxsning shaxsiy identifikatsiya 
raqami, shuningdek bir mandatli saylov okrugi bo‘yicha saylov 
okrugining nomi va raqami ko‘rsatiladi;

mahalliy Kengash deputatligiga nomzodi ko‘rsatilgan shaxsning 
o‘z nomzodi tegishli bir mandatli saylov okrugidan ovozga 
qo‘yilishiga rozi ekanligi, ushbu Kodeks 90-moddasining uchinchi 
qismida ko‘rsatib o‘tilgan shaxslarning, basharti ular mahalliy 
Kengashlar deputatlari etib saylangudek bo‘lsa, egallab turgan 
lavozimidan bo‘shash to‘g‘risidagi arizasi»;

ikkinchi qismidagi “viloyat” degan so‘z “hududiy” degan so‘z 
bilan almashtirilsin;

uchinchi qismidagi “Viloyat” degan so‘z “Hududiy” degan so‘z 
bilan almashtirilsin;

to‘rtinchi qismidagi “Viloyat” degan so‘z “Hududiy” degan so‘z 
bilan almashtirilsin;

beshinchi qismidagi “Viloyat” degan so‘z “Hududiy” degan 
so‘z bilan almashtirilsin;

57) quyidagi mazmundagi 921-modda bilan to‘ldirilsin:

«921-modda.  Mahalliy Kengashlarga saylangan   
  deputatlarni ro‘yxatga olish

Hududiy saylov komissiyasi okrug saylov komissiyalaridan 
olingan bayonnomalar asosida, tuman va shahar saylov 
komissiyalari uchastka saylov komissiyalaridan olingan 
bayonnomalar asosida tegishli mahalliy Kengashga saylangan 
deputatlarni ro‘yxatga oladi.

Deputat etib saylangan shaxslar tegishli hududiy, tuman, shahar 
saylov komissiyasi tomonidan ro‘yxatga olingan paytdan e’tiboran 
tegishli mahalliy Kengash deputati maqomiga ega bo‘ladi.

Ushbu Kodeks 90-moddasining uchinchi qismida ko‘rsatib 

o‘tilgan, mahalliy Kengash deputati etib saylangan shaxslar 
tegishincha hududiy, tuman, shahar saylov komissiyasiga 
deputatning maqomiga to‘g‘ri kelmaydigan vazifalarni o‘z 
zimmasidan soqit qilganligi to‘g‘risida yozma shaklda xabar qilishi 
shart.

Mahalliy Kengashlar deputatlariga tegishli hududiy, tuman, 
shahar saylov komissiyasi tomonidan ro‘yxatga olingan kundan 
boshlab o‘n kun ichida guvohnoma va ko‘krak nishoni beriladi»;

58) 93-moddaning birinchi va ikkinchi qismlari quyidagi 
tahrirda bayon etilsin:

«Deputatlarning vakolatlari muddatidan oldin tugatilgan hollarda 
tegishli saylov okruglarida yangi saylov o‘tkaziladi.

Saylov Markaziy saylov komissiyasi tomonidan saylov 
o‘tkazilishiga kamida bir oy qolganida tayinlanadi va ushbu 
Kodeksning talablariga rioya etilgan holda tashkil etiladi. Saylovga 
tayyorgarlik ko‘rish hamda uni o‘tkazishga doir tadbirlarni amalga 
oshirish muddatlari Markaziy saylov komissiyasi tomonidan 
belgilanadi»;

59) 931-moddaning:
birinchi qismidagi “o‘tkaziladi” degan so‘z “e’lon qilinadi” degan 

so‘z bilan almashtirilsin;
ikkinchi qismi quyidagi tahrirda bayon etilsin:
“Yangi tashkil etilgan ma’muriy-hududiy birliklarda mahalliy 

Kengashlar deputatlari saylovi Markaziy saylov komissiyasi 
tomonidan saylov o‘tkazilishiga kamida ikki oy qolganida 
tayinlanadi va ushbu Kodeksning talablariga rioya etilgan holda 
tashkil etiladi. Saylovga tayyorgarlik ko‘rish hamda uni o‘tkazishga 
doir tadbirlarni amalga oshirish muddatlari Markaziy saylov 
komissiyasi tomonidan belgilanadi”;

60) 94-moddaning:
birinchi qismidagi “shaxslarning umumiy sonini” degan so‘zlar 

“saylovchilarning umumiy sonini” degan so‘zlar bilan almashtirilsin;
ikkinchi qismidagi “nomzod” degan so‘z “nomzod va siyosiy 

partiya” degan so‘zlar bilan almashtirilsin;
uchinchi qismining ikkinchi xatboshisidagi “har bir 

nomzodni” degan so‘zlar “har bir nomzodni va siyosiy partiyani” 
degan so‘zlar bilan almashtirilsin;

to‘rtinchi qismining o‘zbekcha matnidagi “va masalalar” 
degan so‘zlar chiqarib tashlansin;

61) 95-modda quyidagi tahrirda bayon etilsin:

«95-modda.  Okrug (hudud) bo‘yicha saylov natijalarini  
  va siyosiy partiyalarga berilgan ovozlarni   
  aniqlash

Okrug (hudud) bo‘yicha saylov natijalari faqat uchastka 
saylov komissiyalarining taqdim etilgan bayonnomalari asosida 
aniqlanadi. Hududiy, tuman, shahar va okrug saylov komissiyasi:

okrug (hudud) bo‘yicha saylovchilar ro‘yxatiga kiritilgan 
saylovchilarning umumiy sonini;

saylov byulletenlarini olgan saylovchilar sonini; 
ovoz berishda ishtirok etgan saylovchilar sonini;
har bir nomzod va siyosiy partiyani yoqlab berilgan ovozlar 

sonini;
haqiqiy emas deb topilgan saylov byulletenlari sonini aniqlaydi. 
Uchastka saylov komissiyasining bayonnomasida aks ettirilgan, 

ovozlarni sanab chiqish chog‘ida nomuvofiqliklar aniqlangan 
taqdirda, hududiy, tuman, shahar va okrug saylov komissiyasi o‘z 
majlisida uchastka saylov komissiyasiga ushbu nomuvofiqliklarni 
bartaraf etishni taklif qilishga haqli.

Tegishli okrug (hudud) bo‘yicha saylov natijalari hududiy, tuman, 
shahar va okrug saylov komissiyasining majlisida aniqlanadi va 
bayonnomaga kiritiladi. Bayonnoma hududiy, tuman, shahar va 
okrug komissiyasining raisi, rais o‘rinbosari, kotibi, boshqa a’zolari 
tomonidan imzolanadi. Mazkur bayonnomaning ko‘chirma nusxasi 
hamma tanishib chiqishi uchun darhol hududiy, tuman, shahar 
va okrug saylov komissiyasi binosiga kamida qirq sakkiz soat 
muddatga osib qo‘yiladi. O‘zbekiston Respublikasi Prezidenti 
va Qonunchilik palatasi deputatlari sayloviga oid bayonnomalar 
hududiy saylov komissiyasi tomonidan Markaziy saylov 
komissiyasiga, xalq deputatlari viloyatlar va Toshkent shahar 
Kengashlariga okrug bo‘yicha saylov natijalariga oid bayonnomalar 
okrug saylov komissiyasi tomonidan hududiy saylov komissiyasiga 
taqdim etiladi»;

62) 96-modda:
birinchi qismining:
birinchi xatboshisi quyidagi tahrirda bayon etilsin:
“Markaziy saylov komissiyasi hududiy saylov komissiyalarining 

kelib tushgan bayonnomalari asosida, hududiy saylov komissiyasi 
okrug saylov komissiyalarining kelib tushgan bayonnomalari 
asosida, tuman va shahar saylov komissiyasi esa kelib tushgan 
uchastka saylov komissiyalarining bayonnomalari asosida”;

beshinchi xatboshisidagi “har bir nomzodni” degan so‘zlar 
“har bir nomzodni va siyosiy partiyani” degan so‘zlar bilan 
almashtirilsin;

ikkinchi qismidagi “Saylovda” degan so‘z “O‘zbekiston 
Respublikasi Prezidenti saylovida” degan so‘zlar bilan almashtirilsin;

beshinchi – to‘qqizinchi qismlari quyidagi mazmundagi 
beshinchi – o‘ninchi qismlar bilan almashtirilsin:

«Saylovda:
bir mandatli saylov okruglari bo‘yicha ovoz berishda ishtirok 

etgan saylovchilarning boshqa nomzodlarga nisbatan ko‘proq 
ovozini olgan nomzod saylangan deb hisoblanadi;

Qonunchilik palatasiga saylovda yagona saylov okrugi bo‘yicha 
ovoz berishda ishtirok etgan saylovchilarning kamida yetti foiz 
ovozini olgan siyosiy partiyalar belgilangan tartibda mandatga 
ega bo‘ladi.

Saylov, agar unda saylovchilar ro‘yxatiga kir i t i lgan 
saylovchilarning o‘ttiz uch foizidan kami ishtirok etgan bo‘lsa, 
o‘tmagan deb topiladi. Shuningdek, Qonunchilik palatasiga yagona 
saylov okrugi bo‘yicha o‘tkazilgan saylovda ishtirok etgan siyosiy 
partiyalarning hech biri saylovda ishtirok etgan saylovchilarning 
kamida yetti foiz ovozini to‘plamagan bo‘lsa, yagona saylov okrugi 
bo‘yicha saylov o‘tmagan deb topiladi.

Saylov davomida yo‘l qo‘yilgan, ovoz berish yakunlariga ta’sir 
qilgan qoidabuzarliklar sababli saylov umuman yoki ayrim saylov 
okruglari (hududlari) bo‘yicha yoxud ayrim saylov uchastkalari 
bo‘yicha haqiqiy emas deb topilishi mumkin. O‘zbekiston 
Respublikasi Prezidenti saylovini, Qonunchilik palatasiga 
saylovni haqiqiy emas deb topish to‘g‘risidagi qaror Markaziy 
saylov komissiyasi tomonidan qabul qilinadi va saylov yakunlari 
e’lon qilingan kundan e’tiboran besh kun ichida bu qaror ustidan 
O‘zbekiston Respublikasi Oliy sudiga shikoyat qilinishi mumkin.

Mahalliy Kengashlarga o‘tkazilgan saylovni haqiqiy emas deb 
topish to‘g‘risidagi qaror tegishli saylov komissiyasi tomonidan 
qabul qilinadi va ovoz berish yakunlari e’lon qilingan kundan 
e’tiboran besh kun ichida bu qaror ustidan sudga shikoyat qilinishi 

mumkin.
Ayrim saylov uchastkalari bo‘yicha (O‘zbekiston Respublikasi 

Prezidenti saylovi uchun – hududlar bo‘yicha ham) saylov haqiqiy 
emas deb topilgan taqdirda, shunday uchastkalar (hududlar, 
okruglar) bo‘yicha ovoz berish natijalari, agar bu natijalarsiz ham 
saylov umuman bo‘lib o‘tgan deb topilishi mumkin bo‘lsa, tegishli 
saylov komissiyasining qaroriga binoan saylovning umumiy 
natijalaridan chiqarib tashlanadi.

Tegishli saylov komissiyasi ovoz berish yakunlari bo‘yicha 
bayonnoma tuzadi va qaror qabul qiladi»;

63) quyidagi mazmundagi 961-modda bilan to‘ldirilsin:

«961-modda.  Yagona saylov okrugi bo‘yicha 
  Qonunchilik palatasiga saylov 
  natijalarini aniqlash va deputatlik 
  o‘rinlarini taqsimlash tartibi

Yagona saylov okrugi bo‘yicha saylanadigan Qonunchilik 
palatasining deputatlik o‘rinlari ushbu saylovda ishtirok etgan 
saylovchilar ovozlarining yetti va undan ko‘proq foizini to‘plagan 
siyosiy partiyalar o‘rtasida taqsimlanadi.

Yagona saylov okrugi bo‘yicha saylanadigan Qonunchilik 
palatasining deputatlik o‘rinlari saylovda ishtirok etgan 
saylovchilarning yetti foizidan kamrog‘i yoqlab ovoz bergan siyosiy 
partiyalar o‘rtasida taqsimlanishiga yo‘l qo‘yilmaydi, bundan ushbu 
moddaning uchinchi qismida nazarda tutilgan hollar mustasno.

Agar saylovda ishtirok etgan saylovchilar ovozlarining yetti va 
undan ko‘proq foizini faqat bitta siyosiy partiya to‘plagan bo‘lsa, 
unda deputatlik o‘rinlari saylovda saylovchilarning eng ko‘p ovozini 
to‘plagan ikkinchi siyosiy partiyaga ham taqsimlanadi. 

Taqsimlanadigan deputatlik o‘rinlari quyidagi ketma-ketlikda 
hisoblanadi:

1) ushbu moddaning birinchi, ikkinchi va uchinchi qismlariga 
muvofiq deputatlik o‘rinlari taqsimlanadigan siyosiy partiyalar uchun 
yoqlab berilgan umumiy ovozlar soni aniqlanadi;

2) ushbu qismning 1-bandiga muvofiq aniqlangan ovozlar 
soni yetmish beshga bo‘linadi. Olingan natija saylov koeffitsiyenti 
hisoblanadi;

3) ushbu moddaning birinchi, ikkinchi va uchinchi qismlariga 
muvofiq deputatlik o‘rinlari taqsimlanadigan har bir siyosiy partiya 
uchun yoqlab berilgan ovozlar soni saylov koeffitsiyentiga bo‘linadi 
va shu orqali aniqlangan sonning butun qismi har bir siyosiy 
partiyaga taqdim etiladigan deputatlik o‘rniga teng bo‘ladi.

Agar ushbu moddaning to‘rtinchi qismida belgilangan tartibda 
deputatlik o‘rinlari taqsimlangandan keyin, taqsimlanmagan 
deputatlik o‘rinlari mavjud bo‘lsa, qolgan deputatlik o‘rinlari ushbu 
moddaning oltinchi qismida nazarda tutilgan tartibda taqsimlanadi.

Taqsimlanmagan deputatlik o‘rinlari ushbu modda to‘rtinchi 
qismining 3-bandida belgilangan tartibda aniqlangan sonning 
qoldiq qismi (verguldan keyin oltita raqamgacha) kattaroq bo‘lgan 
siyosiy partiyalarga bittadan mandat berish orqali taqsimlanadi. 
Qoldiq qismi teng bo‘lgan taqdirda, ustuvorlik ko‘proq ovoz 
to‘plagan siyosiy partiyaga beriladi.

Markaziy saylov komissiyasi deputatlik mandatlarini siyosiy 
partiyalar o‘rtasida taqsimlash to‘g‘risida bayonnoma tuzadi.

Partiya ro‘yxati bo‘yicha saylangan deputatlar o‘rtasida 
deputatlik mandatlarini taqsimlash Markaziy saylov komissiyasi 
tomonidan ro‘yxatga olingan partiya ro‘yxatiga kiritilgan 
deputatlikka nomzodlar ketma-ketligiga muvofiq amalga oshiriladi.

Markaziy saylov komissiyasi saylov yakunlari to‘g‘risidagi 
bayonnomani imzolaganidan so‘ng bu haqda deputatlik mandatlari 
taqsimlangan siyosiy partiyalarni va saylangan deputatlarni darhol 
xabardor qiladi.

Qonunchilik palatasi deputati etib saylangan shaxslar xabarni 
olgandan so‘ng besh kun ichida Markaziy saylov komissiyasiga 
Qonunchilik palatasi deputatining maqomiga to‘g‘ri kelmaydigan 
vazifalarni o‘z zimmasidan soqit qilganligi to‘g‘risida yozma shaklda 
ma’lum qilishi shart.

Partiya ro‘yxati bo‘yicha saylanib, mandatga ega bo‘lgan deputat 
ushbu moddaning o‘ninchi qismida nazarda tutilgan talablarni 
bajarmagan yoki mandatdan ixtiyoriy ravishda voz kechgan 
taqdirda, Markaziy saylov komissiyasi tegishli partiya ro‘yxatidagi 
tartib raqam bo‘yicha keyingi nomzodga bir kunlik muddatda 
xabarnoma yuboradi.

Keyingi nomzod ushbu moddaning o‘ninchi qismida nazarda 
tutilgan talablarni bajargan taqdirda, Markaziy saylov komissiyasi 
nomzodni Qonunchilik palatasiga deputat sifatida ro‘yxatga oladi.

Ushbu moddaning o‘ninchi va o‘n birinchi qismlarida nazarda 
tutilgan tartib ro‘yxat bo‘yicha taqsimlangan deputatlik o‘rni 
to‘ldirilgunga qadar amalga oshiriladi»;

64) 99-moddaning birinchi qismidagi “viloyat” degan so‘z 
“hududiy” degan so‘z bilan almashtirilsin;

65) 101-moddaning:
birinchi qismidagi “kamida olti kun” degan so‘zlar “olti kundan 

kam vaqt” degan so‘zlar bilan almashtirilsin;
to‘rtinchi qismi quyidagi tahrirda bayon etilsin:
“Qo‘yilgan masalalarni hal etish o‘z vakolatiga kirmaydigan 

saylov komissiyasiga kelib tushgan murojaat qonunda belgilangan 
tartibda tegishli organlarga murojaat yuborgan shaxs bu haqda 
xabardor qilingan holda yuboriladi”;

66) 102-moddaning matnidagi “kamida olti kun qolganida” 
degan so‘zlar “olti kundan kam vaqt qolganida yoki ovoz berish 
kuni” degan so‘zlar bilan almashtirilsin.

9-modda. O‘zbekiston Respublikasi Markaziy saylov 
komissiyasi, Adliya vazirligi va boshqa manfaatdor tashkilotlar 
ushbu Qonunning ijrosini, ijrochilarga yetkazilishini hamda mohiyati 
va ahamiyati aholi o‘rtasida tushuntirilishini ta’minlasin.

10-modda. O‘zbekiston Respublikasi Vazirlar Mahkamasi:
hukumat qarorlarini ushbu Qonunga muvofiqlashtirsin;
respublika ijro etuvchi hokimiyat organlari ushbu Qonunga zid 

bo‘lgan o‘z normativ-huquqiy hujjatlarini qayta ko‘rib chiqishlari va 
bekor qilishlarini ta’minlasin.

11-modda. Ushbu Qonun rasmiy e’lon qilingan kundan e’tiboran 
kuchga kiradi.

Ushbu Qonun 8-moddasining 51-bandi 2024-yilda navbatdagi 
chaqiriq O‘zbekiston Respublikasi Oliy Majlisi Senatini shakllantirish 
boshlanganidan e’tiboran amalga kiritiladi.

(Davomi. Boshlanishi 1, 2, 3, 4-betlarda).

O‘zbekiston Respublikasining 
 Prezidenti           Sh. MIRZIYOYEV

Toshkent shahri,
2023-yil 18-dekabr
№ O‘RQ—883

KORRUPSIYAGA QARSHI KURASHISHDAGI HAMKORLIK 
YANGI BOSQICHDA DAVOM ETTIRILADI

Ayni vaqtda korrupsiyaga qarshi 
kurashish sohasidagi eng muhim tadbir-
lardan biri — “Korrupsiyaga qarshi kurash 
sohasida yutuqlari uchun” xalqaro muko-
fotining tantanali taqdirlash marosimining 
Toshkent shahrida o‘tkazilayotgani buning 
yaqqol misolidir.

Mazkur global mukofot 2015-yilda 
Qatar hukumati hamda BMT shafeligi-
da Qonun ustuvorligini ta’minlash va 
korrupsiyaga qarshi kurashish bo‘yicha 
markazi tomonidan ta’sis etilgan hamda 
Sankt-Peterburgda bo‘lib o‘tgan Korrupsi-
yaga qarshi kurashish idoralari xalqaro 
assotsiatsiyasi (IAACA)ning VIII konfe-
rensiyasida Qatar Davlati Amiri shayx 
Tamim bin Hamad Ol Soniy tomonidan 
e’lon qilingan. 

Xalqaro mukofot korrupsiyaga qarshi 
kurash sohasiga o‘zini bag‘ishlagan ham-
da mazkur yo‘nalishda ilg‘or yangiliklarni 
joriy etgan shaxslar va tashkilotlarga 
beriladi. Shu paytga qadar mazkur nufu-
zli mukofot bilan taqdirlash marosimlari 
6 marotaba (Jeneva, Vena, Putrajaya, 
Kigali, Tunis hamda Doha shaharlarida) 
o‘tkazilgan bo‘lib, unda 36 mamlakatdan 
42 nafar munosib taqdirlangan.

Mukofotning bu yilgi taqdirlash maro-
simini O‘zbekistonda o‘tkazish to‘g‘ris-
idagi qaror Prezidentimiz Shavkat Mir-
ziyoyevning Qatar Davlatiga tashrifi 
davomida qabul qilingan edi. Ushbu qaro-
rga kelinishiga esa bir qator omillar turtki 
bo‘ldi.

Birinchidan, davlat rahbarining siyosiy 
irodasi bilan boshlangan ortga qaytmas 
islohotlar qatorida korrupsiyaga qar-
shi kurashish davlat siyosati darajasiga 
ko‘tarildi. Uning doirasida korrupsiyaga 
qarshi kurashishning huquqiy hamda in-
stitutsional asoslari yaratildi. 

Xususan, ushbu illatga qarshi kurash-
ish bo‘yicha yangi, zamonaviy preventiv 

mexanizmlar joriy etilmoqda, davlat or-
ganlari faoliyatining ochiqligini ta’minlash, 
davlat xizmatlarini soddalashtirish va 
byurokratiyani kamaytirishga qaratilgan 
izchil choralar amalga oshirildi. Eng muhi-
mi, korrupsiyaga qarshi kurashishga jam-
iyatning barcha qatlamini jalb etish orqali 
korrupsiyaga nisbatan murosasiz muhit 
paydo bo‘ldi. 

O‘zbekistonning mazkur yo‘nalishda-
gi qat’iy islohotlari jahonda keng e’tirof 
etilib, bu sohadagi turli xalqaro reyting va 
indekslardagi ko‘rsatkichlar keskin yax-
shilanganida o‘z aksini topdi. Xususan, 
birgina o‘tgan yilning o‘zida mamlaka-
timiz “Transparency International”ning 
Korrupsiyani qabul qilish indeksida 14 
pog‘ona, “Jahon odil sudlov loyihasi” 
xalqaro nohukumat tashkilotining Huquq 
ustuvorligi indeksi “Korrupsiyaning mav-
jud emasligi” indikatorida 4 pog‘ona, Ja-
hon boshqaruv sifati indikatorlari (WGI)
ning “Korrupsiyani tiyib turish” indikatorida 
15 pog‘ona, “Trace Matrix” poraxo‘rlik ma-
tritsasida 16 pog‘ona, Hukumat ochiqligi 
bo‘yicha “Open data inventory” reytingida 
5 pog‘ona yuqorilashga erishdi. 

Ikkinchidan, O‘zbekiston va Qatar 
davlatlari yetakchilari tomonidan amal-
ga oshirilgan o‘zaro tashriflar va uning 
doirasida erishilgan kelishuvlar so‘nggi 
yillarda jadal rivojlanib borayotgan ham-
korlikning yangi darajada davom etishi 
uchun mustahkam zamin hozirladi.

Uchinchidan, O‘zbekiston bugungi 
kunda nafaqat milliy darajada, balki mint-
aqaviy hamda xalqaro miqyosda ham 
korrupsiyaga qarshi kurashish borasidagi 
ilg‘or tashabbuslarni qo‘llab-quvvatlovchi 
mamlakat sifatida faol qatnashib kelmo-
qda.

Jumladan, bugungi kunda O‘zbekiston 
Birlashgan Millatlar Tashkilotining Kor-
rupsiyaga qarshi konvensiyasi, Iqtisodiy 
hamkorlik va rivojlanish tashkiloti Kor-
rupsiyaga qarshi kurashish tarmog‘ining 
Istanbul harakatlar dasturi, Korrupsiyaga 

qarshi kurashuvchi huquqni muhofaza 
qiluvchi organlarning Global operativ tar-
mog‘i, Iqtisodiy hamkorlik tashkilotiga a’zo 
davlatlar Korrupsiyaga qarshi kurashish 
idoralari rahbarlari va Ombudsmanlar 
yig‘ilishi, Jinoiy faoliyatdan olingan daro-
madlarni legallashtirishga va terrorizmni 
moliyalashtirishga qarshi kurashish bo‘yi-
cha Yevroosiyo va Egmont guruhlarida 
ishtirok etadi. Shuningdek, O‘zbekiston 
G‘arbiy va Markaziy Osiyo davlatlarining 
aktivlarni qaytarish bo‘yicha norasmiy tar-
mog‘ining Kotibiyati vazifasini bajaradi.

“Ipak yo‘li iqtisodiy kamari bo‘ylab joy-
lashgan davlatlarda BMTning Korrupsi-
yaga qarshi konvensiyasi amalga oshiri-
lishini qo‘llab-quvvatlash orqali barqaror 
rivojlanishga ko‘maklashish” loyihasining 
ishtirokchisi sifatida joriy yilda Xitoydagi 
“Bir makon, bir yo‘l” xalqaro forumida ilgari 
surilgan “Toza Ipak yo‘li”ni yaratish tash-
abbusini O‘zbekiston to‘liq qo‘llab-quvvat-
ladi.

Bundan tashqari, O‘zbekiston tashab-
busi bilan korrupsiyaga qarshi kurashish 
yo‘nalishidagi o‘zgarishlar, fikrlar va ten-
densiyalarni muhokama qilib borish, bu 
borada xalqaro aloqalarni mustahkam-
lash maqsadida har yili Toshkent shahrida 
Xalqaro aksilkorrupsiya forumi o‘tkazib 
kelinmoqda.

Joriy yilning noyabr oyida esa Toshkent 
shahrida BMTning Korrupsiyaga qarshi 
konvensiyasini Markaziy Osiyoda jadal 
amalga oshirish bo‘yicha mintaqaviy plat-
forma ishga tushirildi.

Birlashgan Millatlar Tashkilotining Ko-
rrupsiyaga qarshi konvensiyasi talablar-
ini hayotga tatbiq etishga xizmat qiluvchi 
mazkur mukofotning aynan Toshkent 
shahrida o‘tkazilishi yuqorida sanab o‘til-
gan amaliy chora-tadbirlarning mantiqiy 
davomi bo‘ldi, desak, mubolag‘a emas.

Tantanali tadbirni har tomonlama 
yuksak saviyada tashkil etish masalasi 
15-dekabr kuni Prezidentimiz Shavkat 
Mirziyoyevning Qatar Davlatining Qonun 
ustuvorligini ta’minlash va korrupsiyaga 
qarshi kurashish bo‘yicha markazi Vasi-
ylik kengashi raisi Ali Muhsin al-Marriy 
boshchiligidagi delegatsiya bilan muloqot-
ning e’tibor markazida bo‘ldi. 

Uchrashuvda davlatimiz rahbari tomo-
nidan korrupsiya balosiga qarshi davlat-
larimiz qattiq kurashayotganiga alohida 
urg‘u berib, jumladan, Qatar so‘nggi yil-
larda bir qator xalqaro reytinglarda old-
ingi o‘rinlarga ko‘tarilganligi e’tirof etildi. 
Haqiqatan ham, Qatarning “Transparency 
International” indeksida 40-o‘rin, “Inson 
taraqqiyoti indeksi”da 42-o‘rin, “Global 
tinchlik indeksi”da 21-o‘rinni band etgani 
e’tirofga sazovor.

Ma’lumot o‘rnida aytish joizki, bugun-
gi kunda O‘zbekiston va Qatar Davlati 
o‘rtasida korrupsiyaga qarshi kurash-
ish yo‘nalishida yaqin aloqalar o‘rnatil-
gan. Xususan, O‘zbekiston Respublika-
si Prezidenti Shavkat Mirziyoyevning 
1-2-oktabr kunlari Qatar Davlatiga tashrifi 
mobaynida mamlakat Amiri shayx Tamim 
bin Hamad Ol Soniy bilan oliy darajada-
gi ikki tomonlama muzokaralar o‘tkazilib, 
hamkorlikning turli sohalarini qamrab olu-
vchi bir qator hujjatlar imzolangan edi. 
Bular orasida O‘zbekiston Respublikasi 
Korrupsiyaga qarshi kurashish agentli-
gi va Qatar Davlati Ma’muriy nazorat va 
shaffoflik boshqarmasi o‘rtasida o‘zaro 
anglashuv memorandumi ham bor. Bu 
esa har ikki mamlakatning bu illatga qar-
shi kurashdagi siyosiy irodasi va qat’iyat-
idan yaqqol dalolat beradi.

Bundan tashqari, Qatarning Ma’muriy 
nazorat va ochiqlik idorasi hamda Dav-
lat audit byurosi bilan samarali hamkorlik 
qilib kelinmoqda.

Prezidentimiz tomonidan “O‘zbekis-
ton — 2030” strategiyasining 89-maq-
sadida korrupsiyaga qarshi kurashish 
yo‘nalishidagi 2030-yilgacha erishiladigan 
samaradorlik ko‘rsatkichlaridan biri sifati-
da “Transparency International” xalqaro 
tashkilotining Korrupsiyani qabul qilish in-
deksida mamlakatimiz o‘rnini 50 pog‘ona-
ga ko‘tarish vazifasi belgilangan. Shu 
nuqtayi nazardan, reytinglarda barqaror 
o‘sish sur’atlarini qayd etish bo‘yicha Qa-
tarning boy tajribasini o‘rganish va ilg‘or 
yutuqlarni o‘zimizga tatbiq etish biz uchun 
alohida ahamiyatga ega. 

Muloqot mobaynida davlatimiz rahbari 
BMTning Korrupsiyaga qarshi konvensi-
yasi ishtirokchi davlatlarining 2025-yilda-

gi konferensiyasi Qatarda o‘tkazilishini 
O‘zbekiston to‘liq qo‘llab-quvvatlashini 
qayd etdi. Mazkur tashabbus joriy yilning 
11 — 15-dekabr kunlari AQSHning Atlanta 
shahrida bo‘lib o‘tgan 10-konferensiyada 
Qatar tomonidan ilgari surilgan edi.

Aytish joizki, har ikki yilda bir marta 
tashkil etiladigan ushbu konferensiya kor-
rupsiyaga qarshi kurash bo‘yicha eng yirik 
global anjumanlardan biri va u konvensiya 
ishtirokchi davlatlari o‘rtasida korrupsiya-
ga qarshi kurashishda xalqaro hamkorli-
kni yaxshilash hamda tajriba almashish 
uchun muhim maydon sanaladi.

Bu yilgi konferensiyada agentlik dele-
gatsiyasi ham qatnashdi va “Korrupsiyaga 
qarshi kurashishning qiyosiy yondashu-
vlari” mavzuidagi sessiyada O‘zbekis-
tonning aksilkorrupsiyaviy islohotlarini 
taqdimot qildik. Taqdimotda, xususan, 
so‘nggi yillarda O‘zbekistonda amal-
ga oshirilgan tashabbuslar, imzolangan 
normativ-huquqiy hujjatlar, ochiq e’lon 
qilinishi lozim bo‘lgan ijtimoiy ahamiyat-
ga molik ma’lumotlar ro‘yxati, “Ochiqlik 
indeksi”ning joriy etilishi, davlat idoralari 
faoliyatini raqamlashtirish bo‘yicha olib 
borilgan ishlar, ta’lim tizimining turli bos-
qichlarida onlayn translyatsiya tizimi joriy 

qilinganligi, shuningdek, sohada belgilan-
gan maqsad va vazifalar haqida ma’lumot 
berdik. 

Xabaringiz bor, davlatimiz rahbarining 
yaqinda qabul qilingan “Korrupsiyaga qar-
shi kurashish tizimini yanada takomillasht-
irish hamda davlat organlari va tashkilot-
lari faoliyati ustidan jamoatchilik nazorati 
tizimi samaradorligini oshirish chora-tad-
birlari to‘g‘risida”gi Farmoni bilan ayni 
paytda Korrupsiyaga qarshi kurashish 
bo‘yicha 2030-yilgacha mo‘ljallangan 
milliy strategiya ishlab chiqishga kirishildi. 
Prezidentimiz uchrashuvda bu masalaga 
ham alohida to‘xtalib, milliy strategiyani 
ishlab chiqishda Qatarning eng muhim 
taklif va tashabbuslarini o‘rganish joizligini 
ta’kidlab o‘tdi. 

Prezidentimiz Shavkat Mirziyoyev 
hamda Ali Muhsin al-Marriy o‘rtasidagi 
uchrashuv O‘zbekiston — Qatar ham-
korligining holati va uni rivojlantirish is-
tiqbollariga oid shu kabi vazifalar, xalqaro 
va mintaqaviy ahamiyatga molik boshqa 
dolzarb masalalar yuzasidan fikr almash-
ish asnosida g‘oyat sermahsul kechdi. 

Ali Muhsin al-Marriy davlatimiz rah-
bari tomonidan yuqorida bildirilgan tak-
liflarni qo‘llab-quvvatlashga tayyor ekan-
ligini bildirdi hamda korrupsiyaga qarshi 
kurashish sohasida amaliy hamkorlikni 
yanada kengaytirish va tajriba almash-
ishdan ikki tomon ham birday manfaatdor 
ekanini qayd etdi. 

Xuddi shu kabi biz ham Qatarni na-
faqat Yaqin Sharq mintaqasida, balki bu-
tun arab-musulmon olamida korrupsiyaga 
qarshi kurashishda o‘zimizning istiqbolli 
hamkorlarimizdan biri sifatida bilamiz. 
Avvalo, mamlakatimiz Prezidentining si-
yosiy irodasi va tashabbusi, eng asosiysi, 
qo‘llab-quvvatlovi samarasi tufayli bu bo-
radagi muloqotlar va munosabatlarimizda 
tobora katta siljish kuzatilmoqda. 

Bugun Toshkentda bo‘lib o‘tadigan 
“Korrupsiyaga qarshi kurash sohasida yu-
tuqlari uchun” xalqaro mukofotining tan-
tanali taqdirlash marosimi ushbu jarayon 
rivojiga yanada kuchli sur’at bag‘ishlashi-
ga ishonaman.

Muxtasar aytganda, bunday muhim mukofotning joriy yildagi taqdirlash maro-
simiga aynan mamlakatimiz ilk bor mezbonlik qilib, korrupsiyaga qarshi kurashish 
bo‘yicha yetakchi xorijiy va xalqaro ekspertlar, jamoatchilik faollari uchun o‘zaro mu-
loqot maydoniga aylanishi dunyo hamjamiyatining korrupsiyaga qarshi kurashishdagi 
sa’y-harakatlarini yanada birlashtirish va kuchaytirishga hissa qo‘shadi.

Akmal BURHONOV, 
O‘zbekiston Respublikasi Korrupsiyaga qarshi kurashish agentligi  

direktori. 

TADBIRKORLIKDA  
TA’MINOT ZANJIRI VA 
INSON HUQUQLARI

Mazkur tadbir O‘zbekistonda YXHTning loyihalarini amalga oshirish 
bo‘yicha 2023 — 2024-yillarga mo‘ljallangan “Yo‘l xaritasi” ijrosini 
ta’minlash va “O‘zbekistonda odam savdosiga qarshi kurashishning 
milliy institutsional asoslarini yanada rivojlantirishga ko‘maklashish” 
loyihasi ijrosi doirasida o‘tkazildi.

Ta’minot zanjirida inson huquqlarini hurmat qilishni ta’minlash borasida 
davlat organlari vakillari va tadbirkorlik subyektlari o‘rtasida tajriba 
almashish va muloqotni yo‘lga qo‘yish hamda ular o‘z faoliyatining turli 
bosqichida inson huquqlariga rioya etishda duch keladigan qiyinchilik 
va muammolarning oldini olish masalalari davra suhbati ishtirokchilari 
diqqat markazida bo‘ldi.

Aytilganidek, mamlakatimizda oxirgi yillarda odam savdosiga 
qarshi kurashishda tizimli islohotlar amalga oshirilib, ushbu illatga 
qarshi kurashish borasida aniq natijalarga erishildi, sohada mavjud 
muammolarni bartaraf etish bo‘yicha xalqaro tuzilmalar, xususan, 
Yevropada xavfsizlik va hamkorlik tashkiloti hamda fuqarolik jamiyati 
institutlari bilan keng ko‘lamli ishlar olib borilayotir.

Shuningdek, davra suhbatida odam savdosiga qarshi kurashishda 
o‘zaro tajriba almashish va hamkorlikni kuchaytirish hamda BMTning 
Inson huquqlari nuqtayi nazaridan tadbirkorlik faoliyatining asosiy 
tamoyillarini amalga oshirish bo‘yicha 2023 — 2025-yillarga mo‘ljallangan 
milliy harakatlar rejasi doirasidagi amaliy taklif va xulosalar keng 
muhokama qilindi.

Tadbir yakunida Yevropada xavfsizlik va hamkorlik tashkiloti doirasida 
odam savdosi va majburiy mehnatga qarshi kurashish borasida 
parlamentlar, hukumatlar, tegishli davlat idoralari hamda tadbirkorlik 
subyektlari o‘rtasida aloqalarni yanada rivojlantirish bo‘yicha kelishuvga 
erishildi.

“Xalq so‘zi”.

Farg‘onada yetishtirilgan  
250 tonna uzum  

Nyu-Yorkka yetkaziladi

Davra suhbati

Kuni kecha Odam savdosiga va majburiy mehnatga qarshi 
kurashish bo‘yicha milliy komissiya, Inson huquqlari bo‘yicha 
O‘zbekiston Respublikasi Milliy markazi hamda YXHTning 
mamlakatimizdagi vakolatxonasi hamkorligida tegishli davlat 
tashkilotlari vakillari va ishbilarmonlar ishtirokida “Tadbirkorlikda 
ta’minot zanjiri bo‘yicha inson huquqlariga rioya etilishini qo‘llab-
quvvatlashdagi mavjud muammolar va ularning yechimlari” mavzuida 
davra suhbati tashkil etildi.

Ushbu omillar sabab yurtimizdan uzumning yanada kattaroq 
partiyasini yetkazish bo‘yicha muzokara boshlangan edi. Uning 
natijasida shu yilning 14-dekabr kuni AQSHning “E.L.A. Superior 

Produce Inc.” va Farg‘ona viloyatidagi “Seraxun” mas’uliyati cheklangan 
jamiyati o‘rtasida umumiy qiymati 2 million dollarga teng qo‘shimcha 
eksport shartnomasi imzolandi.

Hujjatga muvofiq, farg‘onalik dehqonlar tomonidan yetishtirilgan 250 
tonna uzum havo transporti orqali Nyu-York shahriga yetkaziladi va 
“NetCost” oziq-ovqat savdo tarmoqlarida sotiladi.

O‘zbek diplomatlari, ayni chog‘da mamlakatimizdan quritilgan 
mevalarning AQSH va Kanada davlatlariga eksportini yo‘lga qo‘yish 
bo‘yicha muzokaralarni davom ettirmoqda.

“Dunyo” AA.
Vashington

2016-yilda taraqqiyotning yangi davrini boshlagan O‘zbekiston bugun butun 
dunyo, ayniqsa, mintaqada siyosiy muzokara hamda faol muloqotlar uchun 
muhim maydon sifatida o‘zini namoyon qilmoqda. Shuningdek, davlatimiz 
rahbari mintaqaviy va xalqaro darajada qator tashabbuslarni ilgari surib, ular 
jahon hamjamiyati tomonidan faol qo‘llab-quvvatlanmoqda.

Aks sado

KO‘P QIRRALI ALOQALARNI 
MUSTAHKAMLASH SARI NAVBATDAGI QADAM

Bu esa O‘zbekiston va 
Qatar xalqlari farovonligi 
yo‘lida ko‘p qirrali ham-

korlikni yanada kengaytirish va 
mustahkamlashga qaratilgan 
siyosiy muloqotning misli ko‘ril-
magan dinamikasidan dalolat 
beradi.

Qatar Davlati Amiri shayx 
Tamim bin Hamad Ol Soniyning 
joriy yil iyun oyida O‘zbekiston-
ga buyurgan ilk va tarixiy dav-
lat tashrifi hamda Prezident 
Shavkat Mirziyoyevning joriy 
yil oktabr oyida Dohaga bo‘lib 
o‘tgan rasmiy tashrifi 1997-yil 
27-noyabr kuni o‘rnatilgan ikki 
tomonlama diplomatik munosa-
batlarni rivojlantirish va o‘zaro 
manfaatli hamkorlikning yan-
gi istiqbollarini ochishga kuchli 
turtki bo‘ldi. Natijada savdo-iqti-
sodiy, sarmoyaviy, madaniy-gu-
manitar va boshqa sohalardagi 
hamkorlikni yanada rivojlantirish 
va chuqurlashtirishga qaratil-
gan ikki tomonlama 24 ta hujjat, 
umumiy qiymati 12 milliard dol-
larlik bitimlar imzolandi.

Bunday faol muloqotning 
rivojlanishi tomonlarning ham 
ikki tomonlama munosabatlarni 
kengaytirish, ham Markaziy va 
Janubi-Sharqiy Osiyo o‘rtasidagi 
mintaqaviy aloqalarni mustah-
kamlashdan yuqori manfaatdorli-
gi bilan izohlanadi. Buni Ko‘rfaz 
arab davlatlari hamkorlik ken-
gashi, Islom hamkorlik tashkiloti 
sammitlari, davlatimiz rahbarin-
ing arab davlatlariga tashriflari 
natijalari tasdiqlaydi.

Yuqori darajadagi munosabat-
lar ham faol dinamika bilan ajral-
ib turadi.

2022-yilning 14-15-sentabr 
kunlari Qatar tashqi ishlar davlat 
vaziri Sulton Al-Murayxi Shanx-
ay hamkorlik tashkiloti (SHHT) 
sammitida ishtirok etish uchun 
Toshkentga tashrif buyurdi. Ush-

bu sammit davomida Qatar Dav-
latiga muloqot bo‘yicha sherik 
maqomini berish to‘g‘risidagi qa-
ror qabul qilindi.

Diplomatik aloqalarning 
mustahkamlanishida 2023-yil 
7-may kuni Toshkentda Qatar 
elchixonasining ochilishi muhim 
ahamiyat kasb etdi. 6 — 8-may 
kunlari bo‘lib o‘tgan diplomatik 
missiyaning ochilish marosimi-
da, shuningdek, ikki davlat Tash-
qi ishlar vazirliklari o‘rtasidagi 
siyosiy maslahatlashuvlarning 
uchinchi raundida Qatar tashqi 
ishlar davlat vaziri Sulton al-Mu-
rayxi boshchiligidagi delegatsiya 
qatnashdi.

Joriy yilning 4 — 6-mart kun-
lari Oliy Majlis Senati Raisi Tan-
zila Norboyeva BMTning rivojla-
nayotgan mamlakatlar bo‘yicha 
V konferensiyasida ishtirok et-
ish uchun Doha shahrida bo‘ldi. 
O‘zbekiston parlament delegatsi-
yasining tashrifi doirasida Qatar 
Maslahat kengashi raisi Hasan 
al-G‘anim bilan uchrashuv va 
muzokaralar uyushtirildi.

Shu o‘rinda ta’kidlash ker-
akki, O‘zbekiston tashqi ishlar 
vaziri Baxtiyor Saidovning shu 
yil 10-11-dekabr kunlari Qatarga 
amalga oshirgan tashrifi g‘oyat 
samarali kechdi. Dohaga tashrif 
davomida Qatar Bosh vaziri va 
tashqi ishlar vaziri Muhammad 
bin Abdulrahmon bin Jasim 
Ol Soniy, Qonun ustuvorligini 
ta’minlash va korrupsiyaga qar-
shi kurashish bo‘yicha markazi 
Vasiylik kengashi raisi Ali Muhsin 
al-Marriy, Savdo-sanoat palatasi 
direktorlar kengashi raisi shayx 
Xalifa bin Jasim bin Muhammad 
Ol Soniy, transport vaziri Jassim 
bin Sayf bin Ahmad al-Sulayti, 
shuningdek, Islom banki ijrochi 
direktori Bassel Gamal bilan mu-
zokaralar o‘tkazildi. O‘zbekiston 
TIV rahbari “Umumiy kelajakni 

bunyod etish” mavzuidagi Doha 
forumida qatnashdi va ushbu 
mamlakatning yetakchi “Hassad 
Food” kompaniyasi bosh ijrochi 
direktori Ali Hilol Al Kuvariy bilan 
uchrashuv o‘tkazdi. Bo‘lib o‘tgan 
uchrashuvlarda siyosiy, sav-
do-iqtisodiy va madaniy-guman-
itar sohalardagi ikki tomonlama 
hamkorlik kun tartibidan o‘rin 
olgan dolzarb masalalar mu-
hokama qilindi. Tashrif doirasi-
da, shuningdek, O‘zbekistonning 
Qatardagi elchixonasining rasm-
iy ochilish marosimi bo‘lib o‘tdi.

Mamlakatimiz Qatarni Ya-
qin Sharqdagi istiqbolli iqtisodiy 
hamkor deb biladi. O‘zbekiston 
ham, Qatar ham bu borada hali 
foydalanilmagan ulkan salohiyat-
ga ega va joriy munosabatlarni 
faollashtirish ikki davlatning bu-
gungi kun tartibidan o‘rin olgan.

Shu yil 26-27-aprel kunlari 
poytaxtimizda o‘tkazilgan ik-
kinchi Toshkent xalqaro inves-
titsiyaviy forumida ishtirok etish 
uchun Qatar savdo va sanoat 
vazirining o‘rinbosari Sulton al-
Xotir boshchiligidagi bir qator 
vazirlik va yetakchi kompani-
yalar vakillaridan iborat ushbu 
mamlakat delegatsiyasi O‘zbek-
istonga keldi. Hozirgi vaqtda fo-
rum yakunida energetika, trans-
port, logistika, qishloq xo‘jaligi, 
mehnat munosabatlari va bosh-
qa yo‘nalishlarda yirik qo‘shma 
loyihalarni amalga oshirish bo‘yi-
cha erishilgan kelishuvlarni hay-
otga tatbiq qilish jarayonlari da-
vom etmoqda.

2023-yilning 8-9-may kunlari, 
o‘z navbatida, O‘zbekiston in-
vestitsiyalar, sanoat va savdo 
vaziri Laziz Qudratov Dohaga 
tashrif buyurib, Qatarning qator 
vazirlik va yetakchi kompani-
yalari vakillari bilan uchrashdi, 
savdo-iqtisodiy va investitsiyaviy 
hamkorlikni kengaytirish istiqbol-
larini muhokama qildi.

Bugungi kunda O‘zbekistonda 
Qatar kompaniyalari ishtiroki-
da qator sarmoyaviy loyihalar 
amalga oshirilyapti. Ana shun-
day loyihalardan biri — Sirdar-
yo viloyatida Qatarning “Nebras 
Power” kompaniyasi tomonidan 
Fransiya va Yaponiyaning “EDF” 
va “Sojitz Corporation” kompani-
yalari bilan hamkorlikda qurilay-
otgan 1600 MVt quvvatga ega is-
siqlik elektr stansiyasidir. Ushbu 
korxona 2024-yilda ishga tushiri-

lishi ko‘zda tutilgan.
Qatarning “Al-Mirkab” kom-

paniyasi bilan hamkorlikda 
O‘zbekistonda amalga oshirili-
shi rejalashtirilgan loyihalar joriy 
yilning noyabr oyida Qatarning 
sobiq Bosh vaziri va tashqi ishlar 
vaziri Hamad bin Jassim Ol Soni-
yning mamlakatimizga tashrifi 
chog‘ida muhokama qilindi.

O‘zbekiston va Qatar Mar-
kaziy Osiyoni Ko‘rfaz arab 
mamlakatlari bilan bog‘lovchi 
eng qisqa, ishonchli va xavfsiz 
transport-logistika yo‘laklarini 
shakllantirishdan manfaatdor. 
Transafg‘on temir yo‘l koridorini 
yaratish bo‘yicha strategik loyi-
hani birgalikda amalga oshirish-
ga ko‘maklashish istiqbollari 
muhokama qilinmoqda. Ushbu 
sa’y-harakatlar ko‘rsatkichlari 
mamlakatlarimizning bugungi 
salohiyatiga to‘g‘ri kelmaydigan 
o‘zaro tovar ayirboshlash ha-
jmini bir necha barobar oshirish-
ga xizmat qiladi.

Qayd etish joizki, Qatar 
O‘zbekistonning Afg‘onistondagi 
vaziyatni tinch yo‘l bilan hal qil-
ishga qaratilgan sa’y-harakatlar-
ini qo‘llab-quvvatlaydi. Mamlaka-
timiz, o‘z navbatida, Qatarning 
Afg‘oniston xalqiga favqulodda 
gumanitar yordam ko‘rsatish 
borasidagi harakatlarini to‘liq 
e’tirof etadi.

Shubhasiz, ikki davlatning 
tarixi, madaniyati va diniy mush-
tarakligi, boy ma’naviy mero-
si madaniyatlararo muloqot-
ni yanada rivojlantirish uchun 
mustahkam asos bo‘lib xizmat 
qilmoqda.

Qatar O‘zbekiston hududida 
yashab ijod qilgan buyuk mu-
tafakkir va olimlarning islom 
sivilizatsiyasi rivojiga qo‘shgan 
hissasini, Arabiston yarim oroli 
va Movarounnahr o‘rtasidagi tar-
ixiy aloqalarni yuksak qadrlaydi. 
Ushbu jihatlar madaniyatlararo 
muloqotni yanada rivojlantirishga 
xizmat qiladi va sayyohlik, jum-
ladan, ziyorat turizmi sohasidagi 
o‘zaro hamkorlik uchun yaxshi 
istiqbollarni ochadi. 2021-yilning 
1-martidan Qatar fuqarolarin-
ing O‘zbekistonga kirishi uchun 
10 kunlik vizasiz rejim joriy etil-
di, 2023-yil iyun oyida esa bu 
muddat 30 kungacha uzaytirildi. 
Imzolangan hukumatlararo bit-
im asosida ikki davlat o‘rtasida 
havo aloqalari yo‘lga qo‘yilgan.

O‘zbekistondagi Islom sivili-
zatsiyasi markazi va Qatar Milliy 
kutubxonasi o‘rtasida hamkorlik 
izchil rivojlanmoqda. O‘zbeki-
stonlik va qatarlik olimlar ush-
bu kutubxonada saqlanayot-
gan Markaziy Osiyo tarixiga oid 
qo‘lyozmalar bo‘yicha birgalikda 
tadqiqot ishlarini olib bormoq-
da, o‘zbek olimlari va mutafak-
kirlarining qo‘lyozma asarlarini 
raqamlashtirish va ularni o‘rgan-
ish yo‘nalishida ham hamkorlik 
yo‘lga qo‘yilgan.

2022-yil kuzida Qatar poytax-
tida O‘zbekiston madaniyati kun-
lari bo‘lib o‘tdi. Uning doirasi-
da O‘zbekiston davlat simfonik 
orkestri konsertlari, xalq amaliy 
san’ati ko‘rgazmasi o‘tkazildi. 
Aytish mumkinki, ushbu madaniy 
tadbirlar Qatar jamoatchiligi to-
monidan iliq kutib olindi.

Joriy yilning iyun va avgust 
oylarida O‘zbekiston madani-
yat vaziri Ozodbek Nazarbekov 
hamda oliy ta’lim, fan va innovat-
siyalar vaziri o‘rinbosari Shahlo 
Turdiqulova boshchiligidagi dav-
latimiz delegatsiyalarining Qa-
targa tashrifi ham tomonlarning 
fan, madaniyat va ta’lim sohalar-
ida o‘zaro hamkorlikni kengayti-
rishga intilishini tasdiqlaydi.

Mamlakatlarimiz aholisi 
o‘rtasida ommabop bo‘lgan sport-
ning futbol turi bo‘yicha hamkor-
lik istiqbolli yo‘nalish bo‘lib qol-
moqda. 2017-yilda O‘zbekiston 
futbol assotsiatsiyasi va Qatar 
futbol assotsiatsiyasi o‘rtasida 
Hamkorlik memorandumi imzol-
angan edi. Shuningdek, 2021-yil 
iyun oyida O‘zbekiston va Qatar 
o‘rtasida futbolni rivojlantirish, 
tajriba almashish, musobaqa-
lar tashkil etish, murabbiylar 
malakasini oshirish va futbol 
o‘yinlari xavfsizligini ta’minlash 
bo‘yicha hamkorlik to‘g‘risidagi 
bitim imzolandi.

Hech mubolag‘asiz ay-
tish mumkinki, bugungi kunda 
O‘zbekiston va Qatar barcha 
yo‘nalishda o‘rnatilgan mulo-
qot darajasini muttasil oshirish-
ga intilmoqda. Qatar Amirining 
mamlakatimizga tashrifi esa, 
shubhasiz, samarali o‘zaro man-
faatli hamkorlikni davom ettirish 
va rivojlantirish uchun ikki to-
monlama munosabatlar poyde-
vorini yanada mustahkamlashga 
xizmat qiladi.

“Dunyo” AA.

SO‘Z — ISHTIROKCHILARGA

Farzona ISKANDAROVA, 
Toshkent davlat yuridik universiteti  
talabasi:

— Qonunchilik pal-
atasida tashkil etilgan 
uchrashuv biz uchun 
juda foydali bo‘ldi. Biz 
quyi palata faoliyati, 
norma ijodkorligi, si-
yosiy partiyalar frak-
siyalari va qo‘mita ish 
uslublari hamda parla-
mentarizm sohasida-
gi yangiliklar haqida 

ko‘plab ma’lumotlarga ega bo‘ldik. 
Shuni alohida ta’kidlash kerakki, palata majlis-

larining onlayn uzatilayotgani biz, bo‘lajak yuristlar 
uchun foydali bo‘lmoqda. Sababi, qabul qilinayot-
gan qonunlar mazmuni, muhokamalar jarayoni, 
tortishuvlar, bahs-munozaralar bizda katta qiziqish 
uyg‘otyapti. Bundan tashqari, deputatlarning ij-
timoiy tarmoqlardagi sahifalari orqali qonun loy-
ihalarini takomillashtirish bo‘yicha berilgan tak-
liflardan ham xabardor bo‘lib turibmiz. 

Umuman olganda, bugungi uchrashuv bizda 
katta taassurot qoldirdi. 

Islambek ISMAYLOV, 
IT Park Qoraqalpog‘iston Respublikasi filiali 
menejeri: 
— Davlatimiz rahbari shu yil 15-dekabrda yosh-

Shundan kelib chiqib, Qonun-
chilik palatasida ilk bor keng 
ko‘lamli formatda tashkil etilgan 

uchrashuvda yoshlarning huquq va man-
faatlarini ta’minlash, ularning bilim olishi, 
mehnat qilishi, o‘z qobiliyat va iste’dodini 
ro‘yobga chiqarishi uchun yaratilayotgan 
shart-sharoitlar, bu borada ulkan ishlar 
amalga oshirilayotgani xususida so‘z yu-
ritildi.

Oliy Majlis Qonunchilik palatasi 
Spikeri Nuriddin Ismoilov o‘z so‘zida 
keyingi yillarda yoshlarga bo‘lgan e’ti-
bor, ularga ko‘rsatilayotgan g‘amxo‘rlik, 
yaratilayotgan sharoit va imkoniyatlar, 
yoshlar masalasi davlat siyosati da-
rajasiga ko‘tarilganini alohida ta’kid-
ladi. Yangi tahrirdagi Konstitutsiyada 
yosh avlodning huquq va manfaatlari 
mustahkamlab qo‘yilgani O‘zbekiston-

da yoshlarga bo‘lgan e’tiborni yangi 
bosqichga ko‘tarish imkonini berishi 
qayd etildi.

Shuningdek, Spiker yoshlarni parla-
ment faoliyati va qonun ijodkorligining 
barcha bosqichiga jalb etish, qonun ijod-
korligi faoliyati sifatini oshirish yuzasidan 
yangi va ustuvor yo‘nalishlarni belgilash-
da ularning faolligini yanada kuchaytirish, 
yoshlarga oid davlat siyosati sohasidagi 
xalqaro hamkorlikni yanada rivojlantirish 
masalalariga ham to‘xtalib o‘tdi.

Uchrashuvda siyosiy partiyalarning 
Qonunchilik palatasidagi fraksiyalari rah-
barlari ham so‘zga chiqib, bugungi kunda 
qonun ijodkorligi, nazorat-tahlil tadbirlari, 
fraksiyalar tomonidan ilgari surilayotgan 
yangi g‘oyalar, tashabbus va takliflar ha-
qida keng ma’lumot berdi.

Qayd etilganidek, o‘tgan qisqa davrda 

yoshlarga oid 100 dan ortiq qonun hujjat-
lari qabul qilinib, izchil amalga oshirilmo-
qda. Xususan, yoshlar bilan ishlashning 
yangicha boshqaruv mexanizmlarini 
joriy etish, ular bilan ishlashning vertikal 
tizimini yaratish, yoshlar muammolari-
ga bevosita mahallalarda yechim topish 
maqsadida har bir mahallada yoshlar ye-
takchisi ish boshladi. 

Yoshlar yetakchilari tavsiyasi bilan 
shu yilning o‘tgan davrida 338 ming na-
far yigit-qizga 444 milliard so‘mlik yordam 
ko‘rsatildi. Xususan, talabalarning shart-
noma mablag‘lari to‘landi, xorijiy tillar va 
zamonaviy kasblarga o‘qitish xarajatlari 
qoplab berildi. Ishsiz yoshlarga mehnat 
qurollari ajratildi. 

Bundan tashqari, har bir mahallada 
“Yoshlar bandligi dasturi” amalga oshirilib, 
joriy yilda 236 ming nafar ishsiz yigit-qiz 

va 189 ming nafar maktab bitiruvchisining 
bandligi ta’minlandi.

Uchrashuvda yangi tahrirdagi Asosiy 
Qonunimiz loyihasini muhokama etish va 
umumxalq referendumi orqali qabul qil-
ishda ham yoshlarimizning alohida faollik 
ko‘rsatgani e’tirof etildi. 

Yangi tahrirdagi Konstitutsiyamizda 
yoshlarning huquq va manfaatlari alohi-
da moddalar bilan muhrlab qo‘yildi. Unga 
ko‘ra, davlat yoshlarning shaxsiy, siyosiy, 
iqtisodiy, ijtimoiy, madaniy, ekologik 
huquqlari himoya qilinishini ta’minlaydi, 
ularning jamiyat va davlat hayotida faol 
ishtirok etishini rag‘batlantiradi. Davlat 
yoshlarning ma’naviy, intellektual, ijodiy, 
jismoniy va axloqiy jihatdan shakllanishi 
hamda rivojlanishi uchun, ularning ta’lim 
olishga, sog‘lig‘ini saqlashga, uy-joyga, 
ishga joylashishga, bandlik va dam olish-

ga bo‘lgan huquqlarini amalga oshirish 
uchun shart-sharoitlar yaratadi. 

Uchrashuvda ta’kidlanganidek, yosh-
larni qo‘llab-quvvatlash, ularning huquqiy 
ongi va savodxonligini oshirish, qonun-
chilik va qonun ijodkorligi jarayoniga jalb 
etish, qabul qilinayotgan qonunlarni yosh-
lar orasida keng targ‘ib etish maqsadida 
Qonunchilik palatasida Yoshlar masalalari 
bo‘yicha komissiya hamda Oliy Majlisning 
har ikkala palatasi huzurida Yoshlar parla-
mentlari faoliyat olib bormoqda. 

Bugungi kunda ular tomonidan qonun 
loyihalariga takliflar berish, qonunlarning 
mazmun-mohiyati, yoshlarning parlament 
faoliyati va qonun ijodkorligining barcha 
bosqichidan xabardorligini oshirish bo‘yi-
cha tizimli ishlar olib borilayotir.

Uchrashuvda yoshlarga oid davlat si-
yosati va uning amaliy natijalari jahon 

hamjamiyatida katta qiziqish uyg‘otayot-
gani, bu borada ilgari surilayotgan tash-
abbuslar va takliflar xalqaro miqyosda 
qo‘llab-quvvatlanayotgani alohida qayd 
etildi.

Shu bilan birga, yoshlar va parlament 
hamkorligini yanada rivojlantirish, ularn-
ing huquq va manfaatlarini himoya qilish-
ga qaratilgan normativ-huquqiy hujjatlarni 
takomillashtirish, yosh avlod vakillari ishti-
rokida quyi palatada ko‘rib chiqilayotgan 
qonun loyihalari bo‘yicha jamoatchilik 
muhokamalarini o‘tkazish hamda yoshlar 
siyosati sohasidagi xalqaro hamkorlikni 
kengaytirishga qaratilgan ustuvor vazi-
falar belgilab olindi.

Tadbir yakunida yoshlar zamonaviy 
parlament kutubxonasi, katta majlislar zali 
hamda Qonunchilik palatasining muzeyi 
bilan yaqindan tanishdi.

lar siyosatida amal-
ga oshirilgan ishlar 
va kelgusi yildagi 
ustuvor vazifalar 
bo‘yicha hisobot bi-
lan tanishdi. Hiso-
botda taqdim etil-
gan ma’lumotlarni 
ko‘zdan kechirsak, 
yoshlarga qancha 
e’tibor berilayotgani 
va u qanchalik samara keltirayotganiga is-
honch hosil qilamiz. Prezidentimiz tomonidan 
kelgusi yilda yoshlar siyosatidagi ustuvor va-
zifalar belgilab berildi. Jumladan, O‘zbekis-
ton bolalar tashkilotini tuzish taklifi bildirildi. 
Bu bolalar iste’dodini rivojlantirish, ularning 
qiziqishlari ortishida muhim ahamiyat kasb 
etadi. 

Uchrashuv davomida O‘zbekistonning 
qonunchilik jarayoni haqida ko‘p ma’lumot oldik. 
Jumladan, qonunlarni birinchi, ikkinchi, uchinchi 
o‘qishda qabul qilishning o‘ziga xos xususiyat-
lari haqida qiziqarli ma’lumotlarga ega bo‘ldik. 
Shundan kelib chiqib, Qonunchilik palatasida 
ko‘rib chiqilayotgan qonun loyihalari bo‘yicha 
jamoatchilik muhokamalarini o‘tkazish, bugungi 
kundagi dolzarb masalalar yuzasidan yoshlar 
forumlari va konferensiyalarni ko‘proq tashkil 
etish maqsadga muvofiq. 

Muxlisa KARIMOVA, 
Andijon davlat pedagogika instituti  
talabasi: 
— Qonunchilik pa- 

latasida yoshlar bilan 
muloqot qilish, ular- 
ning muammolarini  
eshitish borasida yangi 
tizim haqida ma’lumot-
larni oldik. Jumladan, 
Qonunchilik palatasi-
da Yoshlar parlamen-
ti, Yoshlar masalalari 
bo‘yicha komissiyaning 
faoliyati bilan tanishdik. 

Eng asosiysi, Qonunchilik palatasining saylovini 
o‘tkazishning o‘ziga xos xususiyatlari haqidagi ax-
borot menga ma’qul bo‘ldi. 

Dilshod MIRZAYEV, 
Oliy Majlis Qonunchilik palatasi huzuridagi 
Yoshlar parlamenti a’zosi:

— Yoshlar 
parlamenti a’zo-
si sifatida siyosiy 
partiyalarning frak-
siyalari faoliyatini 
muntazam kuza-
tib boraman. Me- 
nimcha, fraksiyalar 
saylovoldi dasturi-

dan kelib chiqib bahs-munozaralar, debatlar o‘tka-
zib turishi kerak. 

Shuningdek, fraksiyalar tomonidan yalpi ma-
jlislarda qanday masalalar ko‘tarilgani yuzasidan 
brifinglar, sharhlar berib borish yo‘lga qo‘yilsa, juda 
foydali va samarali bo‘lar edi.

Muxlisa MO‘MINOVA, 
Jahon iqtisodiyoti va diplomatiya 
universiteti talabasi:

— Qonun-
chilik palatasi 
yoshlar uchun 
ochiq maskanga 
aylanib bormoq-
da. Kuzatadigan 
bo‘lsak, oxirgi yil-
larda qonun ijod-
korligi sohasida 
yoshlarning o‘rni 
tobora ortmoqda. 
Buni jamoatchilik 
muhokamasiga 
qo‘yilgan qonun loyihalari yuzasidan o‘z takliflar-
ini faol bildirayotgan yigit-qizlar misolida aytish  
mumkin. 

Uchrashuvda bir qator takliflarimizni ilgari 
surdik. Masalan, talabalarning stipendiyalari 
bilan bog‘liq masalani viloyatlarda va 
poytaxtimizdagi yashash sharoitdan kelib chiqib, 
belgilash lozimligi bo‘yicha o‘z fikrimni bildirdim. 

Eng muhimi, uchrashuv fikr-mulohazalar 
bildirish uchun muloqot maydoniga aylangani 
menda katta taassurot qoldirdi. 

Go‘zaloy FOZILOVA, 
“Women” ishlab chiqarish korxonasi 
rahbari, 56-nodavlat maktabgacha ta’lim 
tashkiloti direktori: 
 

— Yoshlarning 
muammolarini hal 
etishda o‘z vaqtida 
ko‘rilayotgan cho-
ra-tadbirlar ko‘zlan-
gan natijani ber- 
moqda. Misol uchun, 
“yoshlar daftari”ga 
kiritilgan tengdosh-
larimning ijtimoiy- 
iqtisodiy muammo-
lari o‘rganilib, aksari-
yatiga o‘z biznesini ochishiga dastlabki yordam  
ko‘rsatilayotgani e’tiborga molik. O‘zim ham tad-
birkorman. Biz uchun yaratilayotgan imkoniyatdan 
samarali foydalanishga harakat qilaman. Taklifim 
shuki, ta’lim muassasalarida o‘quvchilarni tadbir-
korlikka yo‘naltirish bo‘yicha darslarni tashkil etish 
zarur. Bu orqali ko‘p yoshlarda o‘z tadbirkorligini 
yo‘lga qo‘yish ko‘nikmasi shakllanadi, bilimi ortadi. 

“Xalq so‘zi”. 

UMUMMILLIY HARAKATI
Soha vakillarining ish haqi hamda 

doktorantlarning stipendiyasi 
uch barobar, akademiklarning 

gonorari 2-martadan ziyod oshirilgani, 
ilmiy darajaga ega ilmiy xodimlarning 
maoshiga 60 foizgacha ustama 
haq to‘lash tizimi joriy etilgani buni 
tasdiqlaydi. 

Fanlar akademiyasi a’zolarining 
ijtimoiy-maishiy sharoitini yaxshilash, 
sog‘lig‘ini tiklash bo‘yicha ham tizimli 
chora-tadbirlar amalga oshirilmoqda. 
Tizimda faoliyat ko‘rsatayotgan 
tadqiqotchilar uchun imtiyozli asosda 
kvartiralar ajratildi, oilali yosh 
doktorantlar bepul uy-joylar bilan 
ta’minlandi. 

Akademiyaning nufuzli xalqaro 
tashkilotlar va rivojlangan davlatlardagi 
ilmiy markazlar bilan hamkorligi 
kuchayib, ular bilan birgalikda amalga 
oshirilayotgan ilmiy tadqiqotlar ko‘lami 
ikki-uch barobar kengaydi. 

Stajyor-tadqiqotchilik instituti qayta 
tiklanib, iste’dodli yosh tadqiqotchilarni 
tayyorlash sifati yaxshilandi. Hozirgi 
paytda O‘zbekistonda ilmiy faoliyat 
bilan shug‘ullanayotgan 30 mingdan 
ortiq tadqiqotchilarning yarmidan 
ortig‘ini aynan yoshlar tashkil etayotgani 
sohaning kelajagi ishonchli qo‘llarda 
ekanidan dalolat beradi.

Davlatimiz rahbari mamlakatning 
ertangi istiqboli, taraqqiyoti ilm-
fanga bog‘liq ekanini juda yaxshi 
anglaydi. Zero, Prezident Shavkat 
Mirziyoyevning o‘zi ham ziyolilar 
oilasidan, oliy dargohdan yetishib 
chiqqan yetuk inson. Milliy tariximizda 
yorqin iz qoldirgan birinchi va ikkinchi 
Renessanslar zamirida, avvalo, ilm-fan 
yutuqlari mujassam ekanini, bugun biz 
barpo etayotgan uchinchi Renessans 
poydevori ham, hech shubhasiz, inson 
kapitali, ilm-fan, innovatsiya va yangi 
kashfiyotlar asosida bunyod qilinishini 
ham davlat rahbari har bir chiqishida 
bot-bot takrorlaydi. 

Shu bois “O‘zbekiston — 2030” 
strategiyasi doirasida ham ilmiy va 
innovatsion faoliyat uchun zamonaviy 
infratuzilmalar yaratish, ilm-fan va 
ishlab chiqarish integratsiyasini 
mustahkamlash bo‘yicha keng 
ko‘lamli chora-tadbirlar belgilab olindi. 
Xususan, ilm-fanga yo‘naltiriladigan 
mablag‘larning yalpi ichki mahsulotdagi 
ulushini 2025-yilga qadar 6-marta, 
2030-yilgacha esa 10-marta oshirish 
rejalashtirilgan.

Bizni quvontirgani shuki, dunyoning 
ayrim davlatlari rahbarlari hurmat-e’tibor, 
nufuz talashayotgan, ayrim siyosatchilar 

va siyosat markazlari o‘z manfaatlari 
yo‘lida Yer yuzini qonga botirayotgan 
bir pallada bor imkoniyatini, salohiyat, 
vaqt va mablag‘ini ta’lim, ma’rifatni 
rivojlantirish, qo‘llab-quvvatlash, 
ilm nurini taratishga safarbar etish 
hammaning ham qo‘lidan kelavermaydi. 

2016-yilning so‘nggi kunlari hech 
yodimizdan ko‘tarilmaydi. Endigina 
saylangan Prezident Shavkat Mirziyoyev 
birinchi bo‘lib ilm ahli, akademiklar 
bilan uchrashib, muloqot qilgan edi. 
Ushbu tarixiy uchrashuvda akademik 
olimlar kadrlar tayyorlash sifatini 
yaxshilash, fundamental yo‘nalishlarni 
rivojlantirish, akademiklar maktabini 
yaratish, yetakchi olimlar salohiyati 
va tajribasidan samarali foydalanish 
yuzasidan takliflar berib, yillar davomida 
dilda tugilib qolgan o‘y-fikrlari bilan 
o‘rtoqlashdi. Prezidentimiz o‘tgan 25-yil 
davomida mamlakatda katta islohotlar 
amalga oshirilgani, barcha sohada 
ulkan yutuqlar qo‘lga kiritilganini e’tirof 
etgan holda, ayni ta’lim sifatini shiddat 
bilan rivojlanib borayotgan zamonaviy 
dunyoning yangicha talablariga 
moslashtirish lozimligini, bu masalalar 
bugun hal qilinmasa, ertaga kech 
bo‘lishini ta’kidladi. 

Bu bejiz emasdi. Dunyoga birmuncha 
yopiq bo‘lgan mamlakat mikrobiologiya, 
sotsiologiya fanlarini rivojlantirishdan 
tortib tog‘-kon sanoatiga zamonaviy 
texnologiyalarni jalb etish, inson 
resurslarini o‘rganish, innovatsion 
texnologiyalar taraqqiyotida yangi 
zamonaviy yo‘nalishlar, investitsiyaviy 
dasturlarni yaratishda taraqqiy etgan 
dunyodan ancha olisda qolib ketgandik. 
Mazkur uchrashuv olimlarimizga rag‘bat, 
ilm-fan rivojiga ishonch bag‘ishladi. 

Rad etib bo‘lmas haqiqat shundaki, 
taraqqiyotning tamal toshi ham, 
mamlakatni qudratli, millatni buyuk 
qiladigan kuch ham ilm-fan, ta’lim 
va tarbiyadir. Ilm-ma’rifat — insonni 
kamolotga yetaklovchi, unga najot 
beruvchi buyuk ne’mat. Imom 
Buxoriyning “Dunyoda ilmdan boshqa 
najot yo‘q va bo‘lmagay” degan fikrlari 
buning yorqin dalili bo‘la oladi. 

Afsuski, sayyoramizda barcha balo 
ilmsizlik va jaholat ortidan kelyapti. 
Prezidentimiz Shavkat Mirziyoyev 
ham o‘z chiqishlarida “Sayyoramizning 
ertangi kuni, farovonligi farzandlarimiz 
qanday inson bo‘lib kamolga yetishi 
bilan bog‘liq. Bizning asosiy vazifamiz 
— yoshlarning o‘z salohiyatini namoyon 
qilishi uchun zarur sharoitlar yaratishdan 
iborat”, deya bot-bot ta’kidlab kelishi 
bejiz emas.

Darhaqiqat, dunyo shiddat bilan 
o‘zgarib, barqarorlik va taraqqiyotga 
raxna soladigan turli yangi tahdid va 
xavflar paydo bo‘layotgan bugungi 
kunda ma’naviyat hamda ma’rifatga, 
axloqiy tarbiya, yoshlarning bilim olish, 
kamolga yetishga intilishiga e’tibor 
qaratish har qachongidan ham muhim. 
Aynan ta’lim va ma’rifat bashariyat 
farovonligining asosiy omillaridan 
hisoblanadi, insonlarni ezgulikka da’vat 
etadi, saxovatli, sabr-qanoatli bo‘lishga 
undaydi.

Keyingi yillarda Yer yuzida keskin 
geosiyosiy o‘zgarishlar ro‘y berdi, xalqaro 
miqyosda xavfsizlik va barqarorlik 
tizimi izdan chiqmoqda. Globallashuv 
jarayonining tobora shiddatli tus olishi 
nafaqat insoniyat imkoniyatlarini 
kengaytirmoqda, balki ziddiyatlarning 
keskinlashuvi, rivojlangan va qoloq 
davlatlar o‘rtasidagi tafovutning 
o‘sishiga olib kelmoqda. Buning 
oqibatida tinchlik va barqarorlikka raxna 
solayotgan, mohiyati va ko‘lamiga ko‘ra 
transmilliy xususiyatga ega turli xatti-
harakatlar sodir etilmoqda. Bularning 
bari ilmsizlikdan, ma’rifatga e’tiborning 
yo‘qligidan. 

Olimlarning hisob-kitobiga ko‘ra, 
dunyoda har yili harbiy xarajatlarning 
umumiy miqdori atrof-muhitni saqlash 
uchun zarur bo‘lgan xarjga nisbatan 
5 baravar ko‘p bo‘lmoqda. Dunyoda 
qurollanish poygasiga zo‘r berilayotgan, 
ayrim davlatlar yadro quroli qo‘llash bilan 
ochiq dag‘dag‘a qilayotgan, jahonda 
vayronkor qurol-yarog‘lar ishlab chiqarish 
va xarid qilish uchun yiliga o‘rtacha 2 trillion 
dollardan ortiq mablag‘ sarflanayotgan bir 
pallada O‘zbekistonda ilm-fanga homiylik 
ko‘rsatilmoqda, sohaga ulkan mablag‘lar 
sarflanmoqda. 

Hech kim bir haqiqatni inkor 
etolmaydi. Dunyoni nima qutqaradi? 
Albatta, ilm-fan va yana bir bor ilm-
fan. Shavkat Mirziyoyev davlat rahbari 
sifatida ishni boshlagan kunlardanoq 
mustabid tuzum davridan va bir necha 
o‘n yilliklar davomida o‘tib kelayotgan 
mavjud muammo hamda o‘zibo‘larchilik 
kayfiyatida yo‘l qo‘yilgan xato va 
kamchiliklarni ro‘yirost ko‘tarib, ularni 
tez fursatda, adolatli hal qilishga 
kirishdi. Buni zahmatkash va ilm-
ma’rifatga tashna xalqimizning eng 
og‘riqli muammosi bo‘lib kelgan o‘zligini 
tiklash va kelajak avlodlar manfaati 
uchun to‘liq saqlash, diniy e’tiqodi 
hamda so‘z erkinligidek qaltis va zalvarli 
mavzulardagi turli cheklov hamda sun’iy 
to‘siqlarni bartaraf etish maqsadida 
boshlangan keng qamrovli islohotlarda 

ham yaqqol ko‘rish mumkin.
Mamlakatimizda har bir sohada 

amalga oshirilgan islohotlar mohiyatida 
xalqimizning ma’naviy-ma’rifiy, ilmiy-
madaniy yuksalishiga, milliy o‘zligini 
idrok qilishiga, qaddini tiklab, qadrini 
anglashiga ustuvor ahamiyat qaratilib, 
shu asnoda mamlakat va elning iqtisodiy, 
ijtimoiy taraqqiyotini yangi bosqichga 
ko‘tarish muddaosi mujassam bo‘ldi. 
Buning samarasida esa xalqimiz o‘z 
tarixida necha bor bosib o‘tgan noyob 
hodisa — Renessans — uyg‘onish, 
qayta tiklanish, yuksalish bosqichiga 
erishayotgani ham dunyo hamjamiyati 
tomonidan e’tirof etilayotgan haqiqat.

Yurtimizda ilm-fan, ma’rifiy sohada 
keyingi yillarda amalga oshirilgan 
o‘zgarishlar va erishilgan yutuqlar 
chindan ham avvalgi yo‘qotilgan yillar 
o‘rnini to‘ldirdi, desak, mubolag‘a 
bo‘lmaydi. Bu e’tirof xalqimiz tomonidan 
alohida quvonch bilan bildirilmoqda. 
Haqiqatan, ta’lim, ilm-fan sohasidagi 
kemtiklik, ta’bir joiz bo‘lsa, jarohat 
o‘rnining bitishi uchun malham, 
imkoniyat berildi.

Yangi O‘zbekiston rahbari nufuzli 
xalqaro va mintaqaviy tashkilotlarda 
barcha soha qatori ma’naviy-ma’rifiy 
masalalarga oid tashabbuslarni ham 
dadil o‘rtaga qo‘ymoqda. Mamlakatimiz 
tomonidan BMT Bosh Assambleyasining 
72-sessiyasida “Ma’rifat va diniy 
bag‘rikenglik” rezolyutsiyasini qabul 
qilish bo‘yicha ilgari surilgan tashabbus 
xalqaro jamoatchilik tomonidan keng 
qo‘llab-quvvatlandi va hayotga tatbiq 
etilmoqda. Bu xayrli tashabbusning 
ezgu samarasini butun dunyo ahli o‘z 
taqdirida ko‘rishiga shubha yo‘q. 

Bugungi modernizatsiya jarayonlari, 
islohot va o‘zgarishlar natijadorligi maktab 
ta’limiga, yangi avlod kadrlarini yetishtirish 
masalasiga borib taqalayotgani bor gap. 
Shu sabab ham Prezidentimiz ta’lim 
sohasiga kuyunchaklik bilan e’tibor 
qaratyapti. Mamlakat kelajagi, barcha 
soha va loyihalar muvaffaqiyati bilimli 
insonlarga bog‘liq. Shu bois oxirgi besh 
yilda ta’lim sifatini yaxshilash, o‘qituvchilar 
mavqeini yuksaltirish bo‘yicha ko‘p ishlar 
qilindi. 

Ayniqsa, o‘quv yili ibtidosi muallimning 
yozilmagan yillik ish rejasida paxta 
mavsumining boshlanishini belgilab 
berardi. Qahraton qishga qadar davom 
etadigan bu mavsumni o‘qituvchi o‘z 
o‘quvchilari bilan birga “bepul dastyor” 
sifatida dalada o‘tkazardi. Biroq shu 
bilan uning xizmatiga yakun yasalmasdi. 
Qishda bir muddat o‘z kasbi bilan 
shug‘ullanishga imkon berilsa-da, 

shunda ham bir dunyo qog‘ozlardan 
ortib, o‘quvchilari uchun vaqt ajratolmay 
qolardi. Bahor boshlanishi bilan yana 
dala yumushlariga jalb qilinardi. 
Bundan tashqari, obodonlashtirish, 
qurilish ishlarida ham “dastyorlik” 
o‘qituvchilarning zimmasida edi. Bu 
xizmatlari uchun esa arzimagan maosh 
to‘lanardi. Muallimning obro‘yi, sha’ni, 
qadri haminqadar baholangani tufayli 
aksariyat o‘qituvchilar ishini tashlab 
boshqa sohalarga o‘tib ketdi. Tizimda 
erkak o‘qituvchilar deyarli qolmadi. Ta’lim 
sifati va samaradorligi, o‘qituvchilarning 
sifat tarkibi ham shunga mutanosib edi.

Endi mamlakatimiz yangi davrga 
qadam qo‘ydi. O‘qituvchi barcha 
yumushlardan ozod etildi. Uning oldida 
faqat yosh avlodni yetuk va komil inson 
qilib tarbiyalash vazifasi qo‘yilgan. 
2022 — 2026-yillarga mo‘ljallangan 
O‘zbekistonning taraqqiyot 
strategiyasida to‘rtinchi ustuvor 
yo‘nalish aynan ta’lim sohasini, inson 
kapitalini rivojlantirishga qaratilgan. 

Maqsad o‘z yo‘liga. Ammo zamonaviy 
o‘qitish tartib-taomillarini joriy qilmas 
ekanmiz, bugungi raqobatbardosh 
dunyoda ortda qolib ketamiz. Shunday 
ekan, Prezidentimiz ham sifatli va 
zamonaviy maktablarni barpo etish, 
ham talabga javob beradigan o‘qitish 
metodikasini yaratish vazifasini 
qo‘ymoqda. Nega? Chunki agar kelajak 
bizga tegishli bo‘lsin, desak, avvalo, 
e’tiborimizni, ilm-fanning, ta’limning 
rivojlanishiga qaratishimiz kerak. Faqat 
shu orqaligina yana biz dunyoning eng 

taraqqiy qilgan jamiyatiga aylanishimiz 
mumkin. 

Qaysiki davlat yuksak taraqqiyotga 
erishgan bo‘lsa, bu faqatgina 
ta’limga e’tibor, ilm-fanni rivojlantirish 
samarasida sodir bo‘lganiga tarixda 
misollar ko‘p. Demokratik jamiyat asosi 
bo‘lgan ta’lim islohotlarni, taraqqiyotni 
targ‘ib qiladi va innovatsiyalarga yo‘l 
ochadi. Insoniyat faqat bilim tufayligina 
koinotning kengligini va uning atomlarda 
mavjudligi sirini o‘rganishga muvaffaq 
bo‘lgan. Agar ilm insoniyatning 
intellektual salohiyatini ochishga yordam 
bermaganida edi gravitatsiya, lazer 
yordamida boshqariladigan jarrohlik 
muolajalari, innovatsiyaviy boshqaruv, 
raqamli texnologiyalar va boshqa ilg‘or 
hayotiy ko‘nikmalar bo‘lmasdi. 

Bugun dunyo sifatli ta’lim va ilm-fan 
rivojiga shu darajada muhtojki, taraqqiyot 
darvozalari endi faqat ular yordamida 
ochilishi ayon bo‘lib qoldi. Prezidentimiz 
Shavkat Mirziyoyev Oliy Majlis va 
O‘zbekiston xalqiga Murojaatnomasida 
2023-yilga “Insonga e’tibor va sifatli ta’lim 
yili” deb nom berishni taklif etib, “Ta’lim 
sifatini oshirish — Yangi O‘zbekiston 
taraqqiyotining yakkayu yagona to‘g‘ri 
yo‘lidir”, degani bejiz emas. Zero, sifatli 
ta’lim mamlakatimizning kelgusi yuz 
yilliklardagi taraqqiyoti uchun strategik 
ahamiyatga ega bo‘lgan ustuvor vazifa 
sifatida qolaveradi. 

Bugun komil ishonch bilan aytish 
mumkinki, mamlakatimizda ta’limga e’tibor, 
akademik ilm-fanni rivojlantirish masalasi 
konstitutsiyaviy asosga ega bo‘ldi. Eski 
tahrirdagi Konstitutsiyada ta’lim so‘zi 
faqat 2-marta qo‘llanilgan bo‘lsa, yangi 
tahrirdagi Asosiy Qonunimizda 20-marta, 
ya’ni 10 barobar ko‘proq ishlatilgani unga 
kiritilgan normalar asosida kelgusida ta’lim 
tizimini yanada kuchaytirish maqsadi 
mujassamligidan dalolatdir.

Zotan, ma’rifatga, ilmga 
ko‘rsatilayotgan e’tibor o‘z samarasini 
beryapti. Olaylik, “Global innovatsion 
indeks”ning Inson kapitali yo‘nalishida 
2022-yil hisobotiga ko‘ra, O‘zbekiston 
jami 131 mamlakat orasida 7 pog‘ona 
yuqorilab, 65-o‘rinni qayd etgani ham bu 
fikrni tasdiqlaydi.

Bugun yangi O‘zbekistonda yangi Uyg‘onish ma’rifati mash’ali ko‘tarildi. Preziden-
timizning uchinchi Renessans poydevorini quryapmiz, degan so‘zlari bugungi yan-
gilanishlar, o‘zgarishlarda o‘z nishonalarini ko‘rsatmoqda. Renessans — uyg‘onish 
ma’rifati, yangi taraqqiyotning umummilliy harakati. U millat tafakkuridagi tarqoqlikni 
bartaraf etib, uni yaratuvchi kuchga, qudratli to‘lqinga aylantiradi. Biz bugun hay-
otimizda ana shu to‘lqin epkinlarini sezmoqdamiz, unga kuch berish esa har birimizga 
bog‘liq.

Qalandar ABDURAHMONOV, 
akademik.

Xalq so‘zi8

Mamlakat yalpi ichki mahsulotida 
sanoatning ulushi 19,5 foizdan 27,4 foizga, 
qurilish ulushi 5,6 foizdan 6,7 foizga oshdi. 
Bu davrda ishlab chiqarishning o‘sishi 33 
foizdan, ishlab chiqarish sanoatida esa 43 
foizdan ortdi. Eksportni rag‘batlantirish, 
tayyor mahsulot turlarini kengaytirishga 
jiddiy e’tibor qaratildi. Bu besh yil davomida 
ishlab chiqarish mahsulotlari eksportini 
(oltin eksportidan tashqari) 64,7 foizga 
ko‘paytirish imkonini berdi. Yengil sanoatda 
ham yutuqlarga erishilib, paxta xomashyosi 
eksportidan gazlama ishlab chiqarish, keng 
turdagi to‘qimachilik mahsulotlarini tayyorlash 
va tikish modeliga o‘tildi. 

Kichik biznes hamda xususiy tadbirkorlik 
iqtisodiyotni rivojlantirish, aholi bandligi 
va daromadlarini oshirishning haqiqiy 
omili hisoblanadi. 2021-yilda kichik va 
o‘rta biznesning ulushi respublika yalpi 
ichki mahsulotidagi 54,9 foizni tashkil etdi. 
Taqqoslash uchun: rivojlangan mamlakatlar 
yalpi ichki mahsulotida kichik va o‘rta 
biznesning ulushi 50 — 60 foizlik ko‘rsatkichda 
bo‘ladi. 

Mamlakatning eksport salohiyati hamda 
investitsiyaviy jozibadorligini oshirishga 
qaratilgan va 2022 — 2026-yillarga 
mo‘ljallangan Yangi O‘zbekistonning 
taraqqiyot strategiyasi doirasida iqtisodiyotda 
jiddiy o‘zgarishlar davom etmoqda. 

Hujjat turli imtiyozlarni joriy qilish orqali 
mamlakatda qulay sarmoyaviy muhitni 
yaratishni nazarda tutadi. Shu tariqa, 
O‘zbekiston yaqin besh yil ichida 120 mlrd. 
dollarlik sarmoya jalb etishni rejalashtirmoqda, 
uning 70 mlrd. dollari xorijiy sarmoyadir. 

Shu bilan birga, energetika, transport, 
suv xo‘jaligi, kommunal xizmatlar hamda 
sog‘liqni saqlash, ta’lim va ekologiya ustuvor 
yo‘nalishlar sifatida belgilangan. Mamlakatimiz 
ayrim hududlarining Hindiston, Xitoy va 
Rossiya bilan sherikligini mustahkamlash, 
eksport geografiyasini 115 tadan 150 tagacha 
kengaytirish, shuningdek, turizm, transport, 
axborot va boshqa xizmatlar eksportini 
1,7 barobarga oshirishga alohida e’tibor 
qaratilmoqda. 

Yangi iqtisodiy konsepsiya doirasida 
O‘zbekiston besh yil ichida yalpi ichki 
mahsulot hajmini 100 mlrd. dollarga, eksportni 
ikki baravar oshirib, 30 mlrd. dollarga, yalpi 
ichki mahsulotdagi xususiy sektor ulushini 
esa 80 foizga yetkazish niyatida. 2030-yilga 
borib O‘zbekiston daromadi o‘rtachadan 
yuqori bo‘lgan davlatlar qatoriga kirishni 
rejalashtirgan.

O‘zbekiston iqtisodiyotining 
asosiy ustunligi nimada?

O‘zbekiston iqtisodiyotining asosiy 
ustunligi uning doimiy o‘zgarib turadigan 
tashqi muhitga tez moslasha olishidir. Jahon 
bankining prognozlariga ko‘ra, O‘zbekistonda 
2023-yilda iqtisodiy o‘sish 5,1 foizni tashkil 
etadi va keyingi ikki yilda 5,4 va 5,8 foizgacha 
tezlashadi. Bu — Yevropa va Markaziy Osiyo 
mintaqalaridagi eng yuqori ko‘rsatkichdir.

Mamlakatimiz iqtisodiyoti uchun ijobiy 
tendensiyalar qatoriga oltin, tabiiy gaz va 
misga jahon narxlarining ehtimoliy oshishi, 
shuningdek, mamlakatda ishlab chiqarish 
unumdorligining yuqori o‘sishi kiradi, bu esa 
tarkibiy o‘zgarishlar bilan qo‘llab-quvvatlanishi 
mumkin.

“Forbes” tahlilchisi Kennet Rapozaning 

Yurtimizdagi barcha oliygohlar 
qatori Muhammad al-Xorazm-
iy nomidagi Toshkent axborot 
texnologiyalari universitetining 
Urganch filiali faoliyatida ham 
sifat o‘zgarishlari yuz berdi. 
O‘quv-tarbiyaviy ishlar yanada 
takomillashtirilib, ilg‘or fan-texni-
ka yutuqlari, interfaol dasturlar, 
innovatsion texnologiyalar, is-
tiqbolli loyihalar hayotga tatbiq 
qilinmoqda.

Kezi kelganda aytish joiz, olib 
borilayotgan ishlar samarasi e’ti-
rof etilayotgani quvonarli. Jum-
ladan, oliy ta’lim muassasalari fil-
iallari o‘rtasida hisoblangan milliy 
reyting yakuniy ko‘rsatkichlariga 
ko‘ra oliygohimiz 2022-yil nati-
jalari bo‘yicha “TOP-5” talikdan 
o‘rin egalladi.

“Kreativ ta’lim va innovatsiya 
— Yangi O‘zbekiston taraqqiyo-
tining asosi” shiori ostida o‘tkazil-
gan “InnoWeek — 2023” innovat-
sion g‘oyalar haftaligi doirasida 
“Innovatsion g‘oyalar yetakchisi” 
ko‘krak nishoni g‘oliblari ham 
e’lon qilindi. Ushbu tanlovda res-
publika miqyosida 504 ta loyiha 
ko‘rib chiqilgan bo‘lib, yakunida 
Respublika komissiyasi a’zolari 
tomonidan har bir hududdan 
eng munosib 14 nafar nomzod 
“Innovatsion g‘oyalar yetakchisi” 
ko‘krak nishoni sovrindori deb 
topildi. Shular orasida filialim-
iz Dasturiy injiniring kafedrasi 
o‘qituvchisi Bekmurod Xo‘jamu-
ratovning ham borligi jamoamiz 
uchun ulkan sharaf.

Ayonki, yoshlar masalasi 
hamisha dolzarb bo‘lgan. Yosh 
avlodning mavjud muammolari 
o‘z vaqtida hal etilib, orzu-niyat-
lari ro‘yobi uchun qulay muhit 
yaratilsa, ularning ruhi yanada 
ko‘tariladi, ertangi kunga ishon-
chi ortadi.

Shu ma’noda, oliygohimiz-
da talabalarga zamonaviy bilim 
berish bilan birga, ularni o‘zlari 
qiziqqan sohalarga yo‘naltirish, 
iqtidorlarini kashf etishga alohida 
e’tibor qaratganmiz. Mehnatga 
yarasha salmoqli yutuqlarga ham 
erishilyapti. Jumladan, iqtidor-
li talabalarimiz “Mirzo Ulug‘bek 
vorislari” respublika tanlovida faol 
qatnashib, g‘oliblikni qo‘lga kiritib 
kelmoqda. 2023-yil natijalariga 
ko‘ra, Farrux Satimboyev “Smart 
Guide”, Azizbek Sultonboyev 
“Yo‘llarni innovatsion tarzda yor-
itish”, Sulaymon Saidmuratov 
“UzFirilans” loyihalari bilan tan-
lovning respublika bosqichida 
muvaffaqiyat qozondi.

Bundan tashqari, “Tech-
no-ways” tanlovida, “Teknofest 
— muhandislik va texnologiyalar” 
festivalida 3 nafardan talabamiz 
sovrindor bo‘ldi. “Cyber Week” 
kompleks targ‘ibot-tashviqot tad-
birlari doirasida o‘tkazilgan oliy 
ta’lim muassasalari talabalari 
o‘rtasidagi tanlovda 2 nafar tal-
abamiz o‘z iste’dodini namoyon 
qilib yuqori o‘rinlarni egalladi.

E’tiborlisi, uch nafar tala-
bamiz O‘zbekiston Respublikasi 
Raqamli texnologiyalar vazirligi 
stipendiyasiga loyiq ko‘rilgan.

Sport va jismoniy tarbiya bilan 
muntazam shug‘ullanish yosh-
larning bo‘sh vaqtiga mazmun 
bag‘ishlaydi, ularni yuksak mar-
ralar sari yetaklaydi. Bu borada 
oliygohda yaratilgan qulay shar-
oitlar tufayli talabalarimiz jismini 
chiniqtiribgina qolmay, jahon are-
nalarida mamlakatimiz sha’nini 
munosib himoya qilmoqda. Jor-
iy yilning 22-23-avgust kunlari 

ta’kidlashicha, agar yangi iqtisodiy islohotlar 
muvaffaqiyatli amalga oshirilsa, O‘zbekiston 
Markaziy Osiyoning Singapuriga aylanishi 
mumkin.

Yaqinda Iqtisodiy tadqiqotlar va islohotlar 
markazi iqtisodiyotimizga oid sharh tayyorladi. 
Unda mamlakatning joriy makroiqtisodiy holati 
tahlil etilib, 2023-2024-yillar uchun prognozlar 
berilgan. Sharhda yalpi ichki mahsulot, 
sanoat, investitsiya, iste’mol xarajatlari, 
inflyatsiya, foiz stavkalari, kreditlash, ichki va 
tashqi savdo, Davlat byudjeti xarajatlari va 
daromadlari, siklik moslashtirilgan byudjet 
balansi kabi ko‘rsatkichlar tahlil qilingan. 
Shuningdek, milliy iqtisodiyot rivojlanishining 
holati va asosiy tendensiyalarining monitoringi, 
jumladan, qisqa muddatli iqtisodiy istiqbollarini 
shakllantiruvchi pul-kredit va fiskal sohalardagi 
davlat siyosati masalalari qamrab olingan.

Tahlillarga ko‘ra, aholiga ajratilgan 
kreditlar kesimida iste’mol va avtokreditlash 
ulushi yuqoriligicha qolmoqda. Shu yilning 
yanvar — sentabr oylarida mashina hamda 
asbob-uskunalar importi 11,4 mlrd., kimyoviy 
mahsulotlar 4,2 mlrd., oziq-ovqat mahsulotlari 
3 mlrd. va xizmatlar 1,8 mlrd. dollarni tashkil 
qilgan. Mazkur kategoriyalarning importdagi 
ulushida sezilarli o‘zgarish kuzatilmagan. 

Markaz hisob-kitoblariga ko‘ra, 
mamlakatning savdo shartlarida pasayish 
davom etmoqda. Xususan, ushbu ko‘rsatkich 
o‘tgan yilning 9 oyidagiga nisbatan 0,5 foizga 
yomonlashgan bo‘lsa, 2018-yildan beri 11,2 
foizga pasaygan. Iqtisodiy tadqiqotlar va 
islohotlar markazi tomonidan Xalqaro hisob-
kitoblar banki metodologiyasi asosida so‘mning 
real samarali almashuv kursi dinamikasi tahlil 
qilindi. So‘mning real almashuv kursi 2019-
yil yanvaridan joriy yil sentabriga qadar 13,9 
foizga mustahkamlangan.

O‘zbekiston tizimli islohotlarini boshqa 
mamlakatlardan ko‘ra kechroq boshlagan 
bo‘lsa-da, o‘tish davri iqtisodiyotiga ega 
boshqa mamlakatlar tajribasidan muhim 
saboqlarni oldi. O‘tkazilayotgan islohotlar 
ishlab chiqarishdagi cheklovchi omillarni 
(to‘siqlarni) bartaraf etish va yuqori o‘sish 
potensialiga ega tarmoqlarni liberallashtirishga 
yordam berdi. Meva-sabzavotchilik, turizm, 
oziq-ovqat sanoati, to‘qimachilik va kimyo 
sanoati shunday tarmoqlar qatoriga kiradi. 
Biznesda soliq yukining sezilarli darajada 
kamaytirilishi zikr etilgan jarayonlarni yanada 
qo‘llab-quvvatladi. 2019-2020-yillarda narx-
navoning liberallashuvi va oylik ish haqi 
oshirilishi sababli inflyatsiya yuqori darajada 
saqlanib qoldi. Biroq 2022-yilga kelib pasayish 
kuzatildi.

Kambag‘allikni qisqartirish 
strategiyasi

Jahon banki prognozlariga ko‘ra, tashqi 
savdo balansining salbiy saldosi yuqoriligicha 

qoladi. Sababi, O‘zbekiston iqtisodiyoti 
kelgusi bir necha yilda ishlab chiqarishni 
modernizatsiyalash uchun ko‘plab mashina 
va uskunalarni import qilishni davom ettiryapti. 
Bundan tashqari, barqaror iqtisodiy o‘sish 
va pul o‘tkazmalari oqimi mamlakatda asta-
sekin qashshoqlikni qisqartirishga yordam 
bermoqda. 

Davlatning ijtimoiy siyosatdagi o‘zgarishlari 
kam daromadli oilalarni qo‘llab-quvvatlash 
dasturlarini yanada kengaytirish orqali 
qashshoqlikni kamaytirishga xizmat 
qilayotganini ta’kidlash o‘rinli.

Masalan, joriy yilda ijtimoiy sohaga 
ajratilgan mablag‘lar 134 trln. so‘mni tashkil 
etib, 2016-yildagiga nisbatan 5,6 barobar 
ko‘paydi. Keng ko‘lamli va tizimli islohotlarimiz 
natijalari xalqaro maydonda ham keng 
e’tirof etilmoqda. Jumladan, O‘zbekiston 
Korrupsiyaga murosasiz munosabat bo‘yicha 
xalqaro indeksda 32, Matbuot erkinligi 
indeksida 28, Huquq ustuvorligi indeksida 13 
pog‘onaga ko‘tarildi.

Jahon banki ekspertlari fikricha, ayrim 
tovarlar narxining dunyo bozorida ko‘tarilishi va 
olib borilayotgan islohotlar tufayli O‘zbekiston 
iqtisodiyotiga kiritilayotgan investitsiyalar 
ko‘payishi uchun qulay istiqbollar mavjud. 

Mamlakatning yetarli darajadagi valyuta 
zaxiralariga egaligi va davlat tashqi qarzining 
nisbatan kamligi sabab iqtisodiyotning tashqi 

barqarorlik xavfi o‘rtacha bo‘ladi. Islohotlarning 
keyingi bosqichi davlat korxonalari va moliya 
sektori, qishloq xo‘jaligi uchun mo‘ljallanmagan 
yerlarni xususiylashtirish va qishloq xo‘jaligidagi 
islohotlar kabi ancha murakkab muammolarni 
hal qilishga qaratilgan. Ushbu sa’y-harakatlar 
iqtisodiy o‘zgarishlar, iqtisodiy o‘sishni qo‘llab-
quvvatlash va ish o‘rinlarini yaratish uchun 
muhim ahamiyatga ega. 

Eng asosiysi, 2017-yildan buyon 
O‘zbekiston hukumati iqtisodiyotini 
liberallashtirish bo‘yicha olib borayotgan 
islohotlar biznes yuritish yo‘lidagi xorijiy 
valyuta konvertatsiyasi yetishmasligi, 
yuqori import bojlari va soliq stavkalari kabi 
cheklovlarni bartaraf etmoqda. 

Maqbullashtirish va to‘siqlarni 
bartaraf etish zarurati

Xalqaro ekspertlar ham O‘zbekiston 
hukumatiga davlatning iqtisodiyotdagi rolini 
maqbullashtirishni davom ettirishni va xususiy 
sektorni rivojlantirish maqsadida qolgan 
to‘siqlarni bartaraf qilishni tavsiya etmoqda. 

Mazkur cheklovlarni tugatishga qaratilgan 
chora-tadbirlar quyidagilarni o‘z ichiga oladi: 

investitsiya muhitini yaxshilash, soliq 
ma’muriyatchiligidagi islohotlarni to‘liq amalga 
oshirish, Davlat byudjeti operatsiyalarining, 
ayniqsa, davlat korxonalariga beriladigan 
samarasiz yashirin subsidiyalarga nisbatan 
shaffofligini ta’minlash; 

yerdan foydalanish bo‘yicha huquq hamda 
sanoat, xizmat ko‘rsatish va qishloq xo‘jaligida 
mulkka egalik qilish huquqini isloh etish, davlat 

monopolistik korxonalarini tarkibiy jihatdan 
(tizimli) qayta qurish, korporativ boshqaruv 
va moliyaviy hisobotga qo‘yiladigan talablarni 
kuchaytirish; 

davlatning eksportga yo‘naltirilganlikni 
qo‘llab-quvvatlashi (jumladan, ISO standarti 
bo‘yicha sertifikatlash, ekspert xatarlarini 
kamaytirish, diversifikatsiyalash, Jahon savdo 
tashkilotiga a’zo bo‘lish).

O‘rta muddatli istiqbolda infratuzilmani 
(xususan, energetika, transport va logistika) 
modernizatsiya qilish hamda oliy ta’lim sifatini 
yaxshilash mamlakatning iqtisodiy salohiyatini 
mustahkamlashga yordam beradi.

Ochig‘ini aytish kerak, O‘zbekistonda 
Prezidentimiz rahnamoligida boshlangan 
islohotlar butun mintaqa iqtisodiy rivojiga 
kuchli turtki beryapti. Tarixan qisqa muddat 
ichida O‘zbekiston rahbari Markaziy Osiyoda 
mintaqaviy barqarorlik va hamkorlikni 
mustahkamlash masalasida yetakchi 
islohotchi maqomiga ega bo‘ldi. Uning 
tashabbusi bilan davlat chegaralari, transport 
yo‘laklari va suvdan foydalanish masalalariga 
bog‘liq bo‘lgan ko‘p yillik ixtiloflarni bartaraf 
qilish ishlari davom ettirilmoqda. Bu esa 
mintaqa mamlakatlari o‘rtasidagi o‘zaro 
manfaatli munosabatlarni rivojlantirishga 
xizmat qilyapti. 

Natijada savdo hajmi sezilarli darajada 
oshdi, qo‘shma korxonalar soni bir necha 

barobarga ko‘paydi. Bunday yondashuv 
Markaziy Osiyoni Sharq va G‘arb, Shimol 
va Janub o‘rtasidagi iqtisodiy taraqqiyot 
hamda transport aloqasi markaziga 
aylantirdi. Markaziy Osiyo mamlakatlarini 
birlashtirib turadigan omil — iqtisodiyotni 
diversifikatsiyalash bo‘yicha islohotlarni 
ro‘yobga chiqarishga bo‘lgan intilish hamda 
tadbirkorlarga xayrixohlik. Bu esa ularning har 
birida, shuningdek, umumiy maydonda ham 
investitsiyaviy jozibadorligini oshirdi. 

Xususan, keyingi yillarning o‘zida mintaqa 
mamlakatlarining o‘zaro investitsiyalari hajmi 
deyarli 6 baravarga, to‘g‘ridan-to‘g‘ri xorijiy 
sarmoyalar oqimi esa 45 foizga ortdi. Mintaqa 
mamlakatlarining umumiy ichki mahsuloti 
40 foizga ko‘paydi. Tovar aylanmasi 2,5 
barobardan ziyod oshdi. Bundan tashqari, 
ichki mintaqaviy turizm ko‘rsatkichlari deyarli 
2 barobar ortdi. 

Demak, iqtisodiyot Markaziy Osiyo 
taraqqiyotining muhim barometri bo‘lib xizmat 
qilmoqda. Shubhasiz, kuchli iqtisodiy o‘sishga 
erishish O‘zbekiston va u orqali butun 
Markaziy Osiyoning obro‘sini va geosiyosiy 
salmog‘ini sezilarli darajada oshiradi. 

Yaqinda BMT tomonidan o‘tkazilgan 
innovatsion faol mamlakatlarni aniqlash 
bo‘yicha tadqiqotda O‘zbekiston innovatsion 
salohiyat nuqtayi nazaridan yaxshi 
rivojlangan mamlakatlar qatoriga kiritilgani va 
u xalqaro savdo-iqtisodiy aloqalarini yanada 
kengaytirishga harakat qilayotganining e’tirofi 
ham bu fikrning yaqqol isbotidir.

Muhiddin PO‘LATOV,
Samarqand iqtisodiyot va servis 

instituti rektori.

Darhaqiqat, so‘nggi yillarda tumanda qurilish materiallari, tikuv-trikotaj, oziq-ovqat sanoati mahsulotlaridan 
tortib, dori-darmon ishlab chiqarishgacha bo‘lgan yo‘nalishlarda ko‘plab loyihalar amalga oshirildi.

Hududda faoliyat yuritayotgan “Kifti-ob dori-darmon” mas’uliyati cheklangan jamiyatining dori vositalari 
ishlab chiqarish loyihasi ham ulardan biri hisoblanadi. 

— Korxonamiz faoliyat boshlaganiga ko‘p bo‘lmadi, — deydi MChJ rahbari Sardor Bobomurodov. — Bu 
yerda zamonaviy texnologiyalar asosida bir necha turdagi dori hamda biologik faol qo‘shimchalarni ishlab 
chiqarish imkoniyati mavjud. Ayni paytda 10 turdagi biologik faol qo‘shimchalar ishlab chiqarishni o‘zlashtirdik. 
Mahsulot, asosan, ichki bozorga yetkazib berilmoqda, shuningdek, qo‘shni davlatlarga ham eksportni yo‘lga 
qo‘yish bo‘yicha ishlar olib borilyapti.

Tadbirkorning qo‘shimcha qilishicha, kelgusida korxonada ishlab chiqarilayotgan mahsulot turini ko‘paytirish, 
quvvatni yanada oshirish ko‘zda tutilgan.

Jahongir BOYMURODOV 
(“Xalq so‘zi”).

Qirg‘izistonning Cho‘lponota 
shahrida sambo bo‘yicha kattalar 
o‘rtasida o‘tkazilgan jahon kubo-
gi bahslarida talabamiz Xosiyat 
Masharipova 80 kg. vazn toifasi-
da kumush medalga, 23-sent-
abr — 8-oktabr kunlari Xitoyning 
Xanchjou shahrida tashkil qilin-
gan XIX yozgi Osiyo o‘yinlarida 
talabamiz Irisxon Qurbonboyeva 
dzyudo sport turi bo‘yicha mu-
vaffaqiyatli ishtirok etib, bron-
za medaliga sazovor bo‘lgani 
so‘zimiz isbotidir.

Globallashuv va axborot tah-
didlari kuchaygan bugungi davr-
da ongu qalbni turli axboriy xuru-
jlardan asrash g‘oyat dolzarb 
masalaga aylandi. “Yoshlarning 
bo‘sh vaqti — dushmanning ish 
vaqti”, degan ko‘hna naql bugun 
ham eskirmaganiga barchamiz 
guvoh bo‘lib turibmiz.

Oliygohimizda yigit-qizlarning 
bo‘sh vaqtini samarali tashkil et-
ish maqsadida ma’naviy-ma’rifiy 
tadbirlar, uchrashuvlar, davra su-
hbatlari, seminar-treninglar, sport 
musobaqalari o‘tkazilmoqda. 
Yangi tahrirdagi ichki tartib-in-
tizom qoidalari va odob-axloq 
kodekslari qabul qilingan. Yosh-
larning kitobxonlik madaniyatini 
yuksaltirish, axborot-kutubxona 
markazi fondidan samarali foy-
dalanishini ta’minlash maqsadida 
talabalarning kutubxonaga a’zo 
bo‘lishi nazoratga olingan hamda 
“Kitobxon talaba” tanlovi doimiy 
tarzda o‘tkazib kelinmoqda. 

Eng muhimi, Prezidentimiz 
ta’biri bilan aytganda, “Yangi 
O‘zbekiston bunyodkori bo‘la-
man!”, “Uchinchi Renessans 
poydevorini yaratishga munosib 
hissa qo‘shaman!” degan yuksak 
maqsadlar yoshlarimiz qalbidan 
chuqur joy olib, ularning hayoti 
va faoliyati mazmuniga aylanib 
borayotgani bilan har qancha 
faxrlansak arziydi. Shu bois bu-
gungi shiddat bilan rivojlanib bo-
rayotgan texnologiyalar zamoni-
da jonajon yurtimiz taraqqiyotiga 
o‘z ilmiy va amaliy ishlanmalari 
bilan hissa qo‘shuvchi yetuk bil-
imga ega yosh mutaxassislarni 
tayyorlash, ularning bilimlarini 
yanada oshirishga xizmat qilu-
vchi muhitni yaratib berish eng 
ustuvor vazifamizga aylangan.

Zero, dono xalqimiz ta’kidla-
ganidek, yoshlarga e’tibor — ke-
lajakka e’tibordir. Ularning barka-
mol o‘sib-ulg‘ayib, zamonaviy 
kasb-hunarlarni egallashi, yetuk 
mutaxassis bo‘lishi, pirovardi-
da yurtimiz taraqqiyotiga xizmat 
qiladi. Chunki bugungi yigit-qi-
zlar ertaga ijtimoiy hayotning faol 
subyekti, mamlakatning asosiy 
ishlab chiqaruvchi va bunyodkor 
kuchidir.

O‘tkir MATYOQUBOV, 
Muhammad al-Xorazmiy 

nomidagi Toshkent 
axborot texnologiyalari 

universitetining 
Urganch filiali direktori 

o‘rinbosari, texnika fanlari 
bo‘yicha falsafa doktori (PhD).

Karmana tumanining Mirsaid Bahrom nomidagi mahallada joylashgan 
7-davlat maktabgacha ta’lim tashkiloti (DMTT) “Tashabbusli byudjet” loyihasi 
taqdim qilgan imkoniyat tufayli mutlaqo yangi qiyofa kasb etdi.

— Muassasamiz 1991-yilda qurilgan, — deydi tashkilot mudirasi Nodira 
Hakimova. — Qarangki, oradan o‘ttiz yil o‘tib isitish tizimi ta’mirdan chiqarildi. Albatta, 
bu vaqt ichida aholi va bolalar soni oshib, 140 o‘rinli bog‘cha mahallamizning bola 
o‘rniga bo‘lgan ehtiyojini qanoatlantirolmay qolgandi. Bugun “Tashabbusli byudjet” 
loyihasi doirasida muassasamiz rekonstruksiya qilindi.

DMTT ochilish marosimida ta’kidlanganidek, tashabbusli loyihalar, asosan, 
ichki yo‘llarni ta’mirlash, maktab va bog‘chalarning shart-sharoitini yaxshilash 
va boshqa ko‘plab ijtimoiy muammolarni hal etishga qaratilayotgani aholining 
kayfiyatini ko‘tarmoqda. 

Temur ESHBOYEV
(“Xalq so‘zi”).

Nuqtai nazar

Statistik ma’lumotlarga ko‘ra, so‘nggi yetti yilda mamlakatimiz iqtisodiyotining 
o‘sish sur’ati o‘rtacha 5,9 foizni tashkil etdi. Bu davlat jadal rivojlanayotganini 
ifodalaydi. 

Keyingi paytlarda sanoatni isloh qilish O‘zbekiston taraqqiyotining asosiy 
yo‘nalishlaridan biriga aylandi. Tizimdagi muammolarni bosqichma-bosqich 
bartaraf etish maqsadida Hukumat tomonidan 2016 — 2021-yillarda milliy sanoatni 
rivojlantirish konsepsiyasi asosida bazaviy tarmoqlarni rivojlantirish dasturlari 
hayotga tatbiq etilgani o‘z samaralarini berdi. 

Mushohada

MAMLAKATNING 
BUNYODKOR KUCHI

O‘zbekistonda yoshlarning chuqur bilim egallashi, kasb-
hunar o‘rganishi, o‘zlari tanlagan mutaxassislik bo‘yicha oliy 
ta’lim muassasalarida tahsil olishi, iqtidorlarini keng namoyon 
qilishi uchun barcha shart-sharoit yaratilgan. Ayniqsa, keyingi 
yillarda oliy ta’lim tizimida amalga oshirilgan yangilanishlar 
navqiron avlodga yuksak parvoz uchun qanot bo‘lmoqda. 
Xususan, oliygohlarga davlat granti asosida qabul kvotalarining 
ko‘paytirilishi, qizlar uchun alohida davlat grantlarining joriy 
etilishi, o‘qishga kirishning soddalashtirilishi, o‘quv jarayonlarida 
kredit-modul tizimiga o‘tilishi oliy ta’lim jozibadorligini yanada 
oshirdi.

“TASHABBUSLI BYUDJET” INTILISH

BIOLOGIK FAOL QO‘SHIMCHALAR  
ISHLAB CHIQARILMOQDA

Joriy yilning dastlabki uch choragida Qashqadaryo viloyatining Kitob tumanida 1022,0 milliard 
so‘mlik sanoat mahsulotlari ishlab chiqarildi. Bu o‘tgan yilning shu davri bilan qiyoslaganda o‘sish 
sur’ati 118,8 foizga yetganini anglatadi. Ushbu ko‘rsatkich bo‘yicha Kitob tumani viloyat hududlari 
orasida birinchi o‘rinda qayd etilgani ham e’tiborga molik.

BOG‘CHA ENDI YANGI QIYOFADA
So‘nggi yillarda maktabgacha ta’lim tizimida katta islohotlar amalga 

oshirilmoqda. Bu jarayonda mazkur muassasalar xodimlari malakasini 
doimiy oshirib borish, moddiy-texnika bazasini mustahkamlash ishlariga 
ham alohida e’tibor qaratilayotir.

IQTISODIY YUKSALISHNING 
MUHIM BAROMETRI


